
Сиргэ олох хайдах үөскээбитэй? Ким Сири, Күнү, 
Ыйы, сулустары айбытай? Ким туох баар тыынар тыын-
нааҕы бары наадалааҕынан хааччыйбытай? Бу оҕолорго 
уонна үүнэн иһэр эдэркээн көлүөнэҕэ аналлаах кини-
гэҕэ ити уонна атын даҕаны ыйытыыларга хоруйу булу-
охха сөп. Манна халлаан куйаарын эттиктэрин, сир 
олохтоохторун туһунан үгүс кэрэхсэбиллээҕи ааҕан 
билиэххитин сөп. Кинигэ тулалыыр эйгэни саҥалыы 
сонун хараххытынан өйдөөн көрөргүтүгэр уонна үгүс 
дьиктилээх арыйыылары бэйэҕитигэр оҥороргутугар 
көмөлөһүө диэн эрэнэбин.

Фарук Кангер



Үтүмэн үйэлэр улаҕаларыгар, миллиардынан сыллар анараа өттүлэри-
гэр Сүдүттэн Сүдү Таҥара уйаара-кэйээрэ биллибэт муҥура суох Куйаарга 
биир хатыламмат дьикти кэрэ эйгэлээх туспа аан дойдуну айбыт эбит. Онтон 
салгыы Кини бары айыыларыттан саамай ураннарын уонна бэйэтэ саамай 
сөбүлүүрүн-таптыырын — киһини айбыт.

Бу Аан Ийэ дойдуну Барыны Айбыт наһаа силигин ситэрэн, нарыла-
ан-дьүөрэлээн айан оҥорбут буолан, киһи аймах барахсан үүт турааннык 
нус-хас уонна дьоллоохтук сананан олороругар сөптөөх бары барыта баар. 
Уҥуора-маҥаара тыһыынчанан көһүнэн эҥсиллэр улуу байҕал нэлэмэн урсу-
нун одуулаатахха, күндэлэс күн күлүмүнэн туолбут хонуулартан дыргыйа 
аҥылыйар эҥин бэйэлээх чээлэй күөх от, чаҕылхай сибэкки туймаардар 
дьикти кэрэ, дуоһутар сытынан тыыннахха, саймаара доллоһуйар өрүс 
сүүрээнэ мөлбөйө устарын, күн тахсар, киирэр ураты кэрэ түгэннэрин, 
биитэр көҕөрө суугунуур хаарыан хампа күөх ойуур, тыа умсугутар көстүүлэ-
рин сөҕө-махтайа көрдөхпүтүнэ, биһиги дууһабыт сылаанньыйар, үөрүүнэн 
туолар, санаабыт манньыйар, сүргэбит өрө көтөҕүллэр. Үрүҥ күн, салгын, 
уу, сир, мас-от, сибэкки эгэлгэтэ, сир аһа, отон, үүнээйи арааһа барыта киһи-
эхэ ананар. Бу бүтүн Аан Дойду, Куйаар эйгэтэ барыта Таҥара саамай дьик-
тилээх, дьоһуннаах айыытыгар — киһиэхэ ананар. Ол Аан Айылҕа мааны 
далбара, мааллааһына барыта киһи бэйэтин Айбытын бу маннык уйгу нөҥүө 
толору билэн өйдүүрүгэр уонна Киниэхэ махталынан Кини киһинэн астына-
рын ситиһэргэ туһуланар!

Барыттан Бары Үрдүк Аллах ыйар-кэрдэр: «Сир уонна Халлаан куйа-
арын айыллыыта, күн уонна түүн солбуһуута — өйдүүр өйдөөх, саныыр 
санаалаах, тура-олоро сылдьан, өттүгэстээн да [сытан] Аллаҕы үөтэр, 
халлаан уонна сир айыллан үөскээһинин туһунан ырыҥалаан анааран 
толкуйдуурга дьиҥ чахчы Үөһэттэн бэлиэ биэрии буолар, (уонна этэл-

Аан тыл



лэр): «Оо, Тойон Таҥарабыт! Эн баары барытын мээнэҕэ айбатаҕыҥ. 
Айхал Эйиэхэ!..» (Али Имран, 190-191).

Ол аата, бу аан Ийэ дойдуга туох даҕаны бэйэтин дьаалатынан, ана-
ла-соруга суох баар буолан хаалбат эбит. Туох баар барыта ханнык эрэ сыал-
лаах-соруктаах айыллыбыт эбит. Ол да иһин, Тойон Таҥарабыт биһиги бу 
аан дойдуну, эйгэни өйдөөн-дьүүллээн анаарбакка, мээнэнэн, аахайбакка 
көрөрбүтүн баҕарбат эбит. Кини биһиги тулалыыр эйгэ бары иирбэтин-таар-
батын барытын иҥэн-тоҥон толкуйдуурбутугар, сыныйан көрбүппүтүн 
илдьиритэн өйдүүрбүтүгэр баҕарар. Кини биһиги күп-күөх  хонууга мэччий-
эр хой үөрүн, салаа оту сүгэн иһэр кымырдаҕаһы эбэтэр лиэнтэ курдук 
субуллан сыҕарыйар эриэн үөнү көрдөхпүтүнэ, эргитэ санаан, толкуйдаан, 
араас түмүктэри оҥосторбутугар, үөрэх гынарбытыгар баҕарар.

Бу айымньыга туох баар барыта кэпсиир тылланар, саҥарар саҥаланар. 
Бука бары эһигинниин кэпсэтиэхтэрэ-сэһэргэһиэхтэрэ! Бары бэйэлэрин 
туһунан сиһилии сэһэргиэхтэрэ — ип-итиинэн суоһуур аарыма Күнтэн саҕа-
лаан, Сири бүрүйэр атмосфера кытары, үрдүк мастарга уонна лаглаҕар лабаа 
быыһыгар олорон чыбыгыраһар чыычаахтарга, сир кырсын анныгар баар 
чиэрбэлэргэ уонна хомурдуостарга, киһи хараҕар кыайан көстүбэт микро-
скопическай хамсыыр харамайга, үөҥҥэ-көйүүргэ тиийэ! Олор бэйэлэрин 
дьиктилээх кистэлэҥнэрин арыйан, олорон ааһар олохторун суолтатыгар 
баар дириҥ муударас туһунан иһитиннэриэхтэрэ!

Бу кинигэни кытары эһиги атын дьиктилээх эйгэлэргэ кэрэхсэбиллээх 
айаны оҥоруоххут! Эһиги Айбыт киһини сөхтөрөр-умсугутар улууканнаах 
уран айыытын, төһө даҕаны уһуннук, кэрэхсээн одууласпыт иһин, син биир 
тарда, умсугута турар сүдү хартыыналарын дуоһуйа-астына анааран 
көрүөххүт! Бу кинигэни аахпыккыт кэннэ тулалыыры барытын букатын 
атын хараххытынан саҥалыы сонургуу, дьиктиргии көрүөххүт! Эһиги күҥҥэ 
уонна ууга сыһыаҥҥыт уларыйыа. Күн аайы хаамар сиргитин уонна эһигини 
бэйэлэрин күлүктэригэр саһыаран сөрүүкэтэ суугунуур мастары эмиэ адьас 
атыннык көрүөххүт. Халлаан урсунугар тэлээрэр көтөргө, муора уутугар 
чалымныы устар балыкка, соруктаах үлүгэрдик тиэтэйэр-саарайар кыракый 
үөҥҥэ-көйүүргэ таҥара  дьиктитин өйдөөн-дьүүллээн көрөн кэрэхсиэххит...

Биһиги бу кинигэни, өйдөөн-санаан туран аахпыттар үтүө сиэрдэн-
эллэрин-майгыланалларын туһугар Аллахтан көрдөһөбүт! Саамай 
сүрүнэ, биһиги барыбытыгар баар үтүө баҕабыт — Аллах аһыныгас, 
үтүө санаатыгар далбарданар кыахтанан, ким да билбэтэх-көрбөтөх 
дьиктилээх, этиэхтэн кэрэлээх Ырайга киирэр бырааптанарбытыгар. 

Тохсунньу ый, 2010 с.

Сир биһиэхэ дьиктилээх  
иһирэх кэпсэлэ

Мин — эһиги хас күн аайы 
хаамар, дьиэ туттар, суол оҥорор 
сиргит буолабын. Быдан былыргы 
үйэлэртэн ыла өбүгэлэргит миигин 
«аһатар-сиэтэр ийэккэбит» диэн 
ытыктабыллаахтык ааттыыллара. 
Тоҕо диэтэххэ, сиргэ бары тыынар 
тыыннаах, хамсыыр-харамай 
үөскүүр: үүнээйи, көтөр-сүүрэр, 
кыыл-сүөл, киһи. Барыларын Сир 
Ийэ аһатар, тулалыыр эйгэ этиэх-

тэн кэрэтин бэлэхтиир. Дьон мин 
туспунан хоһооҥҥо хоһуйбуттара, 
ырыаҕа ыллаабыттара, өс хоһоон-
норун уонна кынаттаах тыллары 
айбыттара: «Төрөөбүт төрүт сир — 
көмүс биһик», «Хайа баҕар киһини 
— үтүө буоллун, мөкү буоллун — 
Сир Ийэ барахсан бэйэтин хоон-
ньугар хорҕотор».

Дьэ ити курдук, хас тыынар 
тыыннааҕы, сир үрдүгэр баары 

мин ийэлии истиҥник, эйэҕэстик 
бэйэбэр сыһыара тардабын, тоҕо 
диэтэххэ,  барыларын үөскэппит 
күбэй ийэкэлэрэ буолабын.

Тойон Таҥара үйэлэр устала-
рын тухары миигин, син Кини атын 
Бэйэтин айыыларын айа, ситэрэ-хо-
торо турарын кэриэтэ, салгыы 
айа-оҥоро турар. Эһиги билэҕит 
дуо,  баара-суоҕа 1 см. халыҥнаах 
кырыс буор үөскүүрүгэр 50 сыл 
ааһарын? Эһиги баҕар миигин,  
сири, тыыннаах буолбатах дии 
саныаххыт, ол эрээри мин мөлүй-
үөнүнэн араас тыынар тыынна-
аҕынан, хамсыыр харамайынан 
тобус-толорубун. Тоҕо диэтэххэ, 
кырыс буорум үтүмэн үгүс бакте-
риялар уонна араас  микроорганиз-
мнар көрүҥнэрэ үөскүүр-торолуй-
ар эйгэлэринэн буолар. Дьиҥэр, 

мин хас биирдии квадратнай сан-
тиметрбар олох оргуйар! Ити бак-
териялар уонна микроорганизмнар 
өҥөлөрүнэн- көмөлөрүнэн хаппыт 
сэбирдэх, үүнээйи силиһэ-умнаһа, 
өлбүт көтөр-сүүрэр сэмнэҕэ бары-
та өҥ кунус буорга кубулуйар. 
Уоҕурдуллубут өҥ буортан киһи-
эхэ-сүөһүгэ, кыылга-көтөргө аһы-
лык буолар араас туһалаах үүнээйи 
ыга анньан тахсар.

Кораҥҥа хайдахтаах курдук 
таҥара дьиктилэрэ ойууланалла-
рый! Онуоха биир саамай бастакы 
дьиктинэн сир буолар. Барыттан 
Бары Үрдүк Аллах ыйыыта ман-
нык:

«Эн өлүктүйбүт сири 
көрөҕүн. Ол эрээри биһиги кини-
эхэ ууну-ардаҕы ыыттарбыт эрэ, 
сиргэ хамсааһын саҕаланар, 
өҥсүйэн-ньүөлсүйэн эҥин дьик-
ти үтүөкэн үүнээйилэри үөскэ-
тэн-үүннэрэн барар» (Паломниче-

ство сура, 5).

Миэхэ, омос көрдөххө куура 
хаппыт, иччитэххэ дылы сиргэ, 

Тойон Таҥара үйэлэр устала-
рын тухары миигин, син Кини 
атын Бэйэтин айыыларын айа, 
ситэрэ-хоторо турарын кэриэ-
тэ, салгыы айа-оҥоро турар.

Барыттан Бары Үрдүк Таҥара бары 
тыынар тыыннаахха, хамсыыр 
харамайга, үөҥҥэ-көйүүргэ сөп 
түбэһэр, кинилэргэ эрэ аналлаах 
эгэлгэ араас аһылыгы үүннэрэн 
таһаарар. Өйгүтүгэр оҥорон санаан 
көрүҥ, сүмэлээх отонноох сарбын-
ньахха, рябинаҕа «чырып-ирип» 
бөҕөнү түһэрэн тонуу сылдьар 
чыычаах күйгүөрэр үөрүн, биитэр 
малинаны ньэлбэнээри баадаҥ-
ныыр эһэни, эбэтэр харыйа эриэхэ-
тин хастаан хачыгыратар кугас 
тииҥчээни. Оттон төһөлөөх эгэлгэ 
араас туһалаах, иҥэмтэлээх мин-
ньигэс оҕуруот астарын уонна мас 
отонун сиртэн дьон ыларый! Сана-
ан көрүҥ, ханна даҕаны уларыйбат 
биир буорга мөлүйүөнүнэн атын-а-
тын тыынар тыыннаах, хамсыыр 
харамай бэйэтигэр аһылык булуна-
рын. Ол эрээри ол онтон сир уоҕа 
бараммат, үүнэр эгэлгэ үүнээйитэ 
көҕүрээн испэт. Дьэ хайдахтаах 
курдук таҥара дьиктитинэн буола-
рый — сир!

«Сир үрдүгэр Аллах аһыыр 
аһынан хааччыйбатах биир эмэ 
харамайа диэн суох. Аллах олор 
[сиргэ] ханан баалларын уонна 
[бүтэһик] миэстэлэрин эмиэ 
билэр. Дьэ ити барыта [суруллан 
турар] ыраас дьэҥкэ Суруллууга 
баар (Худ сура, 6).

Түҥ былыргыттан эһиги өбүг-
элэргит сири, миигин, чуолкайдаан 
эттэххэ, туой ырааһырдар уратыла-

аҕын билэннэр, эттэрин, сирэйдэ-
рин уонна таҥас суунарга туһанар 
этилэр. Ордук муора таһыгар олох-
тоохтор, туойу туустаах ууга 
күүскэ күүгэннирэрин билэннэр, 
сөбүлээн туһанар этилэр. Ону тэҥэ, 
туох баар куһаҕаны-иһэҕэни, ас 
араас тобоҕун барытын мин, сир, 
бэйэбэр иҥэринэбин. Ыраастыы-
бын, көннөрү буорга кубулутабын. 
Өскөтүн Тойон Таҥара миэхэ итин-
ник дьиктилээх дьоҕуру биэрбэ-
тэҕэ буоллар, сиргэ-уокка барыты-
гар араас тобох, ньоҕох, сытый-
быт-ымыйбыт мунньуллан, ыар 
сыттан-сымартан, бөхтөн-сахтан 
сир үрдэ барыта киртийи-
э-көлбөҕүрүө, киһи-сүөһү сатаан 
олорор кыаҕыттан тахсыа этэ.

Ити курдук миэхэ, буорга 
киирбити барытын ыраастаан, өҥ 

буорга кубулутан, эҥин үтүө 
үүнээйилэри үүннэрэн таһаарабын. 
Дьиҥэр, иһигэр киирдэххэ, туох 
баар тыынар тыыннаах, хамсыыр 
харамай барыта — кыыл-сүөл, 
үүнээйи эгэлгэтэ, сибэкки арааһа, 
бэл диэтэр, дьон аймах, бары буор-
тан тахсыбыт, үөскээбит сир оҕо-
лоро буолаллар.

Киһи ытыс буортан айыллы-
быта. Киһи этэ-сиинэ ийэ буорга 
баар араас химическэй элемен-
нэртэн турар: кислород, углерод, 
азот, водород, сиэрэ, фосфор, хлор, 
калий, магний, натрий, кальций, 
тимир уонна да атыттар барыта 
бааллар. Өссө иҥэн-тоҥон ыратык 
көрдөххө, киһи, кыыл-сүөл уонна 
үүнээйилэр организмнарыгар, 
тутулларыгар баар  клеткалар май-
гыннаһаллар. Тоҕо диэтэххэ, киһи 

сиргэ үүнэр оту сиэн торолуйар 
сүөһү, кыыл этинэн аһылыктанар.

Биир тылынан эттэххэ, киһи 
сиртэн үүнэн-үөскээн тахсыбыта. 
Киһи сиргэ төрүүр, сир быйаҥынан 
аһылыктанар уонна, сирдээҕи 
олоҕо түмүктэннэҕинэ, төттөрү 
сиргэ киирэр. Бу күн сиригэр кэл-
бит киһи ийэтигэр көтөхтөрөн көр-
сүллэр, онтон өллөҕүнэ, сир ийэ 
хоонньугар көтөхтөрөн, сири кыта-
ры сир буолар.

Бастакы киһиттэн уонна 
бастакы пророктан (эйэ буоллун 
киниэхэ) саҕалаан, үйэлэр тухары 
кэмтэн миллиардынан киһи-сүөһү, 
кыыл арааһа эһиги атаххыт анны-
гар баар буорга кубулуйбуттара. 
Бүгүн эһиги мин кэтит иэмминэн 
хаамаҕыт. Ол эрээри, хаһан эрэ 
эһиги эккититтэн-хааҥҥытыттан 
дууһа арахсан, сиргэ кистэнэр күнэ 
үүнүө. Ол эрээри дууһаҕыт мэлдьи 
баар буолуо. Мин эһиги кырамтаҕы-
тын Тиһэх Суут күнүгэр диэри 
уурунан сытыам уонна сирдээҕи 
олоххут кэнниттэн иккис миэ-

Ол иһин хас биирдии эдэр му-
сульман итэҕэллээх туох-хан-
нык иннинэ итини бигэтик 
өйдүөх тустаах, бэйэтин итэҕ-
элин, чиэһин уонна дьоһунун 
харыстыыр туһугар.



11

стэҕитинэн буолуом. Эһиги тилли-
эххит уонна сиртэн күөрэйэн тах-
сыаххыт, ол буолуо эһиги мэҥэ 
олоххут саҕаланыытынан.

Улуу праведник Мавляна Джа-
лалетдин Руми маннык сүбэлиир 
этэ: «Cир курдук сэмэй буолуҥ!» 
Кини Сир дьиҥ чахчы сыаннаһын 
өйдүүр буолан этэрэ: «Туох тыын-
наах, хамсыыр барыта сир ньуурун 
устун хаамар уонна сиртэн аһыыр 
аһын булунар. Бэйэтин тобоҕун-
ибэҕин уонна син биир сүтэр-оһор 
этин-сиинин сиргэ хаалларар. Сир 
төһө даҕаны атах анныгар иһэх 
курдук тэпсиллибитин иһин уонна 
туох баар куһаҕаннарын, тахсан 
киирбиттэрин, тобохторун 
ыспыттарын-тохпуттарын иһин, 
сир сыламтата суох, туохха даҕа-
ны өһүрэ-кыыһыра барбакка, бэйэ-
тин үлэтин сэмэйдик тохтоло 
суох толорор».

Эһиги, биллэн турар, Аллах 
бастыҥ сүгүрүйээччилэрэ буолуох-
хутун баҕараҕыт, ол иһин күн 
ахсын мин ньуурбунан олоххут 
суолун салгыыргыт тухары бары 
тула баары, буолары кэтээн көрүҥ, 
уонна туһалаах түмүктэрдэ оҥо-
стуҥ. Тула баары абылыыр дыргыл 
сытынан аҥылыйар сибэккилэр-
дии, эһиги дууһаҕыт уйаҕас буол-
лун, үтүө сиэргит-майгыгыт 
дьоҥҥо үөрүүнү, нус-хас туругу 
тосхойдун. Аллаҕы уонна кини 
илдьитин (эйэ уонна айхал буолуо-

хтун киниэхэ) таптыыр дьон мин 
ньуурбунан үктэнэллэрэ, хаамал-
лара — миэхэ улуу чиэһинэн буо-
лар.

Уонна умнуо суохтааххыт 
эһиги Ийэ дойдугут — эһиги 
төрөөбүт төрүт сиргитинэн буола-
рын. Бу сиргэ баар көмүс ньээкэ 
уйаргытыгар, төрөөбүт дойдугуту-
гар норуоккут итэҕэлэ,чиэһэ, 
дьоһуна уонна сиэрин-майгытын 
үгэстэрэ барыта төрүттэммитин, 
силистэммитин. Ол да иһин, Ийэ 
сир буора — ытык сир. Ол иһин 
хас биирдии эдэр мусульман итэҕ-
эллээх туох-ханнык иннинэ итини 
бигэтик өйдүөх тустаах, бэйэтин 
итэҕэлин, чиэһин уонна дьоһунун 
харыстыыр туһугар.

Атмосфера биһиэхэ дьиктилээх 
иһирэх кэпсэлэ

Мин — Сир планета салгын 
бүрүөһүнэ буолабын. Эбэтэр атын-
нык этэллэринэн, — «атмосфера» 
(«атмос» диэн грек тылын суолтата 
— паар уонна «сфера» — шар диэн 
суолталаах). Мин Сири суорҕан 
кэриэтэ бүрүйэбин, уонна күн ити-
итин, сылааһын тутабын. Туох 
баар тыыннаах организмнарга 
барыларыгар наадалаахпын: кыыл-
га-сүөлгэ тыыналларыгар, оттон 
үүнээйилэргэ — аһыылларыгар. 
Ону таһынан Сиргэ баар тыынар 
тыыннааҕы мин Күн өлөрдүү кут-

таллаах ультрафиолетовай сар-
даҥаларыттан  харыстыыбын. 

Билэҕит дуо, эһиги, кумах 
куйаар өҥүрүк куйааһын салгыны-
гар, ойуур тыа чэбдик салгыныгар, 
биитэр бэл диэтэр, балкыллар 
муора баалын сайа охсор салгыны-
гар, оннооҕор таас дьиэ иһинээҕи 
салгыҥҥа кытары 21% кислород, 
78% азот уонна 1% араас гаас, хай-
аан даҕаны сити курдук булка-
даһык састаабынан, баар буола-
рын? Дьэ бу, буолар — Айбыт бу 
сиргэ ыалдьыт курдук кэлэн барар 

Бэйэтин кулуттарыгар муҥура суох 
элбэх үтүөкэннээх бэлэхтэриттэн 
биирдэстэрэ, кинилэр тыыннара 
хаайтаран эрэйдэммэккэ, эҥкилэ 
суох сылдьалларын уонна кутталга 
киирбэттэрин туһугар кыһаллыы-
тын көстүүтүнэн буолар.

Миэхэ, салгыҥҥа, үөскээбит 
сылаас тыаллар ууттан паар күдэ-
ригэ буолан үөһэ көппүт уу там-
махтарын кыырпахтарын мунньан, 
былыттары үөскэтэллэр. Сааскы 
илгэлээх сылаас ардах түһэн, 
от-мас барыта тиллэр, көҕөрөн өрө 
анньар. Оттон күһүҥҥү тымныы 
курулас ардахтан от-мас төт-
төрүтүн кэхтэр, иинэн-хатан суһук-
туйар. Сааһын да, күһүнүн даҕаны 
халлаантан ардах курулаччы кутар. 
Ол эрээри биирэ «илгэлээх» өлбөт 
мэҥэ уутун кэриэтэ, оттон атына 
— кэҕиннэрэр, оту-маһы хагдары-
тар «өлүү уутун» кэриэтэ. Ити 
үөһээ халлааҥҥа атмосфераҕа 
үөскүүр уонна аллара суккуллар 
ардах дьиктитэ — Аһыныгас Таҥа-
ра ыйааҕынан буолар.

Мин муораҕа устар хараабыл-
лар баарыстарын тиирэн, салгын 
күүһүнэн айаннатабын. Электро-
станциялар уонна тыал миэлиҥсэ-
лэрин салбахтарын эргитэбин. 
Этиэхтэн кэрэ сибэккилэр дыргыл 
арамааттарын сытын тула эргиҥҥэ 
барытыгар тарҕатабын. Көтөрдөр-
гө кынаттарынан салгыҥҥа уйда-
ран көтөр кыаҕы биэрэбин. Көтөр 

кынатын кырыытыгар уонна тас 
өттүнээҕи хоппоҕор үрүтүгэр сал-
гын харсыһан, үрүт өттүгэр салгын 
баттааһына чэпчиир. Кынат 
үрдүнээҕи уонна аллараатынааҕы 
салгын баттааһынын уларыйыыта 
көтөр кынатын өрө дэгдэтэр күүһү 
үөскэтэр.

«Ама,  өйдөөн көрбөттөр үһү 
дуо, көтөрдөр кынаттарын 
тиирэн, кинилэр үрдүлэринэн 
тэлээрэ көтөллөрүн? Аһыныга-
стан ураты ким даҕаны 
көтөхпөт-өйөөбөт [салгыҥҥа] ээ, 
кинилэри» (Былаас сура, 19).

Көтөр төһө үрдүккэ көтөрө 
кээмэйиттэн, кынатын оҥоһуутун 
уратытыттан, быһыытыттан уонна 
ханна олохсуйан үөскүүрүттэн 
тутулуктаах. Холобурга ыллахха, 
барабыай чыычаах оҥоһуута кини-
эхэ улахан үрдүгүнэн көтөр кыаҕы 
биэрбэт. Оттон хотой кынатын 
оҥоһуута, быһыыта-тутуута, төт-
төрүтүн, чымаан үрдүк хайалар 
очумаастарын үрдүнэн тэлээрэр 
кыаҕы биэрэр. Барыттан Модун 
Кыахтаах Тойон Таҥара ити 
көтөрдөрү бэйэлэригэр сөптөөх 
үрдүккэ мэлдьи көтө сылдьар гына 
оҥорбута. Дьэ, хайдахтаах курдук 
таҥара  дьиктитэ буоларый ити!

Ону тэҥэ мин күөммүнэн 
самолет эрэллээхтик салгын суолу-
нан көтөрүгэр кыах биэрэбин. Төһө 
үрдүк да соччонон салгын убаан 

иһэр, «тропосфера» үрдүкү араҥа-
тыгар, ол аата 8-10 тыһ. миэтэрэ 
үрдүккэ, сир кырсынааҕы хойуу 
салгынтан 2,5 төгүл убаҕас буолар. 
Ол иһин салгын хараабыллара 
итиччэ үрдүккэ көтөллөрүгэр сал-
гын утарсыыта лаппа мөлтөөн 
биэрэр. Инньэ гынан, көтүү түр-
гэнэ эбиллэр, көтөр аал бүрүөһүнэ, 
салгынныын аалсыытын күүһэ 
аччаан, итийэн тахсыбат уонна 
уматыга ороскуоттаныыта быдан 
аччыыр.

11-12 биэрэстэ үрдүгүнэн 
көтөр аныгы самолеттар истэ-
ринээҕи салгын баттааһына таска, 
муора таһымыттан 1800-2400 миэ-
тэрэ үрдүккэ баар баттааһынныын 
эквивалентнайа суох. Салгын дав-
лениета түстэҕинэ, самолет иһигэр 
кислород аҕыйыыр. Ким самолету-

нан айанныыр билэр — өскөтө 
самолет бүрүөһүнэ хайаҕастан-
наҕына, баттааһын уларыйдаҕына, 
олорор олбох үрдүнээҕи анал миэ-
стэттэн кислород мааската автомат 
үлэтинэн тахсан кэлиэхтээҕин.

Олус үрдүккэ таҕыстахха, 4 
тыһ. миэтэрэттэн саҕалаан киһиэхэ 
кислород тиийбэт буолуута саҕала-
нар (гипоксия), киһи эппэҥнэс буо-
лар, тыына хаайтарар уонна түөһүн 
хам тутар гына ыалдьан барар. Ол 
иһин тыынарга көмөлөһөр кисло-
родтаах анал аппаратурата суох 
сатаммат. 6000 м. ыла салгын тиий-
бэтэ олус күүһүрэр уонна киһи 
тыына хаайтаран өлүөн да сөп. 
1400 сыл анараа өттүгэр дьоҥҥо 
ыытыллыбыт, ол аата самолетта-
аҕар буолуох, атын бэрт судургу 
мотуордаах айан көлөлөрө даҕаны 
букатын суох кэмнэригэр киһиэхэ 
анаан түһэриллибит Кораны 
болҕойон көрүҥ эрэ; үөһэ ойуулам-
мыт киһи туругун туһунан этилли-

Билэҕит дуо, эһиги, кумах 
куйаар өҥүрүк куйааһын сал-
гыныгар, ойуур тыа чэбдик 
салгыныгар, биитэр бэл диэ-
тэр, балкыллар муора баалын 
сайа охсор салгыныгар, онно-
оҕор таас дьиэ иһинээҕи сал-
гыҥҥа кытары 21% кислород, 
78% азот уонна 1% араас гаас, 
хайаан даҕаны сити курдук 
булкадаһык састаабынан, баар 
буоларын?

бит дьиҥ кырдьыгы: «Аллах кими 
көнө суолга киллэриэн баҕара-
рыгар, Кини Исламҥа түөһүн 
иһин арыйар, оттон кимиэхэ 
мунарыгар-тэҥэригэр баҕар-
даҕына, Кини ол киһиэхэ халла-
аҥҥа үөһээ баҕайы тахсыбыты-
ныы түөһүн хам баттыыр, ыга 
тутан тыынын хаайар. Ол кур-
дук Аллах  итэҕэйбэттэргэ 
бодоҥурууну (эбэтэр накааста-
былы) ыытар» (Сүөһү Сура,125).

Дьэ,бу буолар Коран дьик-
титэ диэн...

«Аах!» диэн ыйарыгар, Тойон 
Таҥара эһигин Кини улууканын 
уонна муҥура суох кыахтааҕын 
туһунан өйдүүр-саныыр, толкуй-
дуур буолуоххутун баҕарар.

Кини миигин — атмосфераны 
— биһиги эрэ планетабыт үрдүнэн 
айбыта, атын ханнык даҕаны пла-
нета итинник салгын бүрүөһүнэ 
суох. Миигин Сир тула тутарга 
аҥаардас Сир бэйэтин тардар тиий-
бэт, онон мин, дьиҥинэн, Сиртэн 
арахсан космос муҥура суох куйаа-
рыгар көтөн симэлийэн хаа-
лыахпын сөп этэ. Ол эрээри Барыт-
тан Бары Үрдүк Тойон Таҥара Бэй-
этин муҥура биллибэт модун 
кыаҕын Сир салгын бүрүөһүнүн 
харыстаан хаалларар.

Миэхэ ким өйдөөн-дьүүллээн 
булан уонна эргитэ санаан толкуй-
даан анааран көрөр киһи сөҕөр-мах-

тайар дьиктилэрэ элбэх. Эһиги Сир 
эргимтэтэ 40 000 км. буоларын, 
уонна суукка иһигэр бэйэтин сүн-
ньүн тула Сир толору эргиир оҥо-
рорун, ол аата күн түүнүнэн 
солбулларын билэҕит дуо?

40 000 биэрэстэни 24 чааска 
үллэрдэхпитинэ, биһиги сирбит 
чааска 1666,7 км түргэннээхтик 
эргийэрин ааҕан таһаарабыт. 
Өйдөөн-дьүүллээн санаатахха, 
эһиги вентилятор салбаҕар иили-
стибит кымырдаҕастар кэриэтэ 
балаһыанньалааххыт эбээт! Санаан 
көрүҥ, ол тэрил салбаҕа самолет 
түргэнинээҕэр икки бүк түргэнник 
эргийэрин? Кымырдаҕастар эрэй-
дээхтэр сонно киэр илгиллиэхтэр 
этэ! Дьэ оччотугар итиччэ түргэн-
ник кулугураччы эргийэр плане-
таҕа эһи, хайдах эһиллэн хаалбак-

ка, аа-дьуо хаама сылдьаҕыт, күн 
аайы дьарыктанар дьыалаҕытынан 
түбүгүрэҕит, кэпсэтэҕит-ипсэ-
тэҕит? Ол туһунан эргитэ санаан 
көрбүккүт дуо? Ити быһаарыыта 
маннык — мин, салгын Сири кыта-
ры бииргэ силлиһэн тэҥҥэ эргийсэ-
бин, салгын дьэҥкир куупалынан 
бүрүйэн эһигини харыстыыбын. 
Дьэ ол иһин эһиги били кымыр-
даҕастар курдук киэр эһиллэн 
хаалбаккыт.

Сир үрдүгэр баар дьон бары, 
бэл, таҥараны итэҕэйбэттэр, 
биитэр тумаҥҥа балайданан муна-
тэнэ сылдьар курдук туох даҕаны 
итэҕэлэ да суохтар, бары бэйэлэрэ 
да билбэттэринэн, бүтэйдии Үрдүк-
тэн Үрдүк Тойон Таҥара күүһүгэр, 
дьаһалыгар эрэнэ саныыллар. Сар-
сыарда дьиэлэриттэн тахсаллары-

гар: «Арай бүгүн кислород убаан 
хааллын, эбэтэр букатын баранан 
хааллын?» — диэн, кинилэртэн 
хайалара даҕаны дьиксинэ санаа-
бат, кислородтаах боллуону илдьэ 
сылдьыбат. Бэл атеистар, бэйэлэрэ 
да өйдөөбөттөрүнэн, син биир 
Таҥара баарыгар, Кини үтүө санаа-
тыгар, хаачыстыбатыгар (сыфат-
тар) итэҕэйэ саныыллар. Ол эрээри 
бэйэлэрин төттөрүлэһимтиэ өһөс 
санааларыгар уонна ньүдьү-балай-
дарыттан кинилэр сүрэхтэрэ, кут-
тара дьүлэй куҥ курдук сабыллан, 
ити дьиҥ кырдьыгы билиммэттэр, 
өйдөөн-санаан көрбөттөр.

Дьэ ол иһин Тойон Таҥара 
эһиги тугу барытын дириҥник 
ырытан толкуйдуургутугар, кулҕа-
аххыт-хараххыт аһаҕас буолары-
гар, даҥ курдук буолбаккытыгар 
баҕарар.  Бэйэтин сөбүлүүр кулут-
тарын бу курдук ойуулуур:  «... 
сир-халлаан айыллыытын туһу-
нан ырыҥалаан толкуйдууллар» 
(Имран семействота сура, 191).

Дьиҥинэн, мин (атмосфера) 
хас араас көстүүбүн, дьайыыбын 
барытын кэтээн көрөр киһи үөрэх 
оҥостон, туһаныан сөп. Холобурга 
ыллахха, Күнтэн сиргэ диэри сар-
даҥа 150 мөл. км. баһаам ыраахтан 
айаннаан кэлэригэр быһа барылла-
ан 8 мүнүүтэ курдук бириэмэ 
барар. Сөкүүндэҕэ 300 000 км. түр-
гэннээхтик им балай хараҥанан 
сир ньууругар тиийэн кэлэр. Оттон 

эһиги төбөҕүтүгэр: «Бэйи эрэ, күн 
тыгарын үрдүнэн космос куйаара 
тоҕо хабыс-хараҥаный?» — диэн 
санаа биирдэ эмэ киирбэтэҕэ дуо? 
Эппиэтэ адьас судургу: Күн төһө 
эмэ чаҕылыччы тыгарын үрдүнэн 
космос, салгына суох буолан, ыас 
хараҥа. Күн сардаҥата сир атмос-
фератыгар кэллэҕинэ, салгын 
молекулаларыгар миллиардынан 
миллиард кыракый сиэркилэлэртэн 
тэйэрдии сардаҥаран, сыдьаайа 
сырдыыр. Остуолга турар лаампа-
ны холбообут кэриэтэ сандаара 
тыгар. Сардаҥа космоһынан кабель 
нөҥүө кэлэр курдук, онтон атмос-
фераҕа киирдэҕинэ, таҥара куну-
опканы холбообутунуу, сири-дой-
дуну сандаара сырдатар.

Оттон түүҥҥү  айанньыттарга 
суолу сырдатар Ый эмиэ, дьиҥинэн, 
им балай хараҥаҕа баар. Күн сар-
даҥалара киниттэн тэйэн, Сир 
атмосфератыгар киириилэригэр 
сырдаан көстөр. Күн саҕахха 
түспүтүн кэннэ, сардаҥалара ыйтан 
тэйэн, атмосфераҕа киирэн сырда-
таллар. Ол түмүгэр ый дьиктилээх 
тунаархай сырдыгынан сырдата-
рын кэрэхсии көрөбүт.

Онон, миигин Айбыт ыйа-
аҕынан эһиги тыынаргытын 
хааччыйар ытык эбээһинэспин 
толоробун. Эһиги эмиэ итини 
барытын ырыҥалаан көрөн, үөрэх 
оҥостон, кыаммат-түгэммэт 
кыһалҕалаах дьоҥҥо, тыынары 

чэпчэтэр чэбдик салгын сиккиэри-
нии, көмөлөһүҥ-өйөөҥ.

Мин сир үрдүгэр күннэ-
ри-түүннэри сырдык сыдьаайарын 
хааччыйабын. Син ол кэриэтэ, 
эһиги эмиэ билии, үтүө санаа 
күүһүнэн итэҕэлгитин, ийэ дойду-
гутун уонна бар дьоҥҥутун сыдьа-
айа сырдатыҥ.

Былыттары мин эһиги иһэр, 
арааска туһанар дьэп-дьэҥкир, 
утаҕы ханнарар илгэлээх уугуту-
нан толоробун. Эһиги эмиэ ол 
кэриэтэ бэйэҕит аһаҕас сүрэххи-
тинэн, эйэҕэс тылгытынан, үтүө 
дьайыыларгытынан бары баарга, 
тулаҕытыгар үчүгэйи оҥоруҥ, 
үтүөтэ бэлэхтээҥ!

Уу биһиэхэ дьиктилээх  
иһирэх кэпсэлэ

Мин — быыкаан уу таммаҕа-
бын. Сир үрдүгэр бастакы киһи 
уонна пророк Адам (эйэ буоллун 
киниэхэ) айыллыаҕыттан ыла эҥин 
араас түбэлтэлэрбин ойуулаан 
суруйар буоллар, олус элбэх туом-
наах кинигэ сирэйигэр даҕаны 
батыа суох этэ. Ол быданнааҕыта 
ааспыт үтүмэн үгүс уонунан 
тыһыынча сыллар усталарыгар 
сүҥкэн аарыма туустаах акыйаан-
нарга, тыһыынчанан биэрэстэлэргэ 

эриллэ-бурулла субуллар улуу 
өрүстэргэ тиийбитим-түгэммитим. 
Мин утаҕын ханнарар киһиэхэ 
кутуллан киирэн баран, кини 
сирэйиттэн көлөһүн таммаҕа буо-
лан тахсабын. Үтүмэн мөлүйүөн 
төгүл Күн миигин, күдэн туман 
гынан, көтүтэн халлааҥҥа таһаар-
быта, соччо төгүл ардах таммаҕа 
буолан, сиргэ төннөбүн.

Тойон Таҥара миигин туох 
баар айыллыбыкка көмөлөөх буо-

лар гына ыйаахтаабыта. Сир үрдү-
гэр уута суох олох суох — тыынар 
тыыннаах, үөн-көйүүр, харамай 
биир да клетката уута суох сатам-
мат. Ол аата, уута суох барыта суох 
буолуо этэ. Киһи этэ-хаана 65-80% 
ууттан тутуллар. Санаан көрүҥ эрэ, 
киһи төһө бириэмэ аһа, уута суох 
тыыннаах буолуон сөбүн?

Уу үтүмэн элбэх араас тыын-
наах харамай үөскүүр эйгэтинэн 
буолар — адьас судургу инфузори-
йтан кииккэ тиийэ. Уу көмөтүнэн 
үүнээйи сиэмэтэ тыллан үүнэн тах-
сар, силиһиттэн сир иҥэмтэлээх 
аһылыгын умнаһыгар хачайдаан 
ылар. Инньэ гынан үүнээйилэр, 
талахтар, мастар ситэн-хотон отон-
нонон, астанан киһини-сүөһүнү, 
араас кыылы-көтөрү аһаталлар. 
«[Тойон Таҥараҕа, сүгүрүйүҥ], ... 
Кини халлаантан ардаҕы 
түһэрэн сиргэ ас үүннэрэн, эһи-
эхэ аһыыр кыах биэрэригэр» 
(Ынах сура, 22).

Айбыт ууну эҥин үгүс үтүө 
хаачыстыбалаах гына айбыта. 
Сиргэ уута суох  олох эмиэ суох 
буолар. Туох даҕаны үөскүүрэ, 
үүнэрэ уута суох сатаммат.

Оскуолаҕа үөрэппиккититтэн 
билэҕит: уу молекулата (H2O) икки 
өлүүскэттэн — водородтан уонна 
кислородтан турарын. Дьэ, бу Таҥа-
ра дьиктитик ууну айбытын санаан 
көрүҥ! Арай водород уонна кисло-

род итинтэн атыннык холбоммутта-
ра, эбэтэр ылар өлүүскэлэрэ атын 
кээмэйдэммитэ буоллар, сиргэ уу 
даҕаны, олох даҕаны суох буолуо 
этэ. Өскөтө уу молекулатыгар кис-
лород өссө биир атомын эптэххэ, 
водород перекиһэ (H2O2) үөскүө этэ, 
бу убаҕас киһи тириитин, мун-
нун-айаҕын быһа сиир кутталлаах 
буолар. Кислород гаастыҥы убаҕаһа 
водороды кытары холбостоҕуна, 
эстэр гаас үөскүүр. Онно уоту 
даҕайдахха, кислородка баар водо-
род умайыытыттан күүстээх эстии 
тахсар. Ол эрээри Муҥура Суох 
Кыахтаах Тойон Таҥара бу икки 
утарыта харсар элеменнэри холбо-
он, ууну сөрүүн уонна иһэргэ кылы-
гырас, утаҕы ханнарар гына оҥорон 
бэлэхтээбит. Уунан сирэйдээн 
төһөлөөх элбэх үтүөнү-үчүгэйи 

Тойон Таҥара эһиэхэ анаабытын, 
ыыппытын туһунан эргитэ санаан 
көрбүккүт дуо? 

Үрэх дьулурҕан сүүрүгэр уу 
тааска охсуллан, тыһыынчанан 
эҥин өҥүнэн күлүмүрдээн күн-
дээрэ ыһыллара поэттары мэлдьи 
умсугутара. «Мин эн атаҕыҥ анны-
гар тиийээри күндээрэ ыһылла, 
таастан тааска охсулла уста-
бын», — диэн уу аатыттан биир 
поэт хоһуйан турар. Итинник 
хоһуйуунан кини Аллах Илдьити-
гэр (эйэ уонна айхал буолуохтун 
киниэхэ) тапталын, сүгүрүйүүтүн 
биллэрбитэ. Дохсун сүүрүктээх 
үрэх дьулусхан устуутун кини 
биһиги  Пророкпутугар тиийэ 
охсон, кини үтүөкэн атахтарыгар 
сыстаары тиэтэйэргэ холообута. 
Оттон эһиги Пророгу сөбүлүүгүт 

дуо? Кинилиин көрсүөххүтүн баҕа-
раҕыт дуо? Мин уонна аан дойду, 
куйаар бары миллиардынан айыы-
лара кинини билэбит, таптыыбыт, 
ахта саныыбыт!

Эһиги эмиэ, үрэх устарын 
көрөн туран, ол поэт курдук, дьу-
лусхан биитэр аргыый аҕай устуу-
ну Пророк (эйэ уонна айхал буолу-
охтун киниэхэ) төрөөбүт дойдуту-
гар тиийэр баҕаҕа ханыылыы 
көрүҥ. 

Мин ардах, Үрдүктэн Үрдүк 
Таҥара биир саамай дьикти айыы-
тын, туһунан сэһэргиэхпин баҕара-
бын. Күн итии сардаҥаларын дьай-
ыытыттан уу, — ханна баарыттан 
тутулуга суох, чалбахтан, күөлтэн, 
үрэхтэн, өрүстэн, муораттан, бай-
ҕалтан эҥин — күдэрик паар буо-
лан көтөр. Улуу праведник Мавля-
на Джалалетдин Руми уу араас 
көрүҥнэниитин туһунан бу курдук 
ойуулаан суруйбута: «Ыраас уу 
барыларын өҥсүтэр, утахтарын 
ханнарар, онтон бэйэтэ киртийэн 
бөлөөрөн бардаҕына, эмиэ син биһи 
курдук, кэлиэх-барыах сирин бул-
бат. Айбыттан көмө көрдөһөр: 
«Оо, Үрдүктэн Үрдүк Аллах! Эн 
тугу биэрбиккин, мин барытын 
атыттарга биэрдим, бэйэм 
кыһалҕаҕа киириэхпэр диэри...» Ол 
ааттабылы Барыттан Бары Үрдүк 
Аллах истэн дьаһайар: «Күн ууну 
паар күдэригэ гынан көтүттүн, 
оттон эн, былыт, кирдээх сиртэн 

ууну ырааска көһөрөн илт...» 
Тойон Таҥара ууну паар оҥорон 
халлааҥҥа таһаарар, ыраастыыр 
уонна төттөрү сиргэ илгэлээх ардах 
быһыытынан төннөрөр. Уу дьоҥҥо 
эмиэ ырааһырыыны, өҥү, уйгу-
ну-быйаҥы аҕалар. Ууну көрөн, 
өйгүтүн-санааҕытын, кукку-
тун-сүргүтүн бары дьайдаах сана-
аттан-онооттон, омсолоох быһыыт-
тан ыраастаныҥ. Уйгуну-быйаҥы 
аҕалар илгэлээх ардахтыы бары 
баарга үтүөнү эрэ аҕалыҥ!

Ардах таммахтара сиргэ 
чугаһыылларыгар тоҕо бытаарал-
ларын туһунан санаан көрбүккүт 
дуо? Тоҕо ардах дохсун күрүлгэн 
буолан кутуллубакка, тус-туһунан 
таммахха арахсан саккырыырый? 
Ардах таммаҕа тоҕо дьону, кыылы, 
үөнү-көйүүрү дэҥнээбэтий? 
Дьиҥэр, сир тардыытын күүһүнэн 
ардах хааппылалара олус үрдүктэн 
түһэллэригэр, түргэтээтэр түргэ-
тээн, сибиниэс доробуонньук кэри-
этэ тугу барытын дьөлө түһүөхтэ-
рин сөп этэ. Дьэ ким ардах там-
маҕын ити курдук харыстабылла-
ахтык бытаардан түһэрэрий? Ким 
дьон аймах, туох баар хамсыыр 
харамай, үөн-көйүүр туһугар ити 
курдук кыһалларый?

Кимиэхэ баҕарар буоларын 
курдук, миэхэ эмиэ олоххо 
үөрүүлээх да, хомолтолоох даҕаны 
түгэннэр баар буолааччылар. Мин, 
уу саамай хомойор-хоргутар суо-

лум баар — Бары Баартан Үрдүк 
Аллах боппут хара дьайын — 
итирдэр утахтары оҥорууга туһа-
налларыттан. Ол эрээри өрөгөй-
дүүр, дьоллонор түгэним эмиэ 
баар. Аллах үтүө баҕатынан кураа-
нах куйаарга үйэлэр тухары барам-
макка сыккыстаан тахсар Зам-зам 
дьиктилээх дьүүктэтин уута буо-
ларбыттан. Дьүүктэ уутун испит 
утаҕа ханар, аччыктаабыта ааһар, 
ыарыһах — үтүөрэр.

Аллах айбыт бу маннык 
сүҥкэн үтүөтүн — уу туһунан 
ырыҥалаан-ырытан толкуйдааҥ! 
Эһигиттэн биир кыра 
көрдөһүүлээхпин: уу иһиэххитин 
иннинэ: «Бисмиллях», — диэн 
ботугурааҥ, иһэн бүттэххитинэ: 
«Альхамдулиллях!» — диэн түмүк-
тээҥ.

Күн биһиэхэ дьиктилээх  
иһирэх кэпсэлэ

Мин — барыга-бары сырдыгы, 
сылааһы биэрэр Күммүн. Сиргэ — 
саамай чугас баар сулус буолабын. 
Мин эргимтэм сиртэн 109 төгүл 
улахан, ол эбэтэр 1 392 000 км, 
онтон кээмэйим Сир гиэнин 1 301 
000 бүк сабырыйар. Сиртэн ыра-
аҕым, быһа барыллаан, 150 мөл. 
км. Итиччэ сүҥкэн ыраахтан мин 
халлааҥҥа дуона суох төгүрүк буо-
лан көстөбүн. Кээмэй араастаһыы-
тын сабаҕалыыргытыгар Сири эри-
эхэ саҕа гына оҥорон көрүҥ, оччо-
тугар эриэхэ таһыгар мин икки 
мэндиэмэннээх дьиэ саҕа үрдүк-
тээх, 5-6 м. диаметрдаах сүүнэ 

шаар буолан көстүөм этэ. Онтон 
итинник масштабтаах кээмэйинэн 
төһө ыраахпын сабаҕалаатахха, 
600 м. тэйиччи буолуом этэ!

Мин — сүүнэ улахан уот шаар 
буолабын. Мин кииммэр темпера-
тура 13 500 000 °С итии. Өскөтө, уу 
оргуйар итиитэ 100 °С кыраадыс 
эбит буоллаҕына, мин кииммэр 
итии 135 тыһ. төгүл үрдүк. Мин 
саҕахтан таҕыстахпына, сырдыгым 
сир үрдүгэр сабардаабыт хараҥаны 
үүрэр. Киһи аймахха, хамсыыр 
харамайдарга, бары айыллыбыкка 
сылааһынан сыдьаайабын. Күн 
сырдыга, сылааһа суох биир да 

куолас, оҕуруот аһа, минньигэс 
отон үүнүө суоҕа этэ.

Арай Сир миигиттэн билигин 
баар ырааҕыттан арыый чугаһа 
буоллар, планета уута-хаара суох 
кубарыйа куурбут иччитэх куйаар-
га кубулуйуо этэ. Оттон арыый 
ырааҕа буоллар, бүтүннүүтэ 
мууһунан бүрүллүбүт тоҥ сир буо-
луох этэ. Ол эрээри Сир анал 
кээмэйдээх, чугас да, ыраах да буо-
лбатах, сөптөөх ыраахха баар. Ити 
Улуу уонна Муударай Айааччы 
оҥоһуутунан. «Ама эн билбэккин 
дуо, ... Аллах Күнү уонна ыйы 
[кининэн] олохтоммут бэрээдэ-
гинэн дьаһайан хамсатарын...» 
(Лукман сура, 29)

Сулустар, син дьон кэриэтэ, 
үөскүүллэр, төһө эрэ кэм устата 
баар буолаллар уонна өлөллөр. 
Халлаан куйаарын кураанах, 
иччитэх диэн сабаҕалаан «салгына 
суох эйгэнэн» ааттыыллар. Дьиҥэр, 
сулустар икки ардыларынааҕы 
куйаарга космос быылын, гааһын 
(сүрүннээн водород) аарыма маас-
салара холбоһон былыт курдук 
бөлүөхсэллэр, сүүһүнэн световой 
сыл кээмэйин саҕа буола улаатал-
лар. Онтон гравитация күүһүнэн 
ыга симиллэн, чиҥээн, дьиппиний-
эн, кээмэйдэрэ аччаан биэрэллэр. 
Муҥутуурдук чиҥээһинтэн ыга 
симиллибит гаастаах эттик иһигэр 
ядернай реакция баран итийэн, 
умайан барар, саҥа сулус үөскүүр. 
Ити курдук саҥа Күн диэн сулус 

Барыттан Бары Үрдүк Айбыт ыйа-
аҕынан  5 млрд. сыл анараа өттүгэр 
үөскээбит буолуохтаах.

Түүҥҥү халлааны көрдөххө, 
халлаан хараҥа баархатыгар 
чаҕылыһар, дьиримнии умайар 
бриллианнары ыспыт кэриэтэ, 
сулустар мириадаларын алыптаах, 
дьиктилээх хартыыналара тэниччи 
тардыллар. Алларааттан көрдөххө, 
арай сулустар бары тэҥ кээмэйдээх 
курдуктар. Ол эрээри сулустарга 
Күн маассатын аҥаарын эрэ саҕа 
«бээгэйдэр» бааллар, өссө Күнү 
тыһыынча төгүл куоһарар аарыма 
улахан Бетельгейзе диэн Орион 
сулустар бөлөхтөрүгэр баар сүҥкэн 
сулус эмиэ сырдыы сыдьаайар. 
Арай Күн ситинник аарыма улахан 
эбитэ буоллар, Күн эргимтэтигэр 
баар Юпитерга тиийэ планеталары 

барытын орбитатыгар хам тардан 
ылан, бэйэтигэр мэҥиэстиэ этэ. 

Сулустар бөлүөхсэн галакти-
калары үөскэтэллэр. Күн — биһиги 
галактикабытыгар (Млечный путь) 
баар 200 миллиард сулустан 
биирдэрэ эрэ буолабын. Ол аата 
сүдү улахан акыйаан түгэҕэр баар 
кумах кыырпаҕын кэриэтэ эрэ буо-
лабын. Барыттан Үрдүк Айбыт 
биһиэнигэр майгынныыр ахсаана 
биллибэт, муҥура суох элбэх галак-
тикалары айбыта. Ол аата мин 
сүүнэ кээмэйим, халлаан куйаарын 
кээмэйинэн ыллахха, дуона суох 
кумах кыырпаҕар даҕаны тэҥнэм-
мэт буолан тахсар!

Ити курдук Тойон Таҥара 
дьону кини дьиктилээх уонна сүдү 
кыахтаах айыыларын туһунан тол-
куйдаан көрөргө ыҥырар׃ «Кини 

— им балай хараҥаҕа сиргэ 
уонна муораҕа сирдэтинэн суол-
гутун буларгытыгар көмөлөһөр 
сулустары эһиэхэ анаан айбыт 
сүдү. Ити курдук [дьиҥ кырдьы-
гы] билбит дьоҥҥо бэлиэлэри 
биһиги быһааран биэрдибит (Скот 

сура, 97).

Эһиги сааскыт хаһын билбэ-
тим, оттон миэнэ — быһа барыла-
ан, үөскээбитим 5 миллиард сыл 
буолла, ол аата сандаара тыгар 
болдьохтоох кэмим аҥаарын 
кэриҥэ буолла. Миигин үөскэппит 
Айбыт ыйааҕынан итиччэ кэм 
устата сырдыгы, сылааһы өссө да 
биэрэ туруом.

Эһиги сиртэн хантайан 
көрдөххүтүнэ, мин хамсаабат кур-
дукпун. Ол эрээри Сири уонна 
атын планеталары кытары бииргэ 
сөкүүндэҕэ 250 км. түргэннээхтик 
тыбыс-тымныы, хабыс-хараҥа кос-
мос муҥура суох куйаарыгар айан-
наан иһэбин. « Күн эргиир хоту 
устан иһэр. Модун Кыахтаах, 
Барыны Билээччи тулхадыйбат 
ыйааҕа оннук» (Йасин сура, 38). 

«Ама эн билбэккин дуо, ... 
Аллах Күнү уонна ыйы [ки-
нинэн] олохтоммут бэрээдэ-

гинэн дьаһайан хамсатарын...» 
(Лукман сура, 29)

Мөлүйүөнүнэн сыллар тухары 
хамсыырбыт тухары урут ааспыт 
миэстэбитин хаһан даҕаны быһа 
охсон таарыйбаппыт. Бу галактика 
дьикти айанын тухары эһиги Сир 
планетаны кытары биир Күн иһи-
гэр 2 000 000 км. кэриҥэ ырааҕы 
миигин, күнү, тула эргийсэҕит, ол 
эрээри ону кыайан билбэккит. Өссө 
онуоха эбии Сир бэйэтин сүнньүн 
тула чааска 1 666 км. түргэннээх-
тик эргийэрин санаан көрүҥ. Хай-
дахтаах мындыр чыпчаал ааҕан-су-
оттаан хамсатыыный! Хайдах кур-
дук бары хамсааһыны дьүөрэ-
лэһиннэрэр үтүөкэн тутулуй! 
Таҥара муҥура суох сөҕүмэр 
кыаҕын, сатабылын дьиктитин 
санаан көрүҥ эрэ!

Ити халлаан куйаарын тулха-
дыйбат сокуоннара Барыттан 
Үрдүк Айбытынан олохтоммутта-
ра. Онтон өйдөөх-төйдөөх киһи 
Тойон Таҥара бу курдук бэйэтэ 
ыҥырарын хоту таҥара сүҥкэн 
кыаҕын, улуукан көстүүлэрин тол-
куйдаан, ыраҥалаан көрөрүгэр 
тиийэр: «Кини бэйэ-бэйэлэрин 
үрдүгэр сэттэ хаттыгас халлааны 
айбыта. Аһыныгас айыылары-
гар эн биир даҕаны түбэһиэхчэ-
ни, энчини булуоҥ суоҕа. Өссө 
төгүл болҕой. Биир эмэ энчини 
булан көрөҕүн дуо? Өссө төгүл 
болҕойон көр, хос эмиэ көр, син 
биир энчини ончу булуоҥ суоҕа, 
сылайыаҥ, сүр баттатыаҥ эрэ» 
(Былаас сура, 3-4).

Бу 1400 сыллааҕыта Ытык 
Кораҥҥа ыйыллыбыт сурук 
билиҥҥи дьоҥҥо, аныгы учуонай-
дарга уонна Бүтэр Уһукка диэри 
олоруохтаах көлүөнэлэргэ туһаай-
ыллар!

Бүтүн Аан дойдуга, Куйаарга 
баары барытын хабар Ытык Коран 
хайдахтаах улуунуй! Туох баар 
саҥа билиини-көрүүнү, уонна 
аныгы арыйыылары куруутун 
уруттуур Ытык Коран төһөлөөх 
улуунуй! Таҥара дьиҥ кырдьыгын 
харыстаан-харааннаан ууран иҥэ-
риммит кинигэ төһөлөөх муударай 
ис хоһооннооҕуй! Киһи аймах 
алҕаһаан, мунан-тэнэн бардаҕына, 
эмиэ чуо бааччы сөптөөх хайысха-
ны ыйар суолдьут компаһынан 
Коран буолуоҕа!

Ытык Коран ыытыллыан 
иннинэ ньүдьү балай хараҥа кэм 
(джахилия) саҕана оччотооҕу дьон 
сулустары аҥаардас чыпчыҥнас 
сырдык көтөр  хомурдуостар тэҥэ 
эрэ ылыналлара. Тугу эмэ улаханы 
гыныахтарын иннинэ сулуста-
рынан билгэлэнэллэр этэ, ол эрэ 
кэнниттэн суолталаах быһаары-
ныылары ылыналлара. Онтон орто 
үйэлэргэ, Европа христианнара сир 
шаара эргийбэт, оттон Күн Сир 
тула эргийэр диэн бигэргэтэллэрэ. 
Хомойуох иһин, дьиҥ кырдьыгы 
билэргэ кулҕаахтара-харахтара 
сабыллан, Коран билиитэ-көрүүтэ 
суол арыйар дьиктилээх ыҥырыы-
тын истэр-көрөр кыахтара суоҕа. 
Тойон Таҥара баҕатынан мин, Күн, 
сиргэ Кини үтүө санаатын, аһыны-
гас быһыытын сирэйдиибин. Син 
Тойон Таҥара бэл кинини ылым-

мат, киэр туттар дьоҥҥо аһыыр-и-
иттинэр кыаҕы биэрэрин уонна 
кырдьыкка харахтара аһыллар 
кэмнэрэ кэлэригэр бириэмэ аныы-
рын, уонна тулуурдаахтык кэтэһэ-
рин кэриэтэ, мин Күн, дьоҥҥо 
барытыгар, итэҕэллээхтэргэ уонна 
итэҕэлэ суохтарга, аньыылаахтарга 
уонна үтүө сиэрдээхтэргэ араар-
бакка, сырдыгы уонна сылааһы 
биэрэбин.

Сүдү кыахтаах Айбыт Кораны 
«Аах!» диэн ыйыыттан саҕалыыр. 
Кини эһиги Бүтүн Аан Дойдуга, 
Куйаарга буолары кэтээн, 
өйдөөн-дьүүллээн көрө-көрө 
ааҕаргытыгар баҕарар. Улуу үтүө 
сиэрдээх кырдьыксыт, итэҕэли 
тутуһааччы Мавляна Джалалетдин 
Руми, миигин үтүө, айыы-санаа 
уонна дэлэгэй буолуу холобурун 
быһыытынан көрөргө ыҥырара: 
«Үтүө быһыыгытыгар, эйэҕэс 
сыһыаҥҥытыгар уонна аһыныгас 
санааҕытыгар Күн кэриэтэ буо-
луҥ», — диэн.

Сүдү кыахтаах Тойон Таҥара 
бэйэтин ыйыытыгар-кэрдиитигэр: 
«Күнүнэн андаҕайабын!» — диэн 
этэр. Ити курдук Аллах бэйэтинэн 
андаҕайар халлаан эттигин быһыы-
тынан бэйэм туспунан сэһэргээтим.

Эһиги эмиэ миигин кэтээн 
көрөргүтүгэр, хас сарсыардааҥҥы 
сардаҥабын көрдөххүт аайы Аан 
дойду, Куйаар баһылыгын Тойон 
Таҥара сүдү кыаҕын уонна улуу-
тун өйдөөҥ-санааҥ.

Коран биһиэхэ дьиктилээх  
иһирэх кэпсэлэ

Мин — сир-халлаан Бүтэр 
Уһугар диэри баар буолар Аллах 
дьиктитэбин. Мин — киһи аймахха 
дьолу, нус-хас сананыыны аҕалар 
илдьиппин. Мин — Үрдүктэн 
Үрдүк Тойон Таҥара дьоҥҥо билии 
күндү кылаатын быһыытынан 
анаан ыыппыт Ытык Корана буо-
лабын. Уһун үйэлэр тухары дьоҥҥо 
бөҕөх, нус-хас санааны уонна мин 
ыйыыбын-кэрдиибин, сүбэлэрбин 
толорооччуларга үөрүүнү бэлэхти-
ибин. Итэҕэли тутуһар дьон 
кэлиҥҥи муҥура суох олохторугар 
даҕаны эмиэ дьоллоох буолуохта-
ра.

Өскөтө дьон олохторун 
оҥостоллоругар, бу кинигэҕэ, 
суруллубуту туһаннахтарына уонна 
ыйыллар суоллары тутустахтарына, 
үтүө сиэрдэниэхтэрэ, дьолу билиэх-
тэрэ уонна нус-хас туруктаныахта-
ра. Кинилэр Аллах үтүө-мааны 
кулуттара буолуохтара. Дьэ оннук 
дьиктилээх Кинигэ буолабын!

Аллахтан аналлаахпын! 

Аан дойду бары кинигэлэри-
гэр дьон толкуйа, муударай эти-
илэрэ суруллар, атыннык эттэххэ, 
киһи айбыт айымньыларынан буо-
лаллар. Оттон мин — Аллах саҥа-

тын, тылын дьоҥҥо тиэрдэбин. 
Миигин Барыттан Үрдүк Айбыт 
ыыппыта, мин — Таҥара Кинигэ-
тинэн буолабын.

Дьон суруйбут бары кинигэлэ-
ригэр сыыһа-халты, алҕаһаан 
суруйуу, сөп түбэспэт чахчылар 
баар буолаллар. Оттон миэхэ биир 
да дьиэги, итэҕэһи булуоххут суоҕа. 
Тоҕо диэтэххэ, Бүтүн Куйаары, Аан 
дойдуну, туох баары барытын 
эҥкилэ суох, эргиччи сөптөөх гына 
тэрийэн айбыт Сүүнэ Кыахтаах 
Таҥараттан оҥоһуллубут кинигэ 
буолабын. Барытыттан Үрдүк 
Тойон Таҥара бу курдук ыйар:

Аһыныгас Санаалаах 
Кораҥҥа үөрэппитэ, киһини 
айбыта уонна өйдөһөн кэпсэтэр-
гэ үөрэппитэ» (Аһыныгас сура, 1-4).

Миигин Аллах эһиги олохху-
тугар салайтараргытыгар, суолгу-
тун ыйааччы быһыытынан анаан 
ыыппыта.

Мин — Аллах Ыыппыт 
Илдьитин саамай улуу дьиктитэ 
буолабын!

Барытын Кыайар Тойон Таҥа-
ра ытык кинигэлэри эһиги быдан 
иннигитинэ олорон ааспыт норуот-
тарга ыыппыта. Кинилэргэ пророк-
тар кэлбиттэригэр олор дьиктитэ 
көрдөрүҥ диэн модьуйбуттара. 
Онуоха кинилэр араас элбэх дьик-
тини көрдөрбүттэрэ. Холобурга 
ыллахха, Салих пророк (эйэ уонна 
айхал буолуохтун киниэхэ) 
дьон-сэргэ барыта көрөн турдаҕы-
на, очуос таас иһиттэн оҕолоох 
тэбиэни таһаарбыта. Ибрахим /
Авраам/ (эйэ уонна айхал буолуох-
тун киниэхэ) пророк сүүнэ улахан 
кутааны арамаат сытынан дыргый-
ар оттоох-мастаах чараҥҥа кубу-
луппута. Муса/Моисей (эйэ уонна 
айхал буолуохтун киниэхэ) пророк 
тайаҕынан үөһэ далбаатаабытыгар 
Кыһыл муора икки аҥыы силэлли-
битэ. Иса (Иисус (эйэ уонна айхал 
буолуохтун киниэхэ) пророк 
хараҕа суохтары көрөр оҥорбута, 
өлбүттэри тилиннэрбитэ. Оттон 
бүтэһик пророкка — Мухаммадка 
(эйэ уонна айхал буолуохтун кини-
эхэ) Коран, Аллах Илдьитин саа-
май улуу дьиктитин быһыытынан 
ыытыллыбыта. 14 үйэ ааспытын 
тухары дьон маныаха майгынныыр 

Кинигэни сатаан айбатахтара. Бэл, 
биир аятпар (хоһооммор) холоон-
нооҕу кыайан суруйбатахтара.

Уонна суруйуохтара да суоҕа, 
ол туһунан Барыттан Үрдүк Аллах 
бу курдук эппитэ: 

«Тириэрт: «Өскөтө дьон 
уонна джиннар холбоһон бу 
Кораҥҥа майгынныыры суруйа-
ары соруналлара буоллар, төһө 
даҕаны бэйэ-бэйэлэригэр 
көмөлөһүспүттэрин иһин кыай-
ыа суох этилэр» (Түүҥҥү көһөрүү 

сура, 88).

Эҥин араас үөскүү турар ыйы-
тыктарга эппиэти булаары, дьон, 
уонунан  учуонайдар холбоспут 
бүтүн кэлэктииптэрэ билиилэ-
рин-көрүүлэрин, муспут үөрүйэх-
тэрин түмпүт энциклопедияларын 
хасыһаллар. Ол гынан баран, олох 
сайдан иһэр, саҥа арыйыылар, 
ситиһиилэр баар буолаллар. Ол 
түмүгэр элбэх энциклопедияларга 
киирбит дааннайдар, иһитиннэри-
илэр эргэрэн эбэтэр сыыһалаах 
буоланнар, туһалара аччаан хаалар. 
Онон учуонайдар  кэлэктииптэрэ 
куруутун көннөрүүлэри киллэрэр-
гэ, эбэтэр саҥалыы оҥорорго күһэ-
ллэллэр. Холобурга ыллахха, 30-40 
сыл анараа өттүгэр хомуллан 
оҥоһуллубут тылдьыттарга интер-
нет, суотабай сибээс, электроннай 
почта диэн тыллары булуоххут 
суоҕа, оччолорго оннук өйдөбүл-
лэр да үөскүү иликтэрэ.

Дьэ ол да иһин, миигиттэн — 
Корантан ураты үгүс үйэ анараа 
өттүгэр суруллубут эрээри сыыһа-
та, итэҕэһэ суох кинигэ сир үрдү-
гэр суох. Миэхэ баар билии туох 
баары барытын бэйэтин муҥура 
суох билиитинэн хабар Тойон 
Таҥараттан сыдьаайар. Ол да иһин, 
мин туох баар науканы урутаан 
иһэбин. Оттон учуонайдар, бэйэлэ-
рин билиилэрин кээмэйинэн уонна 
өтө көрөр өйдөрүн таһымынан эрэ 
миэхэ баар ис дьиҥи таайан, 
сабаҕалаан билиэхтэрин сөп.

Киһи аймах Бүтэр Уһукка 
диэри миэхэ баар дьиҥ кырдьык 
ис хоһоонун таайа, билэ сатыаҕа!

Киһи аймах, бу кырдьыгы 
билэн истэҕин аайы, сөҕөрө-соһуй-
ара элбээн иһэр.

Эрбэхтэргит сүрэҕин көрүҥ 
эрэ. Болҕойон одууластаххытына, 
өйдөөн көрдөххүтүнэ тарбахтаргыт 
уһугун ис өттүгэр араас эриллэҕэ-
стээх, сурааһыннаах ойууну өйдөөн 
көрүөххүт. Ити «папилярнай сура-
аһыннар» диэннэр киһи өссө ийэтин 
киэлитигэр сырыттаҕына үөскүүл-
лэр уонна өллөҕүнэ даҕаны сүппэт-
тэр. Киһи олоҕун тухары уларый-
баттар. Хас биирдии киһи ити ойуу-
та сир үрдүгэр баар 7 миллиард 
киһиэхэ хаһан даҕаны хатыласпат. 
Ол курдук эйиэхэ баар ойуу атын 
кимҥэ да  суох. Эһиги иннигитинэ 
олорон ааспыт миллиардынан ахса-
аннаах дьон гиэнэ эмиэ хатыласпат. 
Ити туһунан учуонайдар 
өтөрдөөҕүтэ эрэ, 60-70 сыллааҕыта, 
саҥа билбиттэрэ. Оттон ону 1400 
сыл анараа өттүгэр Барыттан Үрдүк 

Тойон Таҥара Кораҥҥа иһитин-
нэрэн турар:

«Ама киһи Биһигини кини 
уҥуохтарын кыайан хомуйуох-
тара суоҕа диэн саныыр дуо? 
Эрэбил! Биһиги бэл кини тарбах-
тарын төбөтүн чөлүгэр түһэрэр 
кыахтаахпыт» (Тиллии сура, 3-4).

Биһиги туох барытын үрдүнэн 
турар уонна муҥура суох күүстээх 
Тойон Таҥарабыт суохтан киһини 
оҥорон таһаарбытын курдук, Кини 
эмиэ оннук киһи кырамтатыттан да 
тириэрэр кыахтааҕын туһунан иһи-
тиннэрбитэ.

Миэхэ, Кораҥҥа, Барыттан 
Үрдүк Тойон Таҥара дьон аймаҕы 
ньүдьү-балай буолуу хараҥатыттан 
быыһыыр-абырыыр билии-көрүү 
уонна итэҕэллээх буолуу сыдьаай-
ар сырдыгын тарҕатар ытык 
эбээһинэһи сүктэрбитэ. 

Барыттан Үрдүк Тойон Таҥара 
Мухаммад пророкка (эйэ уонна 
айхал буолуохтун киниэхэ) дьиҥ 
кырдьык туһунан бииини ыытарын 
саҕалаабыт кэмин иннинэ ньүдьү 
балай хараҥа дьон халлааҥҥа 
бачымах сулустары көрөллөрө эрэ, 
сулустар тустарынан билиилэрэ 
суоҕа. Кинилэр сулустарынан бил-
гэлэнэллэрэ уонна хараҥа түүҥҥэ 
суолдьут оҥостоллоро. Барыттан 
Үрдүк Тойон Таҥара сулустарынан 
андаҕайар: 

«Суох, кэбис (Коран туһунан 
куһаҕаны саҥарар итэҕэлэ суох-

тар сыыһаллар)! (Мин, Аллах,) 
сулустар саҕахха сүтэр сирдэ-
ринэн андаҕайабын! Бу төһөлөөх 
улуукан андаҕар буоларын 
билэргит буоллар ньии! (Событие 

сура, 75-76).

Манна Аллах «сулустар сүтэр 
сирдэринэн» диэн андаҕайара 
«хараҥа дьөлөҕөс» диэн ааттанары 
этэр буолуон сөп. Халлаан куйаа-
рыгар — бу пространствоҕа уонна 
бириэмэҕэ баар уобаласка, тула 
баар, бэл сырдык түргэнин саҕа 
түргэнинэн хамсыыр сүҥкэн объ-
ектар, сырдык кванан кытары, бу 
супту оборон ыйыста турар «хара 
дьөлөҕөскө» киирэн хаайтараллар.

Астрономнар бэрт хойуутук 
ыраах космостан кэлэр ынырыкта-
ах энергия долгуннарын хамса-
аһыннарын бэлиэтииллэр. Ити, 
арааһа, «хара дьөлөҕөскө» оборул-
лубут планеталар уонна сулустар 
өлүүлэрин дуораана биллэрэ буо-
луо диэн сабаҕалыыллар. Биһиги 
сирбитин хас эмэ бүк  куоһарар 
улахан кээмэйдээх сулустар 
кэмнэрэ кэллэҕинэ, «хара 
дьөлөҕөскө» киирэн, «сулустар 
кылабыыһалара» дэнэр таайтарыы-
лаах миэстэҕэ сүтэллэр.

Ытык Коран ыйыы-
тынан-кэрдиитинэн олорбут 
итэҕэллээхтэр сирдээҕи да, 
кэлиҥҥи да олохторугар дьоллоох 
буолаллар.

Биһиги Тойон Таҥарабыт 
Кораны элбэхтэ ааҕаргытыгар 
баҕарар. Мин аяттарым ис хоһоон-
норун ырыҥалаан өйдүүргүтүгэр, 
ырытаргытыгар ыҥырар. Кини 
норуоттар историялара суруллубу-
тун туһунан ааҕан толкуйдуургу-
тугар, олоххо үөрэх оҥосторгуту-
гар ыйар-кэрдэр. Кини эһигини 
сэрэтэр:

«Ама, кинилэр Кораҥҥа 
суруллубут туһунан өйдөөн-сана-
ан толкуйдаан көрбөттөр дуо! 
Биитэр кинилэр сүрэхтэрэ 
хатыырга хатаммыт дуо?» 
(Мухаммад сура, 24).

Өрдөөҕүтэ Ад уонна Самуд 
диэн ааттанар норуоттар олорбут-
тара. Кинилэргэ Худ уонна Салих 
(эйэ буоллун кинилэргэ) пророктар 
ыытыллыбыттара. Хара батталлаах 

Немруд баһылыктаах норуокка 
Ибрахим (Авраам)(эйэ буоллун 
киниэхэ) пророк ыытыллыбыта. 
Оттон Муса (Моисей) пророк (эйэ 
буоллун киниэхэ) кырыктаах Фара-
он  батталыгар олорор Исраил 
уолаттарыгар (Якуб пророк удьуо-
рдарыгар) ыытыллыбыта.

Ол эрээри ити норуоттар ула-
хан аҥаардара пророктар ыҥырыы-
ларын истибэтэхтэрэ, Барыттан 
Үрдүк Таҥараҕа итэҕэйбэтэхтэрэ, 
кини дьулуурун, баҕатын утары 
барбыттара. Таҥара бобууларын, 
ыйыыларын кэһэн, сиэри-майгыны 
үлтү кэспиттэрэ. Үүнэ-тэһиинэ 
суох баран кэбилэнэн, ньүдьү 
балай быһыы хараҥатыгар мум-
муттара. Туохха да итэҕэйбэт бэй-
эмсэх санааларын өрө тутаннар, 
аһары бэрдимсийэн, Барытын 

Үрдүгү уордаппыттара, сэттэрэ-сэ-
лээннэрэ ситэн,  өлүүгэ-сүтүүгэ 
умса анньыллыбыттара. Сорохто-
рун ынырыктаах хамсык силли-
э-буурҕа алдьаппыта. Атыттары 
сир сиҥнэн, хайдан, дириҥ аҥхай 
мэҥиэстибитэ. Сорохторун муо-
раттан үлүгэрдээх үрдүк долгун 
саба халыйан тахсан тимирпитэ. 
Модун кыахтаах тираннартан 
биирдэрин быычыкаан бырдах 
өлөр өлүүгэ тириэрпитэ, кини 
таныытыгар киирэн, мэйиитигэр 
тиийэн, киһи тулуйбат гына ыары-
тыннаран сөп оҥорбута.

Кинилэр бары историяҕа 
ньүдьү-балай быһыы уонна итэҕэ-
лэ суох буолуу туоһуларынан хаал-
быттара. Киһи аймах билиҥҥэ 
диэри өйдүүр. Дьон саҥарар тыл-
ларыгар-өстөрүгэр «Фараон кур-
дук муҥнааччы», «Немруд курдук 
хара санаалаах» диэн тэҥнээһиннэ-
ри тутталлар.

Ол оччотооҕу кэмнэргэ Мухам-
мад пророк (эйэ уонна айхал буолу-
охтун киниэхэ) этиитин аан маҥнай 
батыһааччылар, өйөөччү-
көмөлөһөөччү  үтүө бэйэлээхтэр 
Коран этэринэн, уонна Пророк (эйэ 
уонна айхал буолуохтун киниэхэ) 
үөрэтэринэн олорбуттара. Кинилэр 
хас биирдиилэрэ дьоҥҥо-сэргэҕэ 
дьоһун-мааны, үтүө сиэрдээх-май-
гылаах киһи бэрдин чаҕылхай холо-
бурдарынан буолбуттара. Кинилэри 
өйдөөн-санаан кэллэхпитинэ 
сырыы аайы хатылыыбыт: «Радый-

аллаху анхум / «Киниттэн Аллах 
астыннын!».  Кинилэр Ислам үрдүк 
халлааныгар чаҕылыйа сырдыыр 
сулустар кэриэтэлэр. 

Аныгы кэмҥэ саамай чулуу 
учууталлар, саамай биллиилээх 
профессордар, уонна иитээччилэр, 
бииргэ мустаннар, аан дойду чулуу 
оскуолатыгар билиҥҥи педагогика 
бастыҥ методикатын олоххо кил-
лэрэн, үлэлэригэр туһанан үөрэт-
тэхтэринэ — кинилэр курдук дьону 
иитиэхтэрэ этэ дуу — Мухаммад 
пророк (эйэ уонна айхал буолуох-
тун киниэхэ) бэриниилээх дьөһүөл-
дьүттэрин үөрэнээччилэрин кур-
дуктары? 

Мин — Таҥара муҥутуур 
чыпчаал айымньытынан буола-
бын!

Мин дьоҥҥо Таҥара талбыт 
итэҕэлэ Ислам бары үөрэтиитин, 
быраабылатын дьоҥҥо тиэрдэбин. 
Мин Аллахха уонна Кини Илдьит 
Тиэрдээччитигэр итэҕэйээччилэри, 
кинилэри таптааччылары аахпык-
кытын илдьиритэн толкуйдуургу-
тугар ыҥырабын. 

Киһи хайдах суохтан баар буо-
лбутун санаан көрүҥ? Аан дойдуга, 
куйаарга баар бэрээдэги уонна 
дьүөрэлэһиини өйдөөн-дьүүллээн 
толкуйдааҥ!

Тоҕо атмосфера салгына куйа-
арга көтөн хаалбатый? Тоҕо сир 
уоҕа баранан, эстэн хаалбакка, сыл 
аайы эҥин эгэлгэ оҕуруот аһын, 

мас отоннорун балысханнык биэрэ 
турарый?

Ким бу ымпыгар-чымпыгар 
диэри толкуйдаммыт уопсай 
бэрээдэги олохтообутай уонна 
тутуһуннаран турарый? Көрөргүт 
курдук, бу Аан дойду, Куйаар тула 
барыта  Барыттан Үрдүк Таҥара 
баарын, Кини муҥура суох кыаҕын, 
сүдү күүһүн ыйар, туоһулуур, 
бигэргэтэр.

Эһиги бу олоххо тургутууну 
тулуйаары, ааһаары кэлбикки-
тин умнумаҥ!

Миигинэн, Коранынан нөҥүө 
Тойон Таҥара эһиэхэ бу сирдээҕи 
олоххо тургутууну ааһаары кэл-
биккитин өйдөтөр. Кини бэрт 
быычыкаан даҕаны үтүө, куһаҕан 
быһыы иэстэбиллээҕин, бэйэҕэ 

төннөн кэлэрин өйдүөххүтүн баҕа-
рар. Сууттуур Күн кэллэҕинэ, киһи 
үҥмүт-сүктүбүт, биитэр аньыы-
ны-хараны оҥорбут миэстэлэрэ 
барыта туоһу буолуохтарын, биир 
даҕаны үтүө-мөкү да быһыы бары-
та ирдэбиллээх буолуоҕун кини 
санатар.

Ол ынырыктаах күн ханнык 
эрэ сир миэстэтэ: «Бу кулут манна 
үҥпүтэ-сүктүбүтэ, Кораны аахпыта 
уонна билиитин-көрүүтүн хаҥа-
тыммыта», — диэҕэ. Оттон атына: 
«Бу киһи манна туран эрэ үөх-
сүбүтэ уонна хобу-сиби тарҕаппы-
та, дьону эрэйгэ тэппитэ», —диэн 
бигэргэтиэ.

Өскөтө, өлүү кэнниттэн атын 
олох кэлбэтэ эбитэ буоллар, эһиги 
бу сирдээҕи олоххо кэлэн бараргыт 
суолтата суох курдук буолуо этэ. 

Холобурга ыллахха, арай учуутал-
лар оскуолаҕа  уруок биэрбэттэрэ 
уонна экзамен туппаттара, оттон 
сыл бүтэһигэр түмүк сыананы 
таһаарбаттара буоллар — төһө 
элбэх үөрэнээччи салгыы үөрэнэ 
барыа этэй?

Эмиэ син ол кэриэтэ эһиги 
олоххут сүрүн ис хоһооно — тур-
гутууну ааһыы. Ол тургутууга хай-
аан да түмүк таһаарыллар, ким 
кыһамньылаах — ол сүрэҕэ суох-
тартан араарыллан, аныгыскы 
кылааска тахсан биэриэ.

Тойон Таҥара эһигини тап-
тыырыттан Кораны ыыппыта!

Аллах эһигини таптыырын 
өйдөөҥ! Кини эһиги Аллаҕы тап-
тыыр кулуттар буоларгытыгар 
баҕарар!

Ол да иһин, Кини миигин 
дьолго тиэрдэр суолу ыйааччы 
быһыытынан ыыппыта. Коран 
ыйыытын-кэрдиитин толорон 
эһиги үтүө санаалаах, эйэҕэс-дэлэ-
гэй, аһыныгас сүрэхтээх, атыттарга 
болҕомтолоох сыһыаннаах дьон 
буолаҥҥыт, Ырайга тиийэр кыах-
таах буоларгытыгар Тойон Таҥара 
кыһаллар.

Аллах эһиги быртах, куһаҕан 
быһыыны оҥорортон киэр  туттан,  
Аадка түбэспэккитигэр баҕарар.

Харахха көстүбэт быыкааннар 
дьиктилээх иһирэх кэпсэллэрэ

Тыыннаах айылҕа саамай 
кыраттан кыраларын туһунан 
билэҕит дуо? Биһиги — ханна 
баҕарар баар быычыкаан тыыннаах 
харамайдарбыт. Үгүспүтүн көн-
нөрү хараххытынан кыайан көр-
бөккүт, ол иһин микробиолог учуо-
найдар анал микроскоптар 

көмөлөрүнэн эрэ булан көрүөхтэ-
рин сөп.

Микроскоп улаатыннарар 
тааһын нөҥүө кинилэр биһигини 
көрөллөр — тосту-туора араас 
оҥоһуулаах, тутуллаах бактерияла-
ры. Биһиги ортобутугар төп-тө-

гүрүк, эмиэ да көнө, токур испи-
искэ маһын курдук, биитэр бука-
тын дьиибэ, араас быһыылаахтар 
бааллар. Айбыппыт баҕатынан 
биһиги киһиэхэ, сүөһүгэ, кыылга, 
үүнээйилэргэ уонна да атын тыын-
наах көрүҥнэргэ туһалаах, эбэтэр 
буортулаах буолуохпутун сөп.

Биһиги, бактериялар биир эрэ 
килиэккэттэн тутуллаахпыт, тула-
лыыр эйгэттэн аһылык булунабыт. 
Үгүспүт киһи этигэр-хааныгар, 
иһигэр-үөһүгэр иһирдьэ, биитэр 
тириитигэр баарбыт. Киһи-сүөһү 
оһоҕоһугар баар бактериялар ас 
буһарыгар көмөлөһөбүт. Бактерия-
лар киһини араас ыарыыттан хары-
стыыллар. Төттөрүтүн, киһиэхэ 
ыарыы арааһын — дизентерияны, 
сэллиги, коклюһу, холераны, 
тииби, сальмонеллеһу, столбнягы 

аҕалар бактериялар эмиэ бааллар. 
Олору микробтарынан ааттыыл-
лар.

Өссө XIX үйэҕэ француз 
микробиолога Луи Пастер биир 
микроорганизмы атын бактерия-
нан — түүнүк тэллэйинэн — сууһа-
рыахха сөбүн сабаҕалаан турар. Ол 
эрээри 1928 сылга эрэ бастакы 
антибиотик — пенициллин арыл-
лан турар. Онтуката суох эмчиттэр 
ыарахан ыарыһахтары кыайан 
эмтиэхтэрэ суоҕа этэ.

Дьоҥҥо тургутуу быһыытынан 
ыарыыны ыытар биһиги Тойон 
Таҥарабыт Муҥура Суох Аһыны-
гас буолан, дьоҥҥо эмтэнэр кыаҕы 
эмиэ биэрэр. Бүтүн Аан дойду-
га-куйаарга үтүө мөкүнү, үчүгэй 
куһаҕаны кытары охсуһарын кур-
дук, көстүбэт эйгэҕэ баар микроор-
ганизмнар — киһиэхэ буортуну 
аҕалар микробтары, вирустары 
кытары туһаны аҕалар, көмөлөһөр 
бактериялар — туруулаһаллар.

Бүтүн тулалыыр Аан дойду 
уонна куйаар эйгэтэ — Барыт-
тан Бары Үрдүктэн Үрдүк Таҥа-
ра күүһүн, искусствотын 
көрдөрөр.

Үрдүктэн Үрдүк Тойон Таҥа-
ра эрэ биһиги дьиҥнээх ахсааммы-
тын уонна араас көрүҥмүтүн бары-
тын билэр. Учуонайдар «саамай 
боростуойдар» бэрэстэбиитэллэ-

рин бэрт дьоҕус сорҕобутун эрэ 
үөрэтэн билэллэр.  

Биир да тыыннаах көрүҥ 
мээнэҕэ айыллыбат!

Эһигини кытары биир эйгэҕэ 
олоробут. Биһиги эһиги олоххутун 
чэпчэтэбит, ол эрээри эһиги ону 
өйдөөн-дьүүллээн аахайбаккыт. 
Холобуру ыллахха, өскөтө лакто-
бактерия суоҕа буоллар, үүт суо-
рат, йогурт, кефир буола кубулуй-
уо суох этэ.

Быычыкаан «быыл клещтара» 
кытары киһи арахсыспат аргыста-
рынан буолаллар. Киһи тириитин 
өлбүт килиэккэлэрин, түү суорҕан, 
таҥас, сабыы, көбүөр, дьиэ тэри-
лин сабыыта таҥастар, дьиэ араас 
кирин-хоҕун, о.д.а. сиэннэр эһи 
дьиэҕит иһин ыраастыыллар.

Кинилэр, хара баһаам ахсаан-
наахтар, ол курдук киһи хараҕар 
көстөр-көстүбэт быыл кыырпаҕар 
500-кэ тиийэ баар буолуон сөп.

Тойон Таҥарабыт наһаа ула-
ханы, адьас кыраны да айара 
киниэхэ ыарахана суох! 

Бу ойуулары болҕойон көрүҥ 
эрэ! Бу — биһиги тыһыынча төгүл 
электроннай микроскобунан улаа-
тыннарыллыбыт ойуубут. Бары 
тыыннаах харамайдарга курдук, 
биһиэхэ эмиэ хамсыыр, аһыыр, 
ууһуур, тыынар уорганнарбыт баар 
буоланнар, олорор кыхтаахпыт. 

Арай эһиэнинээҕэр мөлүйүөн 
төгүл аччыгыйдар эрэ. Биһиги 
олохпут иннэ уһугун саҕа чүөччэр-
гэ ааһар, ол иһин биһиги баарбы-
тын, туох оруоллаахпытын сатаан 
үөйэн билбэккит даҕаны!

Тойон Таҥара улаханы да, 
аччыгыйы да айара син биир, ура-
тыта суох! Биһиги олус кырабыты-
гар кыһаллымаҥ, намтата санаа-
маҥ! Биһиги сиргэ олорор дьон 
бука бары да түмсэн кыайбат үлэ-
лэрин оҥоробут. Холобур, биһиги, 
сапрофитнай кырыс бактериялара 
уонна түүнүк тэллэйдэрэ сиргэ 
хаалбыт үүнээйилэр тобохторун, 
кыыллар өлүктэрин, хаппыт 
сэбирдэҕи, араас бөҕү сытытан-ы-
мытан симэлитэн саҥа үүнээйигэ 
уоҕурдуу буолар кунус  буору 

үөскэтэбит, сири ыраастыыр, чөлү-
гэр түһэрэр эбээһинэһи толоробут.

Саҥа Зеландияҕа геотермаль-
най зона таһыгар итии сиргэ баар 
урут биллэ илик метанынан аһы-
лыктанар бактерия көрүҥүн арый-
быттара. Ити арыйыы Хеллс Гейтс 
геотермальнай зонатын саамай 
улахан таабырынын кистэлэҥин 
таайарга көмөлөспүтэ. Бу зонаҕа 
сир анныгар метан улахан маассата 
үөскүүр эрээри сир үрдүгэр төлө 
көтөн тахсыбат. Микробиологтар 
этэллэринэн, бу бактериялар киһи 
аймах глобальнай итийиини кыта-
ры охсуһуутугар улахан быһаарар 
оруолу оонньуохтарын сөп.

Дьэ санаан көрүҥ! Туох баар 
учуонайдар биир сиргэ мустан, 
өйдөөх массыына айаннар, биһиги 

оҥорор үлэбитин кыайан оҥоруох-
тара этэ дуо?!

Биһигини эһиэхэ сулууспала-
атыннар диэн айбыттара!

Үрдүктэн Үрдүк Тойон Таҥа-
ра куйаарга, аан дойдуга баары 
айарыгар барыта киһиэхэ анаан 
айбыта. Ол иһин, биһиги, харахха 
кыайан көстүбэт быыкайкаан хара-
майдар, ханна баҕарар, хас 
чыпчылҕан ахсын, эһиги олохху-
тун чэпчэтэбит, эһиэхэ сулууспа-
лыыбыт. Бэл диэтэр, ыарыы 
микробтара, вирустара айыллыы-
ларыгар Барыттан Үрдүк Тойон 
Таҥара дириҥ муудараһа баар: ол 
эһиэхэ Аллах накаастабыла баарын 
санатыы буолар. Ити — эһи аньыы-
ны оҥостон, Кини  уордайыытыгар 
уонна накаастабылыгар түбэспэк-
китигэр, Барыттан Бары Үрдүгү 
умнубаккытыгар, Кини ыйыыла-
рынан олороргутугар сэрэтиинэн 
буолар. 

Эһиги эккит-сиҥҥит — 
биһиги дьиэбит!

Бары билэргит курдук, аата-ах-
са суох бактерия эһиги орга-
низмҥытыгар олохсуйан олорор. 
Кинилэртэн сорохторо туһалаах, 
наадалаах үлэни оҥороллор. Холо-
бурга ыллахха, эһиги оһоҕоскут 
иһигэр ахса суох элбэх бифидобак-
терия баар. Олор ас буһарыгар 
көмөлөһөллөр, эт-сиин ыарыыга 
бэринимтиэтэ суох буоларыгар, 

иммунитет бөҕөргүүрүгэр, онтон 
да атын үгүс туһаны аҕалаллар.

Оттон биһигиттэн кутталлаах 
өттүбүт киһи организмыгар 
түбэһэн олохсуйан ыарыылары 
үөскэтэллэр. Биһиги харахха 
көстүбэт быычыкайкааммытыгар 
балыйтаран сэрэххитин сүтэримэҥ! 
Аллах биһиэхэ биэрбит күүһүнэн 
биһиги буулаҕа бухатыыр да орга-
низмын айгыратар, кыайар кыахта-
ахпыт. Дьиҥэр, мөлүйүөнүнэн 
төгүл аччыгый да буолларбыт, бэл 
микроскопка кыайан көстүбэт 
кээмэйдээх кып-кыра вируска 
кыайтаран аарыма улахан, модьу-
таҕа киһи өлүөн-сүтүөн сөп. 

Итинэн киһи баламат 
күүһүнэн, дьоҕурунан, биитэр 
атын да күүстээх өрүттэринэн 
атыттартан ордук санамматын, 
бэрдинэн чабыланан аһара барба-
тын туһугар сэрэтэллэр. Тоҕо диэ-
тэххэ, ону барытын Тойон Таҥара 
биэрбитэ. Дьиҥ күүс, модун кыах 
Киниэхэ эрэ баар. Оттон Кини 
күүһү уонна модун кыаҕы кимиэхэ 
баҕарбытынан, итиэннэ төһөнү 
биэрэринэн эрэ биэрэр.

Көрүҥ эрэ, Ытык Коран 
бииртэн биир дьиктилэрэ наука 
төһөнөн сайдар даҕаны, соччонон 
биһиги сирдээҕи олохпутун уонна 
аналбытын араас саҥа өртүнэн 
арыйан иһэрин:

«Биһиги кинилэр дьиҥ 
кырдьык баарын өйдүүллэрин 
курдук, аан дойдуга анаан бил-
лэрэр Биһиги, бэлиэбитин уонна 
бэйэлэригэр эмиэ баарын 
көрдөрүөхпүт. Ама эн Тойон 
Таҥараҥ бэйэтинэн ити дьик-
тилэр Туоһуларынан буолара 
эһиэхэ сөп буолбатах дуо?» (Сура 

Разъяснение, 53)

Оттон, дьиҥэр, ити аяттар 
үөһэттэн түһэриллибит кэмнэригэр 
биир даҕаны киһи биһиги баарбыт 
туһунан төрүт билбэт этэ. Дьэ ити 
буолар Ытык Коран дьиктитэ.

Бу дьиктилээх үтүөкэн 
киинэни чахчы итэҕэллээх сүрэх-
тээхтэр эрэ көрүөхтэрин сөп!

Төһөлөөх кистэлэҥ бу улуу-
каннаах Куйаарга, Аан Дойдуга 

баарын ким билэрий? Айбыт айан 
оҥорбут эгэлгэ элбэх эйгэлэрэ 
бааллар. 

Бактериялар саарыстыбаларын 
таһынан ураты эһи хараххытыгар 
көстүбэт атын эйгэлэр бааллар — 
джиннар, аанньаллар эйгэлэрэ...

Эһи билэҕит дуо, хас сиргэ 
түһэр ардах таммаҕын, хас хаар 
кыырпаҕын атын-атын аанньаллар 
түһэрэллэрин? Дьэ уонна Айбыт-
тан ураты ким дьиҥэр төһөлөөх 
аанньал баарын, кинилэр дьайыы-
ларын кыайан билиэй? Эһиэхэ ити 
таҥара улуу дьиктитин уонна 
кыаҕын-күүһүн сөҕөртөн-махтай-
артан уонна Аллах үтүөкэн кулута 
буолартан атын туох хааларый. Бу 
араас кистэлэҥинэн толору бүтүн 
Куйаарга Аан дойдуга айбыт айыы-

ларыгар Үрдүктэн Үрдүк Айбыт 
Модун Күүһүн, дьулуурун уонна 
Муудараһын көстүүлэрэ харах 
иннигэр дьиктилээх, алыптаах 
киинэ кадрдарын кэриэтэ көстөрүн, 
дьиҥ итэҕэллээх сүрэхтээхтэр эрэ 
сатаан өйдөөн-дьүүллээн көрүөх-
тэрин сөп.

Аллах дал нам такую силу, что, 
хоть мы очень малы, но, попав 
даже в организм богатыря, мо-
жем одолеть его.

Балыктар биһиэхэ  
дьиктилээх кэпсэллэрэ

Биһиги — уйаара-кэйээрэ бил-
либэт уу дуолун балыктарабыт. 
Аарыма сүҥкэн акыйааннар, күөх 
муоралар, дириҥ өрүстэр, ып-ыра-
ас үрэхтэр, күөллэр уонна көлүччэ-
лэр биһиги олохсуйбут көмүс 
ньээкэ уйабытынан буолаллар.

Дьиктилээх уонна таайыллы-
бат таабырыннардаах уу аннына-
аҕы эйгэ сир үрдүнээҕи айылҕа 
көстүүлэриттэн туспалаах да буо-
лбутун иһин, син эмиэ сиргэ курдук 
онно хайалар, дириҥ аҥхайдар, хас-
пахтар, уу оттоох налыылар, хойуу 
иһирик үүнээйилэр уонна ураты 
«сибэккилэр» эмиэ бааллар. Чычаас 

ууга үүнэр үүнээйилэр сиргэ баар 
иһирик ойуурдары, хойуу оттоох 
налыы хонуулары санаталлар. Ити 
биһиги, балыктар, аһыыр «мэч-
чирэҥмитинэн» буолар.

Чаҕылхай араас өҥнөр, 
ииччэх-бааччах дьэрэкээн оһуор-
дар, эҥин дьикти быһыылаах 
кораллар, көҥкөлөй хаспахтар, 
өссө тимирбит хараабыллар тобох-
торо... Ким уу анныгар умсан, 
муора түгэҕинээҕи дьикти кэрэ 
уонна таайтарыылаах эйгэни чин-
чийиэн-үөрэтиэн баҕарбатаҕай?!

Акыйааҥҥа биһигини таһынан 
сүүһүнэн тыһыынча эҥин дьикти 

бэйэлээх араас уу харамайдара: 
муора сулустара, конектара, меду-
залар, кальмардар, осьминогтар, 
креветкалар, мидиялар бааллар. 
Сиргэ көстөр харамайдар эмиэ 
бааллар, холобура, муора эриэн 
үөннэрэ уонна чарапаахылара. 
Бааллар өссө хаанымсах сиэмэхтэр 
— бэрт ыраахтан бултарын билэн 
кэлэр акулалар.

Тойон Таҥарабыт биһигини 
барыбытын сөп түбэһэр усулуо-
буйаҕа олохтообута уонна муҥура 
суох үтүө санаатыттан ол ураты 
усулуобуйаҕа чуо бааччы сөп 
түбэһэр туспа хаачыстыбалардаах 
гына айбыта. Холобурга ыллахха, 
сорохпут тууһа суох ууга, атыттар 
— туустаахха, өссө сылаас, биитэр 
тымныы ууга табыллан үөскүүр 
гына. Хас биирдиибит бэйэтигэр 
эрэ сөп түбэһэр усулуобуйаҕа 
үөскүүр-торолуйар. Күөл, өрүс 

балыктара муора туустаах уутугар, 
оттон тымныы ууга үөскээччилэр 
сылааска тулуйар кыахтара суох. 
Сорохтор аҕыйах ый эрэ үөскээн 
устан ааһаллар, атыттар элбэх сыл 
баар буолаллар.

Саамай кылгас үйэлээх Соҕу-
руу Америкаҕа үөскүүр быычыка-
ан цинолебиас балык, 6 ый эрэ буо-
лар. Балыктартан муҥутуур уһун 
үйэлээхтэринэн сордоҥ уонна 
белуга буолаллар, сүүс сылга диэри 
тиийиэхтэрин сөп.

Барыттан Үрдүк Айбыт 25 000 
тахса араас балыгы айбыта. Биһи 
ортобутугар эриэккэс кэрэ 
көстүүлээхтэр бааллар, ол кэннэ 
түктэри көстүүлээх балыктар, 
холобурга, дыраһааҥкы моһуонна-
ах хаапыла балык, биитэр амы-
рыын көрүҥнээх — икки миэтэрэ-
лээх европа күөгүһүтэ диэн баар. 
Биһиги испититтэн «өстүөкүлэ» 
балыкчааннар сөхтөрөллөр — бу 
дьикти балык дьэҥкир этин курдат 
иһэ-үөһэ көстөр. Биһигиттэн саа-
май аччыгыйбыт, холобурга, кар-
лик бычок баара-суоҕа 1 см. уһун-
наах. Оттон саамай аарымалартан 
кииттиҥи акула 12,5 м. уһуннаах, 
7м. кэтиттээх. Хас биирдиибит — 
биһигини Айбыт сүҥкэн модун 
кыаҕын уонна  Кини уран айымньы-
тын туоһулаан көрдөрөр.

Акыйааҥҥа баар олох араас 
дириҥҥэ олохсуйбут харамайдар 
атын-атын усулуобуйаҕа баалла-
рынан кэрэхсэбиллээх. Кытыл 
таһынааҕы дьара ууну литоральнай 
зонанан ааттыыллар. Манна дол-

гуннуруу, акыйаан уута түллүүтэ 
уонна төттөрү түһүүтэ — куруутун 
буолар. Ол иһин бу манна олохсуй-
бут харамайдар уу, салгын, темпе-
ратура мэлдьи уларыйыытыгар, уу 
тууһа хойдоругар-убууругар, дол-
гун күүһүрэригэр-мөлтүүрүгэр сөп 
түбэһэ үөрэммиттэр.

Маннык усулуобуйаҕа тыын-
наах хаалар, ууһуур-тэнийэр туһу-
гар моллюскалар кытыл таастары-
гар кытаанахтык хатанан сыстал-
лар. Оттон крабтар ытарчаларынан 
кытаахтаһаллар, балыктар тааска 
сыстар анал уорганнаахтар. Оттон 
креветкалар уонна муора сулуста-
ра уу түгэҕэр бадарааҥҥа, кумахха 
дьөлө хаһан киирэн хорҕойору 
сатыыллар.

Онтон — батиальнай зона 
диэн кэлэр, 200 — 2000 м. дылы 
дириҥи хабар. Уу аннынааҕы 
үүнээйи күн уота кыайан манна 
өтөн киирбэтиттэн кэмчи, ол онну-
гар биһи балыктар элбэх арааспыт 
манна баар буолар.  Икки биэрэ-
стэттэн саамай тургуйбат дириҥ — 
абиссальнай зона баар. Манна мэл-
дьи уларыйбат тымныы — 0°- 5 
кыраадыс,саамай туустаах уу 

(35%) баар, улахан сүүрүк суоҕун 
кэриэтэ. Айбыппыт үтүө аһыныгас 
санаатынан сүҥкэн дириҥэ баар 
харамайдар — күн сырдыга ончу 
суоҕар, сүүнэ баттааһыҥҥа, кисло-
род быычыкаан баарыгар уонна 
дэҥҥэ түбэһэр аһылыкка — эмиэ 
сөп түбэһэллэр. Харамай арааһа 
манна олус уратылаах.  Бу хара-
майдар эттэрэ-сииннэрэ олус 
нарыннар, быстымтыалар. Үгүстэр 
хойуу, сыстаҥнас бадарааннаах уу 
түгэҕиттэн тирэнэн сыҕарыйарга 
анаан уһун эбии салаалаахтар. 
Абиссальнай зона олохтоохторо 
хабыс-хараҥаҕа олорор буоланнар, 
сорохторо олус улахан харахтаах-
тар, атыттара адьас даҕаны көрөр 
уорганнара суох. Олор таарыйан 
билэр органнара олус сайдыбыт, 
антенна курдук араас өттүлэригэр 
тараадыйа сылдьаллар. Сорохтор 
сырдыыр дьоҕурдаахтар. Манна 

Хас биирдиибит бэйэтигэр 
эрэ сөп түбэһэр усулуобуй-
аҕа үөскүүр-торолуйар. Күөл, 
өрүс балыктара муора тууста-
ах уутугар, оттон тымныы ууга 
үөскээччилэр сылааска тулуй-
ар кыахтара суох. 

биһиги дириҥ уу түгэҕинээҕи 
аймахтарбыт — сырдатар фотофор 
былчархайдаах  сырдыыр балык-
тар бааллар. Онтулара араас миэст-
элэригэр: ойоҕосторугар, көҕүстэ-
ригэр, бытыктарыгар, төбөлөрүгэр, 
харахтарын биитэр айахтарын 
тулатыгар уонна анал салаалары-
гар баар буолуохтарын сөп. Фото-
фордара сырдыыр биолюминес-
центнай бактериялаах сыраанынан 
толору буолар. Холобурга, уу 
түгэҕинэн устар галатеатама 
айаҕын иһигэр сырдыыр «мэҥиэ-
лээх». Бу балык бултаан эрэйдэнэ 
сатаабат, айаҕын арыйдаҕына — 
сырдыыр «мэҥиэтигэр» устан 
киирбит сиэртибэтин мэҥиэстэн 
кэбиһэр. 

Сөҕүмэр дириҥҥэ олохсуйбут 
балыктар уу үөһээ араҥатыгар тах-
сар кыахтара суох. Сүҥкэн уу бат-
тааһыныгар  сөп түбэһэн үөскүүр 

балыктар дьардьамалара уонна 
эттэрин быччыҥа сайдыбатах. 
Эттэрэ-сииннэрэ тас баттааһыҥҥа 
утарсыбат сымнаҕас буолан, уу 
сөҕүмэр баттааһынын сатаан 
тулуйа үөрэммиттэр. Ол иһин, 
өскөтө, үөһэ таҕыстахтарына, бат-
тааһын уларыйдаҕына, истэрэ-
үөстэрэ үллэн, таһырдьа ыгыллан 
тахсыан сөп.

Барыттан Үрдүк Тойон Таҥара 
биһигини ууга олорорго анаан 
айбыта. Ол иһин эппит-хааммыт 
оҥоһуутун, физиологиябыт ураты-
тын бу эйгэҕэ сөп түбэһэр гына 
оҥорбута. Үксүбүт хатырыктаах, 
ол көмөтүнэн куйахтаах кэриэтэ 
атын быычыкайкаан микроорга-
низмнартан, дьуккуруйууттан, 
эмсэҕэлииртэн харыстанабыт. 
Ньымсатык хамсанар, түргэнник 
устар кыахтанабыт.

Хатырыкпыт уонна ньылбыр-
хай салыҥмыт сиэмэхтэр тиистэ-
риттэн харыстанарга көмөлөһөр. 
Эһи билэҕит, күөгүлээн туппут 
дьоҕус балыккытын таба тутар 
күчүмэҕэйин, ньылбырыс гынан 
куотарын. Ол кистэлэҥэ — ньыл-
бырхай салыҥы таһаарар быччах-
хайбытыгар баар. Бэл, кыра да таа-
рыйыыга салыҥ, килиэккэтэ алдьа-
нан, таска тахсар. Төһөнөн күүстээх 
тутууга-хабыыга түбэһэр — соччо-
нон хойуу салыҥ тахсар, ол түмү-
гэр сиэмэх ньылбырхай сиэртибэ-
тин таба тутара, ыстыыра уустугу-
рар.

Биһиги тулалыыр эйгэбитигэр 
эрэллээхтик устарбыт туһугар 

Барыттан Үрдүк Айбыт биһигини 
билэр-көрөр уорганнарынан — 
хараҕы, сыты, таарыйан билэр, 
истэр дьоҕуру хааччыйбыт. Көрөр 
харах уу аннын олохтоохторугар 
улахан суолталаах. Харахпыт 
ойоҕоспутугар баарынан уонна 
лоппоҕор гына быччайа сылдьа-
рынан биһи тулабытын, бэл, кэн-
нибитин кэтэнэн көрөрбүтүгэр 
олус табыгастаах. Сиэмэхтэргэ 
харахтара бултарын булалларыгар 
көмөлөһөр. Оттон салахайынан 
аһылыктанар, сатаан көмүскэнэр 
кыаҕа суох балыктарга харахтара 
аһылык булуналларыгар уонна 
кутталы эрдэ билэн, сиэмэхтэр 
тиистэригэр түбэспэттэригэр 
көмөлөөх.

Саҥарбат да буолларбыт, 
испитигэр мэлдьи Аллахха Кини 
биһиэхэ уонна атын тыһыынчанан 
араас харамайдарга бэйэбит ыыр-
бытыгар, эйгэбитигэр үөскүүр-тэ-
нийэр кыаҕы-дьоҕуру үтүө санаа-
тынан биэрбитигэр махтанабыт.

Холобурга, эһиги санаан көр-
бүккүт дуо, тоҕо хотугу муоралар-
га үөскүүр пикша,муора алыһара, 
треска курдук биһиги бииспитигэр 
киирсэр балыктар тымныы ууга, 
тула барыта мууһурар, бэл муора 
мууһунан бүрүллэр чымаан усулу-
обуйатыгар тоҥмотторун? Ити 
барыта — «аль-Бари» (Туох да 
Итэҕэһэ Суох Айар), «аль-Бади» 
(Олус Табыгастаахтык Айар) диэн 
килбиэннээх Үтүөкэн Ааттардаах 
Аллах дьайыытынан.

Кини хас биирдии тыынар 
тыыннаахха, хамсыыр харамайга 
бэйэтигэр барсар ураты дьоҕуру 
анаабыта. Ол курдук Кини поляр-
най балыктарга гликопротеин диэн 
килиэккэҕэ убаҕас тоҥуутун хас 
эмэ элбэх төгүл бытаардар хаан 
ураты белогун үөскэтэр дьоҕуру 
биэрбитэ. Тойон Таҥара Бэйэтин 
Үтүө Аһыныгас санаатынан хотугу  
акыйаан уонна муоралар мууһунан 
бүрүлүннэхтэринэ, муора 
түгэҕинээҕи балык ууга тоҥмот 
кыраадыстаах буолар гына оҥор-
бута.

Санаан көрүҥ эрэ, муораларга, 
өрүстэргэ уонна күөллэргэ эҥинэ 
бэйэлээх үтүмэн үгүс балык 
үөскүүрүн. Ким олорго аһылык 
биэрэрий? Тыһыынчанан сылларга 
бөдөҥ балыктар кыралары мэҥиэ-
стэллэр даҕаны, ол кыралар эстэн-
сүтэн хаалбаттар, оттон обургу 

балыктар акыйааннарга олус 
дэлэччи үөскээн хаалбаттар. Дьон 
аймах сылга 300 тыһ. туонна балы-
гы аһылык оҥостоллор эрээри, 
балык саппааһа быстан хаалбат ээ.

Тойон Таҥара эһиэхэ атын 
тыынар тыыннаахтан, хамсыыр 
харамайтан өй уонна дьулуур 
күүһүнэн лаппа баһыйар кыаҕы 
биэрбитэ. Ол эрээри өскөтүн киһи 
ити таҥара биэрбит кыаҕын үтүө 
быһыыга буолбакка, хара дьайга 
туһанар буоллаҕына, бары айыл-
лыбыкка ынырыктаах кутталы 
үөскэтэр. Дьиктитэ баар, киһи уута 
суох биир да күн олорор кыаҕа 
суох эрээри, саамай ууну кир-
титээччи — кини буолар.

Уу саппааһын ньүдьү-балай-
дык, харысхала суох туһаныы 
акыйаан уута бөҕүнэн-саҕынан, 
киринэн-хаҕынан киртийиитигэр, 

биһиги үөскүүр-олорор эйгэбит 
сүһүрүүтүгэр, акыйааннарга, муо-
раларга баар мөлүйүөнүнэн араас 
харамай, үөн-көйүүр көрүҥэ 
өлүүтүгэр-сүтүүтүгэр тириэрдэр. 
Барыттан Үрдүк Тойон Таҥара 
киһини араас эйгэлэри үрдүлэ-
ринэн өрө таһаарбыта, ол эрээри 
киһиэхэ быстах кэмҥэ онон Кини 
туһанарга биэрбит ити кыаҕын 
итэҕэйэригэр сүүнэ эппиэтинэһи 
киниэхэ сүктэрбитэ. Эһигиттэн хас 
биирдиигит — акыйааннары, муо-
ралары, өрүстэри уонна күөллэри 
харыстааһын-көмүскээһин үтүө 
дьыалатыгар бэйэтин кылаатын 
киллэрэр кыахтаах. Эһиги муора-
лар, акыйааннар эйгэлэригэр баар 
олоҕу кинигэлэри, сурунааллары 
ааҕан, документальнай киинэлэри 
көрөн, эбии билиэххитин сөп. 
Эһиги акыйааннары, муоралары, 
өрүстэри, күөллэри көмүскүүр-
быыһыыр үлэни ыытар тэрилтэлэ-
ри өйүөххүтүн сөп, өйүүр кыахта-
аххыт. Эһиги пластик, өстүөкүлэ 
уонна кумааҕы оҥоһуктары хос 
туһанарга анаан туттарыаххытын 
сөп. Муораҕа, өрүскэ, күөлгэ сыл-
дьаҥҥыт ууну киртиппэккэ, бөҕү-
саҕы бырахпакка кыһаллыҥ, ууга 
баар үүнээйи, харамай, үөн-көйүүр 
эйгэтигэр буортуну, хоромньуну 
оҥорбокко кыһаллыҥ.

Өскөтө эһи биһиэхэ аһыны-
гас сыһыаннаах буоллаххытына, 
оччотугар Тойон Таҥара эһиэхэ 
эмиэ бэйэтин үтүө, аһыныгас 
санаатынан сыһыаннаһыа, онуо-
ха Кини Баҕата-Дьулуура баар 
буоллун!

Көтөрдөр  биһиэхэ  
дьиктилээх кэпсэллэрэ

Мин — королек диэн кыракый 
чыычаахпын. Саас эрдэттэн саҕа-
лаан, иннэлээх мас ойуурдарыгар 
мин симик эрээри, кэрэ ырыабын 
истиэххит. Мин дьурулас-дьыры-
лас ырыабын хас биирдии истибит, 
кутун-сүрүн, сүрэҕин сүүдүйэр 
туругуттан тутулуктанан, арааста-
ан ылыныа. Сороххо кыһалҕата 
суох чурулас-чырылас матыып 
иһиллиэ, атын мин ырыабар «Ля-и-
ляха илля-Ллах! (Аллахтан атын 
таҥара суох!) диэн арааран истиэ.

Күлүүлээх эрээри, бэрт өр 
кэмҥэ дьон үөһэттэн хантан эрэ 
чыычаах ырыата иһиллэрин сатаан 

быһаарбаттар этэ. Тоҕо диэтэххэ, 
мин кырам бэрт буолан, мас хойуу 
лабааларыгар олорорбун кыайан 
арааран көрбөттөрө. Мин баара-су-
оҕа 8-10 сантиметрдаахпын, ыйа-
аһыным — 10 грамм. Бып-быыкаа-
ным иһим, бэл, миигин «хотугу 
колибринан» ааттыыллар.

Оттон эһиги ханнык чыыча-
аҕы, көтөрү ордук сөбүлүүгүт? 
Баҕар павлины ордорор буолаай-
аҕыт? Итинник кэрэ, дьэрэкээн 
чаҕылхай өҥнөөх түүлээх, куор-
суннаах атын көтөр айылҕаҕа 
уонна суох. Поэт Г.Р. Державин 

олус кэрэтик бу курдук хоһуйан 
турар: 

«Лазурнай өҥ, бирюза күөҕэ 
—

Хас биирдии куорсун уһугар,
Ойуу-дьарҕаа төгүрүктэр, 

долгуннурар
Кыһыл, үрүҥ көмүс күлүмэ:
Куоҕалдьыйдаҕына — изум-

рудтар.
Хайыстаҕына — яхонт күн-

дээрэ умайар!
Эбэтэр эһиэхэ киһи саҥатын 

сатаан үтүктэр, эҥин чаҕылхай 
өҥнөөх илиигэ үөрэммит попугай-
дар ордуктар дуу? Биитэр, хара 
чаҕылҕанныы түргэнник көтөр 
хараҥаччы, эбэтэр араас остуоруй-
аҕа, номоххо киирбит кистэ-
лэҥнээх, таайтарыылаах аистар 
дуу? Халлаан күөх урсунугар 

тэлээрэ көтөр элиэлэр уонна хотой-
дор? Муора эҥээрдээх хоптолор? 
Кэрэ көстүү, ыраас буолуу уонна 
үтүө быһыы кэрэһититинэн ааҕыл-
лар кынтаҕар кубалар? Эбэтэр, 
ойуурга, чараҥҥа чурулуу чоргуй-
ар бастыҥ ырыаһытынан ааҕыллар 
соловейдар? Бу көтөрдөр, бары 
мин курдук, бэйэлэрин Айбытта-
рын хаһан даҕаны умнубаттар, 
мэлдьи Кинини өйдүүллэр уонна 
уруйдаан-айхаллаан ыллыыл-
лар-туойаллар. Бу туһунан биһиги 
Тойон Таҥарабыт Ытык Кораҥҥа 
этэр: 

«Ама эн көрбөккүн дуо, хал-
лааҥҥа уонна сиргэ баар барыта, 
ону тэҥэ тэлээрэр кынаттаах 
көтөрдөр Аллаҕы уруйдуулла-
рын-айхаллыылларын? Хас 
биирдиилэрэ бэйэлэрин мэлиип-
пэлэрин уонна бэйэлэрин уруй-
дарын-айхалларын билэллэр. 
Аллах кинилэр тугу гыналла-
рын билэр (Сырдык сура, 41).

Хас биирдии тыынар тыынна-
ах бэйэтэ сатыыр тылынан Тойон 
Таҥараны айхаллыыр. Син эһиги 
Кораны ааҕан, намаз оҥорон 
Аллахха тапталгытын, сүгүрүйэр-

Син эһиги Кораны ааҕан, намаз 
оҥорон Аллахха тапталгытын, 
сүгүрүйэргитин көрдөрөргүт 
курдук, биһиги бэйэбит ырыа-
бытынан, көтүүбүтүнэн, олох 
олорон ааһар майгыбытынан 
Аллахха үҥэрбитин-сүктэрби-
тин биллэрэбит.

гитин көрдөрөргүт курдук, биһиги 
бэйэбит ырыабытынан, 
көтүүбүтүнэн, олох олорон ааһар 
майгыбытынан Аллахха үҥэрби-
тин-сүктэрбитин биллэрэбит. Ол 
эрээри итини эһиги үксүгэр кыайан 
өйдөөбөккүт.

Сулейман/Соломон (эйэ буол-
лун киниэхэ) пророк Барыттан 
Үрдүк Тойон Таҥара киниэхэ биэр-
бит дьоҕурунан бары дьонтон 
ордуктук көтөр-сүүрэр тылын, 
туругун өйдүүр этэ. Биһиги көтөр 
бииһиттэн  биирдэрин удоду (дьи-
эрэҥҥэ майгынныыр көтөр) 
көмөлөһүннэрэр этэ. Сулейман 
пророк бохуотка барарыгар удод 
урут көтөн, тугу көрбүтүн киниэхэ 
иһитиннэрэр этэ.

Биһиги кыракый, куйа тыынар 
тыыннаах курдукпут, ол гынан 
баран,өскөтө Тойон Таҥара баҕар-
даҕына, биһиэхэ сүдү күүһү биэри-
эн сөп. Оччотугар биһиги кыайба-
тах дьыалабыт диэн суох буолуон 
сөп. Мухаммад пророк (эйэ уонна 
алгыстаах үтүө тыл буоллун кини-
эхэ) төрүөн быдан иннинэ биһиги 
көтөр бииһиттэн, кыракый Аба-
биль көтөрдөр, Абрахи ыраахта-
аҕы сэриитэ Каабаны урусхаллыы 
кэлбититтэн быыһаан тураллар. 
Халлааны хаххалыыр хара былыт 
кэриэтэ аата-ахса суох Абабиль  
көтөр үөрэ халыйа көтөн кэлбитэ. 
Хас биирдиилэрэ Адтан ылыллы-
быт уматыллыбыт туой горох саҕа 
тоорохойун кытаахтаан аҕалбыта. 
Абрахи сэриитин үрдүгэр кэлээт, 
онтуларын ыһыктыбыттарыгар ол 

таастара иһиирэ-иһиирэ сэрииһит-
тэр төбөлөрүгэр түспүттэрэ.  Буул-
дьа кэриэтэ курдат түһүтэлээн 
сүтүк бөҕөнү таһаарбыттара. Буой-
уннар өлөн түспүттэрэ. Ити курдук 
кыракый Абабиль чыычаахтар бэл 
бойобуой слоннардаах, аттаах 
сэриилээх, охчуттардаах, тииһигэр 
диэри сэбилэммит аарыма сэриини 
үлтү урусхаллаабыттара.

Саас, сайын ойуурдары уонна 
нэлэмэн хонуулары сэргэхситэр 
биһиги ырыабыт-тойукпут, күөх 
халлаан урсунугар көччүйэ 
көтүүбүт хоһоонньут, 
ырыаһыт-тойуксут, муусукаан, 
уруһуйдьут аймах иэйиитин уһу-
гуннарар, сүргэлэрин көтөҕөр. 
«Тоҕо дьон көтөрдөр курдук көҥүл 
көппөттөрүй?» Арааһата, ханнык 
баҕарар киһи көтүүгэ майгынныыр 
туругу билэн ааспыт буолуохтаах. 

Биһиги бары дьон оҕо сылдьан 
түһээн көтөллөрүн туһунан истээч-
чибит. Ол кэннэ кинилэр олохто-
рун тухары ол көтүү туругун туох-
хаһыйа суохтууллар.

Киһи аймах үйэ-саас тухары 
көтөргө ыра-баҕа санаатын көтөр 
аалы айан олоххо киллэрбитэ. 
Оттон ол самолет айылларыгар 
көтөр этин-сиинин оҥоһуута туһа-
ныллыбыта. Самолекка, эмиэ  
көтөргө курдук, кынат, бүтүн бэйэ-
тин көҥкөлөйө, тумус, кутурук 
уонна сиргэ үктэнэргэ, сыҕарыйар-
га атах (шасси) баар. Учуонайдар 
көтөр быһыытын-тутуутун, кына-
тын, көтөр аэродинамическай ура-
тыларын туһанаары, сиһилии 
үөрэппиттэрэ.

Эһиги көтөр кыната хайдах 
оҥоһуулааҕын билэҕит дуо? Кынат 
сапсынар уонна уйдарар куорсун-

тан, түүттэн турар. Олор сүрдээх 
чэпчэки уонна имигэс аэродинами-
ческай тутулу үөскэтэллэр. Көтөр 
кынатын сабардама элбэх 
быыһылыыр хайаҕастаах, ол 
күүһүгэр көтөр салгыҥҥа уйдарар. 
Сорох самолет кынатын оҥоһуута 
көтөр быыһылыыр кынатын үтү-
гүннэрэн оҥоһуллубута.

Ханнык баҕарар көтөр тэрил 
салгыҥҥа уйдаран тахсарыгар 
көтөҕөр уонна тардар күүс наада 
буолар. Дьэ олор көтөргө салгыҥҥа 
уйдаран тайааран тахсарыгар 
көмөлөһөллөр. Оттон көтөр аалга 
ол күүстэр тус-туһунан оҥоһуллал-
лар: көтөҕөр күүс — кынатынан, 
тардар күүс — мотуорунан. Оттон 
көтөргө ол күүһэ барыта кына-
тынан үөскүүр.

Ол эрээри, ити ордук хаачы-
стыбабытынан биһиги киэмсийэн, 
улахамсыйан барбаппыт, тоҕо диэ-
тэххэ, ити ордук хаачыстыбалары 
биһиэхэ Айбыппыт бэлэх биэр-
битэ. Биһигини итинник табыга-
стаахтык айбытын уонна итинэн 
дьоҥҥо биһиэхэ үтүө сыһыаны 
үөскэппитин иһин Барыттан Үрдүк 
Айбыппытыгар махтанабыт уонна 
айхаллыыбыт.

Көтөр эйгэтэ — олус элбэх 
эгэлгэлээх, ахса суох ахсааннаах. 
Биһиги бары — 2,7 м. үрдүктээх, 
175 кг. тиийэр ыйааһыннаах страу-
стан саҕалаан, быыкаа 5,7 см 
кээмэйдээх, 1,6 гр. ыйааһыннаах 
колибрига тиийэ — биһиэхэ сүктэ-
риллибит эбээһинэспитин туох да 
утарсыыта суох, бэриниилээхтик 

толороммут, Тойон Таҥараҕа мэл-
дьи сүгүрүйэрбитин, айхаллыыр-
бытын көрдөрөбүт.

Сарсыарда биһиги уйабытыт-
тан аччык арахсабыт. Аллах биһи-
эхэ анаабыт аһылыгын аһаан 
тотон-ханан, дьиэбитигэр төн-
нөбүт.

Биһиги олус үлэһиппит уонна 
тулуурдаахпыт. Күн тахсыан 
иннинэ, тыҥ хатыыта, уһуктабыт  
уонна күнү быһа бокуойа суох оҕо-
лорбутугар, бэйэбитигэр ас булар-
га түбүгүрэбит, онон күөх тыала-
ры, өлгөм ыһыылаах бааһыналары 
буортулуур үөнтэн-көйүүртэн 
быыһыыбыт уонна эһигини кыра-
чаан сүрэхтэн кутуллар кэрэкэ 
ырыабытынан манньыта үөрдэбит, 
хас чыпчылҕан аайы Тойон Таҥа-
раҕа махталбытын тиэрдэбит, 
уруй-айхал тойугун туойабыт. 
Биһиги Аллахха эрэ эрэнэн-итэҕэй-
эн үҥэбит, оттон Кини биһигини 
туох наадалааҕынан хааччыйар. 
Ордук санааһынтан, итиэннэ 
иҥсэттэн-оботтон сылтаан бэй-
э-бэйэлэригэр хоромньуну, эрээй-
и-муҥу аҕалар дьон аймахха биһи-
ги хайдахтаах үтүөкэн холобуру 
көрдөрөбүтүй?! Өтө көрөөччү 
Пророкпут (эйэ уонна уруй-айхал 
буоллун киниэхэ) хадиһыгар бу 
курдук этиллэр эбээт: 

«Өскөтө биһиги Аллахха 
көннөрү буолбакка, дьиҥ чахчы 
итэҕэйэрбит-эрэнэрбит буоллар, 
Кини биһиэхэ көтөрдөргө курдук 
көмөлөһүө этэ, олор сарсыарда 
аччык уйаларыттан көтөллөр, 

оттон киэһээтин тот төннөллөр» 
(«Сунану Тирмизи, № 2344, 4/573).

Кырдьыга даҕаны, Тойон 
Таҥара биһиги туспутугар биһи-
гиннээҕэр ордук кыһаллар эбээт. 
Кини кыаҕа-күүһэ барытыгар 
тиийэр. Өскөтө биһиги Киниэхэ 
эрэнэр-итэҕэйэр уонна үҥэр-сүктэр 
буоллахпытына, Кини биһиэхэ 
ханнык баҕарар ыараханы, уустугу 
сатаан кыайар, туоруур күүһү-
кыаҕы биэриэҕэ.  Мин — быыкаа 
королек ырыаһыт чыычаахпын, ол 
эрээри мин кыракый сүрэҕим мии-
гин айбыт, олох биэрбит уонна 
мэлдьи кэтээн-манаан көрөр Аллах 
модун кыаҕар-күүһүгэр эрэнэрбит-
тэн, Кини Үтүө санаатын кэһэрбит-
тэн куруутун куттанарбыттан — 
барытын тулуйабын.

Ойуур-тыа маһын биһиэхэ 
дьиктилээх кэпсэлэ

Ханнык баҕарар мас — тыын-
наах организм. Чахчы, хас биирдии 
бу планетаҕа олорор киһи мастары 
бэркэ билэр. Мас сүрүнэ буолар 
кытаанах умнаһыттан сүүһүнэн, 
баҕар тыһыынчанан сэбирдэҕинэн, 
биитэр мутукча мэлдьи күөх  иннэ-
тинэн бүрүллүбүт лабаалар үүнэн 
тахсаллар. Мас силиһэ киһиэхэ 
сүрэҕин кэриэтэ суолталаах, 
силиһин нөҥүө мас кырыс буортан 
күүс-уох ылар. Уонна силистэри-
гэр тирэҕирэн, бигэтик сиргэ уйут-
тан турар.

Бу мин — күөх чээлэй тыаҕа 
үүнэр үгүс мастартан биир көн-

нөрү маспын. Миигин кытары сэр-
гэстэһэ үрдүк, көнө бэйэлээх, 
хойуу сымалалаах бэстэр, үрүҥ 
умнастаах хатыҥнар уонна балла-
рыттаҕас-иллэриттэҕэс хатырыкта-
ах, кумалааннардаах кырдьаҕас 
дууп үүнэн тураллар. Дууп төрдү-
гэр папоротник үүнээйи, күп-күөх 
чуораанчык, тэһэ көрбүт сир симэ-
ҕэ, ойуур-тыа маһын дьикти сибэк-
килэрэ, хойуутук үүнэллэр. 
Хоп-хойуу сэбирдэх анныгар сас-
пыт кып-кыһыл дьэдьэн дыргыл 
сыта тарҕанар. Үгүс сыл анараа 
өттүгэр мин мас лабаатыттан сиргэ 
түспүт туораах эрэ этим. Самыыр-
га-ардахха угуттанан, күн уотугар 

сыламнаан үнүгэстэн саҕалаан 
сыыйа үүнэн-улаатан, сүүнэ маска 
кубулуйа үүнэн тахсыбытым. Ман-
нык мас бу ойуурга тыһыынчанан, 
оттон бүтүн Сир планета үрдүнэн, 
учуонайдар аахпыттарынан, биһи 
барыта 3, 04 триллион ахсааннаах 
эбиппит. Барыны Бары  Айбыт 
Улуу кыахтаах Айбыт оҥоһууту-
нан ойуур-тыа маһын дьикти эйгэ-
тэ киһини сэргэ мөлүйүөнүнэн 
сыллартан баар уонна киһиэхэ эрэ-
ллээхтик сулууспалыыр.

Ол эрээри дьон үксүгэр ону 
аахайбаттар, суолталаабаттар, 
ыраас салгын хантан баар буола-
рын туһунан өйдөөн-санаан көр-
бөттөр. Дьон ыраас салгыны буор-
тулуур собуоттартан, баабырыка-
лартан, сүүрэр транспортартан, 
сытыйар-ымыйар араас тобохтон, 
сэмнэхтэн тахсар атмосфераны 
киртитэр углекислай гаастан 
сүһүрэн, тумнастан өлбүттэрэ ыра-
аппыт буолуон сөбө.  Ол эрээри 
салгын барахсан, төһө да киртий-
дэр, син билиҥҥэ диэри балачча 
ыраас, тыынарга мэһэйдээбэт.
Тоҕо? Тоҕо диэтэххэ, биһиги 
сэбирдэхпитигэр баар күөх бэссэ-
стибэ — хлорофилл — күнүһүн 
хойдубут углекислай гааһы иҥэ-
ринэр уонна кислородка кубулу-
тан, түүнүн төттөрү таһаарар.

Тыата суох киһи аймахха 
тыынар салгына суох буолуо, оттон 
кырыс кунус буора кыайан уоҕур-
дууламмакка, тыа хаһаайыстыба-
тын үүнээйилэрин үүннэрэр кыаҕа 
эстибит буолуо этэ. 2 млрд. тахса 

киһи олорор дьиэлэрин кыайан 
ититинэр уонна ас астаналларыгар 
оттор уматыга суох буолуо этилэр. 
Мастан тутуу матырыйаала, кума-
аҕы оҥоһуута, дьиэ тэрилэ, уонна 
да атын туһалаах оҥоһук 
бэлэмнэнэр. Дьон тыаҕа, ойуурга 
араас отону, эриэхэни уонна тэл-
лэйдэри, сымаланы уонна каучугу, 
эҥин элбэх олус сыаналаах эмтээх 
үүнээйилэри хомуйаллар.

Эһи, куоракка олорор дьон, 
айылҕаттан тэйэн, ситимҥитин 
сүтэрэн, мэлдьи салгытар 
тыастан-уустан, быылтан, үтүһүүт-
тэн-анньыһыыттан, кэлииттэн-ба-
рыыттан, түбүктэн сылайаҕыт, 
кыйахана-тырытта сылдьар буо-
лаҕыт, ыалдьаҕыт. Оттон пааркаҕа, 
куорат таһыгар тыаҕа-ойуурга 
тахса сырыттаххытына, сонно кук-
кут-сүргүт уоскуйар, ыгыллыы-

гыт-күүрүүгүт ааһар уонна хаттаан 
хос күүс-уох киирэр. Биһиги — 
үрдүк лиҥкир мастартан саҕалаан, 
намчы от, үүнээйи мэлдьи бэйэбит 
Тойон Таҥарабытын өйдүүр уонна 
айхаллыыыр буоламмыт, тыа иһи-
гэр куруутун улууххах көстүү, нус-
хас, бүөмчү нуурал баар, араас 
отон, тэллэй уйгу-быйаҥнык үүнэр. 
Манна барыта эмтээх, туһалаах — 
салгына да ыраас, тыа суугуна, 
эҥин эгэлгэ үүнээйи өҥө-дьүһүнэ, 
дыргыл сыта-сымара — дууһа, 
өй-санаа ырааһырар...

Мас, тыа айылларыгар Барыт-
тан Үрдүк Аллах — ар Рахман 
(Үтүө Санаалаах), аль-Карим 
(Сиэдэрэй, Дэлэгэй) уонна аль-Ха-
ким (Муударай) бары үтүө хаачы-
стыбалара илэ көстөллөр.

Тыа — бу үтүмэн үгүс тыынар 
тыыннаах, көтөр-сүүрэр, үөн-көй-

үүр көмүс ньээкэ уйата, иэримэ 
дьиэтэ. Өскөтө тыаҕа маһы кэрдэн 
бардахтарына, онно баар барыта 
күрэнэр, тэскилиир. Барыларыгар 
хахха буолар, аһы-үөлү биэрэр 
маһа суох тыыннаах буолар, сал-
гыы үөскүүр-тэнийэр усулуобуйа-
лара мэлийэр.

Көтөрдөр олохторун улахан 
аҥаарын мас лабаатыгар олорон 
аһараллар. Манна кинилэр уйа тут-
таллар, оҕолорун төрөтөн иитэл-
лэр, үөнү-көйүүрү, мас туорааҕын, 
отонун аһылыктарыгар булунал-
лар, өстөөхтөрүттэн саһаллар. Тыа 
кыыллара мас сэбирдэҕин, намчы 
лабаатын аһылык оҥостоллор. 
Оттон сорохторо мас туорааҕынан, 
отонунан аһылыктаналлар. Холо-
бур, дьиикэй торохулар сиргэ 
түспүт туорааҕынан, тииҥнэр эри-
эхэнэн, оттон буобуралар уонна 
куобахтар мас-талах хатырыгын 
кирэллэр, саҥа үүнэр эдэр маһы 
кэбийэллэр. Дьон эмиэ мастартан 
араас уйгуну ыла үөрэммиттэр. 
Бэйэлэрин тулуурдарынан, унньук-
таах үлэлэринэн, Тойон Таҥара 
баҕатынан уонна толкуйунан 
чараҥнары, фрукта арааһын үүн-

Эһиги билэҕит дуо, мастар ор-
толоругар саамай дьоллооҕу-
нан ханнык мас ааҕылларын? 
Тыа маһыттан сорох мастар 
Мухаммад проруогу (эйэ уон-
на айхал буолуохтун киниэхэ) 
көрөр, кини таһыгар үүнэн тур-
бут, ааһан истэҕинэ айхаллыыр 
бочуокка тиксибиттэрэ.

нэрэр үөрүйэхтэммиттэрэ. Саад-
тарга үүнэр үтүмэн үгүс отон 
көрүҥэ, эгэлгэтэ киһини сөхтөрөр.

Дьаабылыка, груша, слива, 
вишня, манго, апельсин, инжир, 
финик, банан арааһа барыта биир 
сиртэн-буортан үүнэр, биир 
күнүнэн угуттанар, үөһээттэн 
түһэр ардах-самыыр уутунан 
өҥсүйэр эрээрилэр, сорохторо саа-
хар курдук минньигэс, атыттара 
аһыытыҥы минньгэс, үһүстэрэ 
ап-аһыы буолаллар. Сорох отоннор 
бөдөҥнөр, атыттара бытархайдар. 
Сорох мас аһа биирдиилээн, атыт-
тара дьөрбөнөн үүнэллэр. Хайдах 
биир сиргэ-буорга үүнэр эрээри, 
итинник эгэлгэ быһыылаах, сытта-
ах, амтаннаах уонна састааптаах 
отонноох эҥин араас мас үүнэрий?  
Хантан уонна хайдах итинник ара-
астаһар буолалларый? Ити барыта 
эгэлгэ араас, баай тыынар тыынна-
ах, үүнээйи от-мас эйгэтин айбыт 
Барыттан Бары Сүдү Кыахта-
ах-Күүстээх Айбыт улуукан уран, 
мындыр оҥоһуутун көстүүтүнэн 
буолар. Кини хас биирдии 
тыынар-тыыннаах көрүҥэр 
кинилэргэ бэйэлэригэр эрэ баар 
бэлиэ хатыламмат хаачыстыбаны 
иҥэрбит, онтуката компакт-ди-
искэҕэ курдук, ДНК-ларын моле-
кулаларыгар баар нуклеотидтар 
(геннар) тиһиктэрин бэрээдэктэри-
гэр кистэнэн төрөппүттэн оҕотугар 
нэһилиэстибэ быһыытынан туох да 
уларытыыта суох бэриллэн иһэр. 
Эһиги билэҕит дуо, мастар ортоло-
ругар саамай дьоллооҕунан хан-

нык мас ааҕылларын? Тыа маһыт-
тан сорох мастар Мухаммад прору-
огу (эйэ уонна айхал буолуохтун 
киниэхэ) көрөр, кини таһыгар 
үүнэн турбут, ааһан истэҕинэ 
айхаллыыр бочуокка тиксибиттэрэ. 
Ол мастар ортолоругар финик 
пальмата мас бэрэбинэтэ биһиги 
пророкпут (эйэ уонна айхал буолу-
охтун киниэхэ) проповедь ааҕар 
кэмнэригэр үрдэл-үктэл буолбута. 
Бэрэбинэ Аллах Илдьитигэр сулуу-
спалыырынан уонна кини таһыгар 
мэлдьи баарынан дьоллооҕо. Кэлин 
кинини өйөөччүлэр, дьөһүөлдьүт-
тэрэ минбар (проповедь ааҕар анал 
үрдэл) оҥорбуттарыгар, уонна про-
рок (эйэ уонна айхал буолуохтун 
киниэхэ) онно туран бэйэтин 
өйдөтөр-үөрэтэр тылын этэр буо-
лбутугар, пальма үөрэҕэһэ дүлүҥ 
киһи курдук ынчыктаабыта уонна 

энэлийэ ытаабыта. Эмискэ бары 
чуумпуран хаалбыттарыгар, финик 
пальматын дүлүҥэ ынчыктыы 
ытыыра чуолкайдык иһиллибитэ. 
Пророк Мухаммад (эйэ уонна 
айхал буолуохтун киниэхэ) тыл 
этэрин тохтотон, бэрэбинэҕэ 
чугаһаабыта. Уонна уоскутар үтүө 
тыллары этэ-этэ бэйэтин алгыстаах 
илиитинэн имэрийбитэ. Кини эйэҕ-
эс тылларыттан дүлүҥ уоскуйан ах 
барбыта. Дүлүҥ проруоктан (эйэ 
уонна айхал буолуохтун киниэхэ) 
арахсыбытыттан эрэйдэниитэ 
биһиги киниэхэ тапталбытын 
уонна ахтылҕаммытын күүһүрдэр, 
ол иһин ити финик пальмата маһы 
биһи ортобутугар саамай бочуотта-
аҕынан ааҕабыт.

Ол да гыннар, биһиги ортобу-
тугар санаарҕабылы үөскэтэринэн 
биллэр мастар эмиэ бааллар. Ол 

Меккаҕа баар хатыылаах иннэлээх 
мас лабааларын Аллах Илдьитин 
таайа Абу Ляхаб уонна кини кэр-
гэнэ хараҥаҕа биһиги пророкпут 
(эйэ уонна айхал буолуохтун кини-
эхэ) мэлдьи сылдьар суолугар 
быраҕаттыыр этилэр. Кини атаҕар 
ол хатыылар дьөлө киирэн, хаан 
оҕуолаталлара. Өскөтө эһиги 
билэргит буоллар, хайдах курдук 
биһиги, мас аймах, аһынан эрэй-
и-муҥу көрбүппүтүн, Абу Ляхабка 
уонна кини ойоҕор абаккаран 
кырыырга-таныйарга эрэ күһэлли-
биппитин, ол сордоохтор син биир 
Аллах накаастабылыттан анараа 
дойдуга үйэ-саас олохторугар 
куоппатахтара...

Мастар хайдах курдук олус 
туһалаахтарын өйдөөбөт  дьон 
биһиги лабаабытын тоһуталлар,ум-
наспытыгар дьөлө быһан суруйал-
лар, бааһырдаллар, алдьаталлар. 
Ол эрээри туох да буолтун иһин, 
биһиги син биир атаҕастабылы 
тулуйан уонна иэстэһэргэ суудай-
бакка , баарбыт тухары аккаастам-
макка, кинилэргэ көмө-ньыма 
буола туруохпут. Күлүкпүтүгэр 
хорҕотуохпут, эриэхэнэн, отомму-
тунан эмсэхтиэхпит, тутууга уонна 
оттукка тыа маһын биэриэхпит, 
силигилии үүнэр сибэккилээх саад-
тарынан, хампа күөх тыа суугуну-
нан үөрдэ туруохпут.

Барыттан Бары Үрдүк Тойон 
Таҥара биһигини дьоҥҥо сулуу-
спалыырга анаабыта, биһиги анал-
быт онуоха буолар.  

Ыттар биһиэхэ дьиктилээх  
биһирэм кэпсэллэрэ

Билсэн кэбиһиэҕиҥ, мин — 
Хоһуун диэн ыппын,уйабар оло-
рон, таптыыр хаһаайыным дьиэ-
тин-уотун, улахан саадын уонна 
сүөһү, дьиэ көтөрө турар тиэргэ-
нин олбуорун харабыллыыбын, 
куһаҕан санаалаах туора киһи 
чугаһаабытын күүскэ үрэн бил-
лэрэбин уонна бэйэм харабыллыыр 
сирбэр-уоппар уоруйахтары кил-
лэрбэппин.

Сиргэ сүүһүнэн тыһыынча 
сылларга олорорун тухары киһи 
аймах үгүс дьиикэй тыа кыылын-
сүөлүн уонна араас көтөрдөрүн 
тутан үөрэтэн, бэйэтин туһатыгар 

дьиэ сүөһүтэ, көтөрө оҥостубута. 
Ол эрээри ити түөрт атахтаах, 
кынаттаах араас киһи аргыстарын 
ортотугар тыа дьиикэй уонна 
сиэмэх кыылыттан хаһаайынын 
туһугар олоҕун биэрэргэ бэлэм 
эрэллээх, бэриниилээх доҕорго 
кубулуйбут ыт ураты ойуччу миэ-
стэни ылар. Дьэ ити итинник бэри-
ниитигэр олоҕуран, киһи ыты 
кытары доҕордоһуута быдан үйэ-
лэр түгэхтэриттэн 
силистэнэр-төрүттэнэр. Ыттар 
саҥата суох киһини өйдүүр дьоҕур-
даахтар, элбэхтэ кинилэр хаһаай-
ыннарын барбах бэлиэ биэриилэ-

ринэн, эбэтэр көрүүлэриттэн кини 
тугу баҕарарын сонно тута өйдүүл-
лэр. Ити бэриниилээх буолууну 
уонна туох да эҥкилэ энчитэ суох 
киһиэхэ сулууспаны — биһиэхэ 
Барытын Баһылыыр Кыахтаах 
Айбыт аналлаабыта-соруктаабыта, 
тоҕо диэтэххэ, Кини Сиргэ бэйэтин 
ыйыытын-кэрдиитин тириэрдээч-
чинэн, дьаһайааччынан киһини 
анаабыта. Өскөтүн Тойон Таҥара 
дьон аймаҕы айбатаҕа буоллар, 
сиргэ атын тыынар тыыннаах хара-
май, сүөһү, кыыл-сүөл суох буолуо 
этэ.  

«Уонна эн Тойон Таҥараҥ 
аанньалларга эппитэ: «Мин 
дьаһалбын тириэрдээччини 
аныам... (Ынах сура, 30).

Кини Бэйэтин саамай үтүөкэн-
нээх айыытын —  киһини таптыыр 

буолан, Барыттан Үрдүк Тойон 
Таҥара дьиэ сүөһүтүн киһиэхэ 
анаан айбыта, холобурга, ынах, 
коза, бараан үүтүнэн, этинэн эһиги 
аһылыктанаҕыт, эбэтэр сылгы, 
тэбиэн сүөһүнү миҥэ оҥостоҕут, 
биитэр таһаҕас тиэйэргэ туһа-
наҕыт. Ырай кэрэ-дьикти саадта-
рын дьоҥҥо санатардыы, Кини 
ууга устар дьэрэкээн чаҕылхай 
өҥнөөх балыктары, халлааҥҥа 
эҥин  дьикти өҥнөөх-түүлээх 
уонна абылыыр дьырылас ырыала-
ах көтөрдөрү айбыта.

Ол эрээри, эһигини куттуур 
адьырҕа кыыллар, холобура, хахай-
дар, баабырдар, сур бөрөлөр эмиэ 
бааллар. Олор Аллах уордайыы-
тын, кыыһырыытын дьоҥҥо сана-
таллар. Ол иһин киһи Тойон Таҥа-
ра накаастабылыгар түбэһимээри, 
өссө ордук кыһаллан-мүһэллэн 
туран, Кини ыйбыт дьаһалларын 
толорор уонна бобууларын 
тутуһар.

Оттон Биһиги, ыттар, дьон 
аймах бэрт чугас уона эрэллээх 
аргыстара буоларга ананан айыл-
лыбыппыт. Ол иһин биһигини өссө 
«компаньон дьиэ кыыллара» диэн 
ааттыыллар. Өйдөөх уонна сонно 
иилэ хабан өйдүү охсор толоругас, 
күүстээх-уохтаах уонна тулуурда-
ах ыттар хой уонна ынах сүөһү 
үөрүн маныыллар, булт кэмигэр 
кыыл, көтөр суолун ирдээн булал-
лар, дьиэҕэ-уокка уонна хаһаайын-
нарыгар харабыл буолаллар. Дьон 
ыты иитэр буолуохтарыттан ыла 

сорохторо булка ордук дьоҕурда-
аҕын, туспа-туспа хаачыстыбала-
ахтарын бэлиэтин көрбүттэрэ. Ол 
дьоҕурдарын көрөн, ыттары араас 
сыалга-сорукка анаан наардаан 
иитэннэр, суолу хайар-ирдиир, 
сытынан булар ыттар, дьону 
быыһааччылар, көрбөт дьону сир-
диир ыттар үөскэтиллибиттэрэ. 
Хас биирдиилэрэ — Барыттан 
Үрдүк Айбыттан бэриллибит 
дьоҕурдарынан дьоҥҥо көмөлөһөр 
аналлаахтар, ол аналларын энкилэ 
суох толороллор. 

Мин соругум — хаһаайыным 
дьиэтин-уотун уонна тулатынааҕы 
сири-уоту, хаһаайыстыба тутуула-
рын харабыллааһын. Ол иһин мин 
өйдөөх, туохха да мээнэ аралдьый-
бат мэлдьи сэргэх уонна олус исти-
гэн буолуохтаахпын. Мин туспа 
көрүүнү-истиини эрэйбэт бор 
уонна тулуурдаах, итиини-тым-
ныыны, ардаҕы-хаары тулуйар, 
кыһаллыбат идэлээхпин. Чэгиэн 
туруктаахпын, холку, ырдырҕаһа 
суох майгы-сигили миэхэ баар. 
Олус сытымсахпын уонна лоҥку-
наччы үрэбин, өссө икки бииргэ 

төрөөбүт инилээхпин. Биирдэһэ — 
Сымса — булчут ыт. Олус сыты 
билимтиэ, түргэн-тарҕан уонна 
күүстээх буолан, ханнык баҕарар 
булду  түргэнник ирдээн булар, 
тутар. Атын быраатым — Өй Хаата 
ынах сүөһү улахан үөрүн маныыр. 
Кини соруга — үөрү сарсыарда 
мэччирэҥҥэ үүрэн илдьэр-аҕалар 
уонна адьырҕа кыылтан көмүскүүр 
аналлаах. Араас түһүүлээх-тах-
сыылаах сиринэн-хонуунан элбэх 
биэрэстэни үөрү батыһа сылдьар 
буолан, Өй Хаата иҥиир-ситии 
бөҕө, наһаа тулуурдаах. Хойуу, 
уһун түүтэ ардахтан уонна куйа-
астан харыстыыр. Бэл 40° тиийэр 
итииттэн уонна адьырҕалар тиистэ-
риттэн-аһыыларыттан халыҥ-хой-
уу түүтэ быыһыыр, көмө буолар. 
Биһиги хас биирдиибит — бэйэтэ 
аналлаах, туспа соруктаах, ол туһу-

Оттон Биһиги, ыттар, дьон ай-
мах бэрт чугас уона эрэллээх 
аргыстара буоларга ананан ай-
ыллыбыппыт. Ол иһин биһиги-
ни өссө «компаньон дьиэ кыыл-
лара» диэн ааттыыллар.

нан Мухаммад Пророк (эйэ уонна 
айхал буолуохтун киниэхэ) этэн 
турар: «Ыттары үс соруктаах 
иитиэххэ сөп: бултка, сүөһү 
үөрүн маныырга анаан уонна 
үүнээйилээх бааһынаны, оҕуруо-
ту харабыллыырга» (Мухтасар. Мус-
лим, 121). Өйдөөн-санаан көрүҥ эрэ, 
өскөтө биһиги, ыттар, төһөлөөх 
хаһаайыммытыгар бэриниилээх 
уонна эрэллээх буолар буоллахпы-
тына, эһиги, дьон аймах ама хайдах 
бэйэҕит Айбыккытыгар бэрини-
илээх уонна эрэллээх буолуо суох-
хутун сөбүй!

Аан дойду үгүс норуоттарыгар 
маннык өс хоһооно баар: «Бэрини-
илээх буоларга ыттан үөрэниэххэ 
наада». Хаһаайына туох эмэ 
төрүөтүнэн сүтэн хааллаҕына, ыт 
олус тулуурдаахтык, бэриниилээх-
тик кинини күүтэр. АХШ-гар Мис-

сури өрүс кытылыгар Шеп диэн 
ааттаах шотландия овчаркатыгар 
өйдөбүнньүк мэҥэ турар. Шеп аан 
бастаан манна кини өлбүт хаһаай-
ынын поезтан пароходка киллэрэл-
лэригэр батыһан кэлбитэ. Алта сыл 
тухары кэм кэриэтэ бэриниилээх 
ыт барахсан хас күн аайы баҕар 
хаһаайыным тиийэн кэлээрэй диэн, 
поезд кэлэрин кэтэһэн тахсара. Ыт, 
хайа да атын дьиэ кыылынааҕар, 
киһиэхэ ордук күүскэ убанар, 
киһиэхэ олус бэриниилээхтик 
тиһэх күнүгэр диэри сулууспа-
лыыр, бэл күнүүлээн атыттары 
чугаһаппат.

Ыт эбээһинэһигэр бэрини-
илээҕэ, олус дьүккүөрдээҕэ араас 
буруйу арыйыыга уонна хара дьай-
даахтары тутууга, урусхал анныт-
тан дьону булан быыһааһыҥҥа 
үгүстүк быһаарар оруолланар. 
Харабыл уонна суолдьут ыттар 
судаарыстыба кыраныыссатын 
харабыллыырга туһаныллаллар. 
Буруйу оҥорбуттары ирдээһиҥҥэ, 
кистэммит сэрии сэбэ, наркотикта-
ах сээкэй, дэлби тэбэр бэссэстибэ 
уонна миинэ ханна баалларын 
көрдөөн буларга эмиэ улахан 
көмөлөөхтөр.

Уһук хотугу сир оройуонна-
рыгар көлүүр ыттара бааллар, анал 
сыарҕаҕа дьону, таһаҕаһы тиэйии-
гэ туһаныллаллар. (биир ыкка 
ортотунан 40 - 50 кг. тиксэр, итин-
ник көлө 15/км/ч. түргэннээхтик 
айанныыр). Оттон геологоразве-
дочнай экспедицияларга ыттар 

туһалаах сир баайын чинчийэн 
булар үлэҕэ көмөлөһөллөр.

Өскөтө ыттары анаан үөрэтии 
— бэлэмнээһин кэнниттэн итинник 
уустук уонна дьоҥҥо улахан суол-
талаах, наадалаах үлэни толорор 
кыахтаах буоллахтарына, оттон 
Барыттан Үрдүк Тойон Таҥараттан 
өйдүүр өркөн өйү, араас дьоҕуру 
ылбыт уонна духуобунай иити-
и-такайыы суолун ааспыт, Кини 
саамай бастыҥ, үтүөкэн айыы-
тынан буолар киһи төһөлөөх үгүс 
үтүө дьыаланы оҥоруон уонна 
үтүөкэн быһыыны-майгыны 
көрдөрүөн сөбүй? Кини хараҥа, 
содур быһыытыттан босхолон-
ноҕуна, үтүө быһыылаах-майгыла-
ах буоллаҕына, хас биирдии үтүө 
быһыынан кини Үрдүктэн Үрдүк 
Таҥараҕа чугаһаан иһэр!

Өскөтө, киһи бэйэтин өрө тар-
дыммат, иитиммэт буоллаҕына, 
кэп дьэбэр сигилилэнэн кыыл-
сүөһү таһымыттан өссө аллараа 
турукка түһүөн сөп. Ислам кэлиэн 
иннинээҕи дьон бэйэлэрин кыр-
гыттарын тыыннаахтыы сиргэ 
көмөллөрө, тоҕо диэтэххэ, инники-
тин сэрии буолар түгэнигэр 
кинилэр уолаттар курдук кыргыска 
кыттан, дьиэ кэргэттэрин аатырдар 
оннугар, бэйэлэрин чиэстэрин 
сатаан харыстаабакка сүтэрэннэр, 
саакка-суукка киллэриэхтэрэ диэн 
ааҕаллара. Дьадайыы кыһалҕатыт-
тан аһыныгас санааларын уонна 
киһилии быһыыларын сүтэрэн, 
бэйэлээх бэйэлэрин илиилэринэн 

кыргыттарын тыыннарын быһал-
лара. Оттон ол гынан баран, 
кинилэр дьиэлэрин харабыллыыр, 
сүөһүлэрин маныыр уонна булта-
тар ыттарын иитэллэрэ. Ол аата 
кинилэр бэйэлэрин оҕолорунааҕар 
туһалыыр ыттарын ордук сыана-
лыыллара. Мин төһө да ыт буол-
ларбын, кинилэр оннуларыгар олус 
саатабын.

Ол эрээри билиҥҥи, араас 
ньыманан, албаһынан оҕо 
үөскүүрүттэн харыстанар аныгы 
дьон, ол былыргы, дьиикэй эпоха 
кыргыттарын тыыннаахтыы сиргэ 
көмөөччүлэриттэн төһө ураты-
лаһалларый? Билиҥҥи бириэмэҕэ 
аан дойду үрдүнэн — Америкаҕа, 
Европаҕа, Японияҕа уонна да атын 
дойдуларга оҕо кэриэтэ ыт иитэр 
муодаҕа кубулуйда. Дьиэ кыылла-
рыгар аһылык бэлэмниир, оон-

ньуур,дьиэ тэрилэ, косметика, 
таҥас оҥорор-тигэр бүтүн инду-
стрия баар буолла. Сорохтор тула 
дьону куттуур сүүнэ уонна уордаах 
ыттары соруйан  дьон-сэргэ 
хараҕар ордон көстөөрү уонна бэй-
элэрэ кистэнэ сылдьар бардам, 
хабыр быһыыларын таһаарар туһу-
гар, иитэр-тутар идэлэннилэр. 
Атыттар биһигини киэргэл курдук 
иитэллэр, суумка кэриэтэ мал кур-
дук көтөҕө сылдьаллар. Итинник 
быһыы хайата даҕаны, тыынар 
тыыннааҕы суолтатын түһэрэр, 
намтатар.

Оттон биһиги бэйэбитигэр 
Бахауддин Шах Накшибанд шейх 
биһи бырааттарбытыгар сыһыан-
наспытын курдугу баҕарыа этибит. 
Кини атыттар бары сиргэнэн тумна 
хаамар ыттарын аһатара, бааһыр-
быт,эчэйбит уонна ыарыһах ытта-

ры эмтиирэ-томтуура. Бэйэтэ 
көрөн-истэн биэбэйдиирэ. Ама, 
эһиги ити кини, улуу сөптөөх суолу 
тутуһааччы Аллах айбыттарыгар 
сыһыаннаһарын курдук сыһыан 
туһунан өйдөөн-санаан көр-
бөтөххүт дуо? Барыттан Бары 
Үрдүк Тойон Таҥара биһиэхэ биэр-
бит уратыларын туһанан, биһиги 
аһаҕас халлаан анныгар тулуйан 
сылдьар олорор кыахтаахпыт. 
Дьон биһигини дьиэ иһигэр тутан, 
улахан үтүөнү оҥорбут тэҥэ сана-
наллар. Дьиҥэр, кинилэр биһигини 
дьиҥнээх айылҕабытыттан тэйитэ-
ллэрин сатаан өйдөөбөттөр.

Биһиги Пророкпут (эйэ уонна 
айхал буолуохтун киниэхэ) этии-
тинэн, биир да ыкка дьиҥнээх аһы-
ныгас сыһыан киһи Ырайга тахса-
рыгар төрүөтүнэн буолуон сөп. 
Биир аньыылаах киһи холуодьаска 
түһэн, атаҕын таҥаһыгар уу баһан, 
утатан сордоммут ыкка таһааран 
биэрбитэ. Ити үтүө санаатын иһин 
Барыттан Бары Үрдүк Тойон Таҥа-
ра кини аньыыларын бырастыы 
гыммыта уонна Ырайга таһаарбы-
та. Ити үтүөкэн холобур өскөтүн 
Аллах айбыттарыгар дьиҥ ис 
сүрэхтэн тахсар аһыныгас быһыы, 
үтүө сүрэхтэнии Кини саамай улуу 
наҕараадатыгар тиксэриэн сөбүн 
көрдөрөр.

Сир аннын олохтоохторун биһиэхэ 
дьиктилээх биһирэм кэпсэллэрэ

Дьэ бу мин баарбын! Оо, дьэ 
ханна хантайан көрөҕүт? Мин — 
эн турар сириҥ анныгар баар чиэр-
бэ эйигинниин кэпсэтэбин ээ.

Төһө да эһиги кыайан көр-
бөтөргүт, сир кырсын анна араас 
эгэлгэ хамныыр харамайынан, 
үөнүнэн-көйүүрүнэн толору. Биһи-
ги олохпут барыта сир анныгар 
ааһар, онно олох олоробут, үлэлии-
бит-хамсыыбыт уонна сынньана-
быт. Манна — биһиги көмүс ньээкэ 
уйабыт. Сир кыһынын уһун, хам 
тоҥорор тымныыттан харыстыыр, 
оттон сайыҥҥы куйааска сөрүүкэ-
тэр. Күһүҥҥү уһун ардахтарга сир 

инчэйэр, сорох намыһах миэстэҕэ 
уу анныгар хаалар. Оттон кыһы-
нын халыҥ суорҕан кэриэтэ көп 
хаар анныгар сабыллан сытар. 
Итинник бириэмэлэргэ эһиги чиэр-
бэни, хомурдуоһу, кымырдаҕаһы 
да булан көрбөккүт. Тоҕо диэтэххэ, 
биһиги сир хайаҕастарынан, хоро-
оммутунан ардах уута өппөт, оттон 
кыһыҥҥы кэмҥэ тымныы аргыйбат 
биир кэм температуралаах дириҥэр 
баар анал саһар миэстэбитигэр 
аллараа түһэн биэрэбит. Биллэрин 
курдук сир итиини мээнэ аһарбат 
буолан, дириҥ буорга сылааһа сой-
бот, ол иһин дьыл хайа баҕарар 

кэмигэр биһиги аллараа туох да 
буолбаппыт. Чахчы даҕаны Айбып-
пыт, бэл, сир аннынааҕы бэйэтин 
үтүмэн үгүс үөн-көйүүр айыыла-
рын туһугар эмиэ кыһаллар, хары-
стыыр. Ол да иһин, Кини — ар-Рах-
ман (Аһыныгас) уонна аль-Мухай-
мин (Кыһаллааччы, Көрөөччү-Ис-
тээччи). Биһиэхэ, бары тыынар 
тыыннаахтарга, харамайдарга кур-
дук салгын, уу уонна аһылык наада. 
Биһиги Тойон Таҥарабыт биһиги 
туохха наадыйарбытын, кыһалҕа-
бытын барытын билэр уонна 
үтүөкэн бэйэлээхтик дьаһайбыта. 
Почва курдук бэрт судургута суох 
эйгэҕэ олорор туһугар онуоха сөп 
түбэһэр кэккэ ураты дьоҕурдар 
баар буолуохтарын наада. Тоҕо 
диэтэххэ, физика өттүнэн ылан 
көрөр буоллахха, бу эйгэ сүрдээх 
кытаанах, чиҥ, кислорода уонна 

сиигэ олус дьадаҥы. Ону таһынан 
— бу манна күн сырдыга кылам да 
гынан ылбат, дьилэй хараҥа. Ол 
иһин, таҥара эрэ өтө көрөр мууда-
раһынан уонна мындыр дьоҕуру-
нан, биһиги Тойон Таҥарабыт сир 
аннын олохтоохторугар дьикти 
ураты дьоҕуру бэлэхтээбитэ. Чоп-
чулуур буоллахха: олус кыра 
кээмэйи биэрбит, онон араас 
быычыкаа үөн-көйүүр (бактерия-
лар, олус судургу үөннэр, кыракый 
микроорганизмнар, коловраткалар, 
рачоктар), почва кыырпахтарын 
икки ардыларынааҕы быыска-хай-
аҕаска симиллэн сылдьар кыахта-
ахтар; табыгастаах имигэс эттээх-
тэр уонна олус сайдыбыт 
быччыҥнардаахтар (холобура, 
чиэрбэ көрүҥнэрэ), инньэ гынан 
чиҥ почваны дьөлө үүттээн ханна 
баҕарар сыҕарыйаллар; ууга суу-
раллыбыт кислороду иҥэринэр, 
биитэр бүтүн эттэрин нөҥүө 
тыынар дьоҕурдаахтар (бактерия-
лар, нематодтар); личинка 
эрдэҕинээҕи олохторун кэрчигэр 
сырдыкка, сииккэ, аһылыкка да 
наадыйбаттар (хомурдуостарга 
курдук). Оттон арыый улахан хара-
майдар сири хаһар модьу, улахан 
тыҥырахтаах илин-кэлин атахтаах-
тар, онтуларын көмөтүнэн уһун, 
араастаан өҕүллэр хорооннору 
чэпчэкитик дьөлө хаһар кыахтаах-
тар (кроттар, землеройка күүдээх-
тэр); үүтүнэн иитиллээччилэргэ 
сытыргыыр, сыты билэр дьоҕурда-
ра олус сайдыбыт, ол эрээри сатаан 
көрбөттөрүн кэриэтэ ( кроттар, 

цокор, слепыш курдуктар); эттэ-
рин-сииннэрин быһыыта дьөлө 
хаһан сыҕарыйарга табыгастаах 
быһыылаахтар, бөҕө, чиҥ эттээх-
тэр. Кылгас сыста сылдьар дорох-
хой түүлээхтэр. Ити барыта сир 
аннын олохтоохторугар үөһэ баар 
хамсыыр харамайдартан итэҕэһэ 
суох, ардыгар, баҕар ордук даҕаны 
нус-хас усулуобуйаны хааччыйар.

Ханнык баҕарар тыынар 
тыыннаахха, хамсыыр харамайга 
кэриэтэ, биһиэхэ эмиэ бэйэбит 
өстөөхтөрбүт бааллар. Дьоннор 
хахайы, баабыры, бөрөлөрү, дьаат-
таах эриэн үөнү кытары көрсүһэ  
түһэртэн куттаналлар, оттон биһи-
эхэ, чиэрбэлэргэ кинилэр куттала 
суохтар. Биһиги көтөрдөртөн, 
баҕалартан, кроттан, дьуостан, сир 
күүдээҕиттэн, барсуктан дьулайа-
быт, тоҕо диэтэххэ, ити харамай-
дар сүрүн аһылыктара буолабыт, 
ол эрээри олор дьоҥҥо туох даҕа-
ны куттала суохтар. Барыттан Бары 
Үрдүк Айбытынан оҥоһуллубут бу 
тыынар тыыннаах эйгэтэ, Кини 
олохтообут сокуонунан салайтарар 
— хас биирдии көрүҥ бэйэтигэр 
эрэ сөп түбэһэр анаммыт аһылы-
гын булунар. Сорох көрүҥ бэйэтин 
олоҕун эргиирин бүтэрэн, атыттар-
га аһылык буолар. Инньэ гынан, 
айылҕаҕа дьүөрэлэһэн, сөп түбэ-
сиһэн бигэ туруктаах баар буолуу 
хааччыйыллар.

Биллэн турар, эһи хас биирди-
игит ардах чиэрбэтэ хайдах 
көрүҥнээҕин бэркэ билэҕит. 

Күүстээх, өлгөм ардахтар кэннилэ-
риттэн биһиги үөһэ сир үрдүгэр 
тахсарга күһэллэбит, тоҕо диэ-
тэххэ, кырыс буор олус инчэйэн, 
салгын кыайан тиийбэт буолар. 
Дьэ ол иһин ардах чиэрбэтэ диэн 
ааттанабыт. Атын кэмҥэ наар 
кырыс анныгар баар буолабыт. 
Атын эҥин үөнү-көйүүрү: личин-
калары, араас атын чиэрбэлэри 
кытары кунус буору көпсөтүүгэ, 
үүнээйи хаппыт-сытыйбыт тобоҕун 
сиэн, кунуска кубулутан, кырыс 
буора өҥ, уоҕурдуулаах буолары-
гар көмөлөһөбүт. Биһиги химия 
уоҕурдуута туһаныллыбат уонна  
сир тиэриллибэт учаастактарыгар 
бүтүн сүүнэ колониянан олорорбу-
тун сөбүлүүбүт. Суукка иһигэр хас 
биирдиибит бэйэтин нөҥүө ыйа-
аһынын саҕа элбэх кунуһу аһарар.  
Кырдьык, ардах чиэрбэтин ыйа-

аһына быыкаайык — грамм аҥаа-
рыгар чугаһатар эрэ, ол эрээри хас 
100 м² кээмэйдээх сир анныгар 10 
тыһ. тиийэ чиэрбэ баар буолуон 
сөп. Дьэ бу балар, күн устата бары 
холбоон, 5 киилэҕэ тиийэ үүнүүлээх 
кунус буору бэлэмниибит.

Дьэ ити курдук. Тойон Таҥара 
аата-ахса суох үгүс хамсыыр хара-
майы эҥин араас соругу толорорго 
анаан айан оҥорбута. Хас биирдии 
көрүҥ бэйэтэ үөскүүр-тэнийэр 
миэстэлээх уонна олох олорор 
көрүҥнээх. Биһиэхэ барыбытыгар 
араас уйалаахпыт, эҥин туспа аһы-
лыктаахпыт, араас эбээһинэ-
стээхпит. Эһи хаһан даҕаны 
көрүөххүт суоҕа, биһигиттэн хайа-
быт эрэ таах үлэтэ суох сытарын. 
Эһи кыайан оҥорбоккутун биһиги 
оҥоробут. Биһиги араас тобоҕу, 
кыыл-сүөл сэмнэҕин кирин-буору 

кытары ыйыстабыт. Бэйэбит ас 
буһарар уоргаммыт нөҥүө аһарар-
бытыгар бэйэбитигэр туһалааҕы 
иҥэринэбит, атынын таска таһаара-
быт. Барыттан Үрдүк Тойон Таҥа-
ра биһигини дьиҥнээх сири оҥоро-
оччуларынан, таҥастааччыларынан 
уонна почваны ыраастааччыла-
рынан анаан оҥорбута. Биһиги 
кырыс үүнэр кунус буорун уоҕур-
дар эрэ буолбатахпыт, өссө араас 
ыарыыны тарҕатар флораттан — 
тэллэйдэртэн, олор ууһуур-тэнийэр 
спораларыттан харыстыыбыт.  
Сүрүннээн, ардах чиэрбэтин 
көмөтүнэн араас органическай 
тобохтор сир сытынан аҥылыйар 
гранулаларга, сүрүннээн, араас 
туһалаах үүнээйи аһылыга буолар, 
үүнэллэригэр, ситэллэригэр, араас 
мнньигэс, сүмэлээх астара, отонно-
ро буһарыгар наадалаах кунус буо-
рга кубулуйар.

Дьэ билигин санаан көрүҥ: 
бытархай, кып-кыра чиэрбэлэр 
илиитэ-атаҕа, хараҕа, кулгааҕа 
суох эрээри Тойон Таҥарабыт тол-
куйдаан айыытынан ити үлү-
гэрдээх баһаам үлэбитин хайдах 
курдук оҥорорбутун? Хайдах 
биһиги, чиэрбэлэр, чиҥ, кытаанах 
сир араҥатыгар мокоруон курдук 
сымнаҕас, быычыкаан бэйэбит, 
дьөлө үүттээн сылдьарбытын, үлэ-
лиирбитин? Көрөр хараҕа суох 
эрээри им балай хараҥаҕа хайдах 
суол-иис булан сылдьарбытын? 
Арай эһиги бэрт кылгас да кэмҥэ, 
сатаатар, 10 мүнүүтэ устата сир 
анныгар биһиги курдук баар буо-

луҥ, тыыннаах хаалыаххыт этэ 
дуо? Кыайан хамсыаххыт этэ дуо? 
Сатаан тыыныаххыт этэ дуо? Суох, 
ону эһиги кыайан тулуйуоххут 
суоҕа этэ, оннук балаһыанньа 
эһиги олоххутугар кутталлаах буо-
луо этэ.

Сир анныгар кистэнэ сытар 
тыыннаах, хамсыыр харамай эйгэ-
тэ, туох баары барытын үтүө бэйэ-
лээхтик айбыт уонна хас биирдии 
харамайга, үөҥҥэ-көйүүргэ кини-
эхэ эрэ сөп түбэһэр, баар хаачы-
стыбалары биэрбит Аллах улуу 
дьиктитинэн буолар. Өскөтө кини 
баҕардаҕына, дьон кыайан оҥор-
бот, сатаан кыайбат соругун толо-
рор кыаҕы биһиги курдук быычы-
каайык хамсыыр харамайдарга 
биэриэн сөп. Истиҥ эрэ, биһиги 
Тойон Таҥарабыт Ытык Кораҥҥа 
туох диэн дьаһайарын: 

«Киниэхэ бары сир үрдүгэр 
уонна халлааҥҥа баар барыта 
бас бэринэр. Кини таһыгар баал-
лар киэмсийэн киэбирбэттэр 
уонна Киниэхэ үҥэртэн-сүк-
тэртэн сылайбаттар, салгыбат-
тар. Түүннэри-күннэри Кинини 
айхаллыыллар...» (Пророктар сура, 
19-20).

Барыны Бары Кыайар Кыахта-
ах Тойон Таҥара биһигини эһиэхэ, 
дьоҥҥо сулууспалыырга анаан 
айбыта. Биһиги ол сорукпутун 
толорон, сир түгэҕэр, эһи атаххыт 
анныгар тохтоло суох мэлдьи үлэ-
лиибит.Ол эрээри, ону кытары 
тэҥҥэ биһигини айбыт уонна бу 

сиргэ олохтообут Айбыппытыгар 
махтанарбытын уонна уруйдуурбу-
тун-айхаллыырбытын хаһан даҕа-
ны умнубаппыт. Биһиги куруутун 
тохтоло суох сиргэ тиийэ төҥкөйөн 
бокулуон — сажда оҥорор курдук 
балаһыанньаҕа баарбыт. Эһиги 
намаз уонна зикр оҥороргутугар 
дылы, биһи эмиэ мэлдьи Кинини 
ахтабыт-саныыбыт.

Биһигини аанньа ахтыбакка 
туох да буоссата суох үөнүнэн-көй-
үүрүнэн ааҕымаҥ, тоҕо диэтэххэ, 
син эһиги курдук, биһиги эмиэ 
Тойон Таҥара айбыттара буола-
быт. Ардах, силбик күҥҥэ биһи сир 
үрдүгэр таҕыстахпытына, 
болҕомтолоох буолуҥ дуу, атаххыт 
аннын көрөр, биһигини илдьи 
үктээбэт буолуҥ дуу!

Киһи биһиэхэ иһирэх  
дьиктилээх кэпсэлэ (1)

Киһи үөскээһинэ

Арааһата, эн өйдөөн-дьүүл-
лээн мунаахсыйа санаан көрбүтүҥ 
буолуо,төрүөҥ-үөскүөҥ иннинэ 
ханна бааргын, бу күн анныгар 
тоҕо баар буолбуккун, онтон ханна 
бараргын? Хайдах бастакы киһи 
сир үрдүгэр баар буолбутай? Быдан 
былыргыттан билиҥҥэ диэри киһи 
аймах хайдах үөскээбит боппуруо-
һа дьону куруутун долгутара. 
Бүгүҥҥү күҥҥэ эҥин араас көрүү, 
санаа баар, олортон хайалара дьэ 
ордук сөптөөҕүй? Дьэ эрэ, киһи 
аймаҕы үйэ-саас тухары долгуппут 
ити ыйытыкка харданы көрдөөн 
көрүөҕүҥ эрэ.

Эһи оскуолатааҕы биологи-
яҕыт үөрэҕин кинигэтигэр, наукаҕа 
Ч. Дарвин киһи аймах хайдах 
үөскээбитин быһаарар эволюция 
туһунан теориятыгар сигэнэн киһи, 
син атын тыыннаах организмнар 
курдук бэйэтэ бэйэтиттэн, соҕотох 
килиэккэттэн саҕалаан, естествен-
нэй сүүмэрдэнии уонна түбэһиэхчэ 
кубулуйуулар түмүктэригэр 
үөскээбитэ диэн быһаараллар: 
«Үүтүнэн иитиллээччилэр репти-
лиялартан тахсыбыттара. 35 мөл. 
сыл кэриҥэ сыл анараа өттүгэр 
быдан былыргы үүтүнэн иитил-
лээччилэр примитивнэй бөлөх-
төрүттэн, кэлин приматтар тахсы-

быт бөлөхтөрө, туспа салаа быһыы-
тынан арахсан сайдыбыта. Олор-
тон парапитектар, уонна 8 мөл. сыл 
кэриҥэ анараа өттүгэр эстибит 
маска ыттар дриопитектар, тахсы-
быттара... Кинилэртэн аһаҕас 
нэлэмэн сирдэргэ үөскээбит, ыыр-
даммыт өттүлэрэ, кэлин атахтары-
гар турар буоларга күһэллибит-
тэрэ. Тоҕо диэтэххэ, аһаҕас сиргэ 
тулаларын ыраахха диэри 
көрүнүөхтэрин наада этэ... Бири-
эмэ аастаҕын аайы, олор түөрт атах 
буолан хаамартан тохтоон, икки 
атахтарыгар турар буолбуттара, 
онон илиилэрэ иллэҥсийбиттэрэ... 
Дриопитектар, бадаҕа, австралопи-
тектары — киһи иннинээҕи көрүҥү 
төрүттээбиттэрэ. Кинилэр 5 мөл. 
кэриҥэ сыл анараа өттүгэр олорон 
ааспыттара, кинилэр тааһы, 
ураҕастары, уҥуоҕу үлэҕэ туттар 
сэп-сэбиргэл быһыытынан туһан 
барбыттара, ол уратылара өйдүүр 
дьоҕурдара сайдарыгар уонна тол-
куйдуур, сатаан саҥарар дьоҕурда-
ах киһи үөскүүрүгэр тириэрдибитэ. 
Сыыйа первобытнай киһи мэйиитэ 
уонна араас үөрүйэхтэрэ сайдан 
испитэ. Таас туттар сэптэн кини 
тимир үйэтигэр көспүтэ уонна 
сурук-бичик, архитектура, наука, 
искусство үөскээбит Месопотамия 
уонна Египет улуу цивилизацияла-
рын төрүттээбитэ». Дьэ ити кур-
дук, Айбыт баарын билиммэт 
уонна аан дойду айыллыытын 
материальнай эрэ өттүнэн быһаа-
рар эволюционистар Бүтүн Аан 
дойду, куйаар уонна киһи үөскээһи-
нин түбэһиэхчэ случайностар 

ситимнэринэн, сөп түбэһиилэ-
ринэн быһаараллар.

Ол гынан баран, ити боппуру-
оска атын эппиэт баар. Ону биһиги 
Ытык Кораҥҥа булабыт. Тойон 
Таҥара дьоҥҥо кинилэр үөскээһин-
нэрин кистэлэҥин арыйар: «О 
дьоннор! Эһиги Тойон Таҥа-
раҕытыттан куттаныҥ! Эһигини 
Кини соҕотох тыынар тыынна-
ахтан уонна киниттэн бэйэтит-
тэн киниэхэ паараны айан, элбэх 
эр дьону уонна дьахталлары [аан 
дойдуга] олохтообута...» (Дьахтар 
сура, 1).

Генетика сокуоннарыттан 
төрөппүт олоҕун тухары иҥэрим-
мит үөрүйэҕэ уонна бэлиэ ураты-
лара кини үүнэр көлүөнэтигэр 
бэриллибэтэ биллэр. Ол иһин хан-
нык эрэ эбисийээнэ кэлин атаҕар 
тура үөрэммитэ кини оҕолорун 
дьардьаматын тутула уларыйыы-

тыгар тириэрдиэ суохтааҕа. Киһи 
уонна эбисийээнэ хаамар, сыҕа-
рыйар, хамсыыр көрүҥнэрэ 
кинилэр дьардьамаларын тутулут-
тан тутулуктаах. Австралопитек-
тар эбисийээнэлэргэ эрэ баар ура-
тылаах оҥоһуулаах дьардьамалаах-
тара уонна тутта сылдьар быһыы-
лара-туттуулара онно эрэ оруобуна 
дьүөрэлээҕэ. Уонна онно сөп 
түбэһэр бэрт көнтөрүктүк икки 
атахтарыгар турар, хаамар кыахта-
ахтара. Онуоха эрэ олоҕуран, олору 
киһи үөкээбит өбүгэтинэн ааҕарга 
төрүөт суох!

Оттон эһиги үөрэххит кинигэ-
тигэр нэһилиэстибэ информацията 
бэриллиитэ хромосоманы кытары 
ситимнээх диэн этиллэр. Хас биир-
дии тыыннаах организм киниэхэ 
эрэ баар олох туспа хромосома 
хомуурунан уратылаһар. Эбисий-
ээнэлэргэ — 48 баар, оттон киһи-

эхэ — 46. Ол аата, киһи уонна 
эбисийээнэ олох атын тыыннаах 
организм көрүҥнэринэн буолал-
лар. Кинилэр икки ардыларыгар 
генетическэй, физиологическай, 
анатомическай  уонна атын тутул-
лара атын таһымҥа турар оҥоһуу-
лаахтар. Эволюция теориятын 
быһыытынан көрөр эбит буоллар, 
киһи эбисийээнэттэн үөскээн сай-
дыыта хромосомаларын мутация-
тынан, ол аата — чуолаан, икки 
«ордук» хромосоманы суох 
гыныынан барыахтаах этэ. Үрдүкү 
тыыннаах организмнарга, өскөтө, 
биир эмэ көрүҥҥэ эбэһээт баар 
буолар хромосоматтан ахсаана 
уларыйбыт буоллаҕынан, сатаан 
төрүөх үөскэппэт буолар уонна 
кыра сааһыгар өлөр. Онон, туох 
даҕаны саарбахтааһына суох, ити 
— киһи хара маҥнайгынан 
киһинэн, оттон эбисийээнэ 
үөскүөҕүттэн ыла  эбисийээнэнэн 
хааларын илэ-чахчы дакаастыыр!

Ытык Кораны арыйан 
ааҕыаҕыҥ уонна Барыны Барытын 
Кыайар Кыахтаах Айбыттан бэйэ-
титтэн бастакы киһи хайдах айыл-
лан үөскээбитин туһунан били-
эҕиҥ! Сири уонна Халлаан 7 дьаа-

Хас биирдии тыыннаах орга-
низм киниэхэ эрэ баар олох 
туспа хромосома хомуурунан 
уратылаһар. Эбисийээнэлэргэ 
— 48 баар, оттон киһиэхэ — 46.

рыһын айан баран, Тойон Таҥара 
Сири иччилээри уонна киэргэтээ-
ри, киһини айыан баҕарбыта. Кини 
дьаһалынан аанньал араас миэстэт-
тэн туойу аҕалбыта: хоччорхойу 
уонна сып-сымнаҕаһы, хараҥаны 
уонна сырдыгы, уонна араас уунан: 
туустааҕынан уонна көннөрү уунан 
бииргэ мэһийбитэ. Ити курдук 
Айбыт бу матырыйаалга араас ара-
аса норуоттарын, омуктарын, 
характердарын, атын-атын туспа 
уратылаах буолалларыгар төрүт 
уурбута. Мэһиллибит туойтан 
Барыттан Бары Үрдүк Аллах 
бастакы киһи — Адам (эйэ буол-
лун киниэхэ) этин-сиинин оҥорбу-
та.

Тойон Таҥара Адам (эйэ буол-
лун киниэхэ) этин-сиинин эҥкилэ 
суох үтүө көстүүлээх, быһыыла-
ах-тутуулаах гына оҥорбута, 
эҥкилэ суох үтүөкэн уорганнарда-
ах гына айбыта. Аарыма (60 хары 
усталаах = 30 м.) дууһалана илик 
киһи моһуона Ырайга киирэр аан 
таһыгар ууруллубута. «Уонна эн 
Тойон Таҥараҥ аанньалларга 
эппитэ: «Мин тыастаах, быһыы-
ламмыт-тутууламмыт туойтан 
киһини айан таһаарыам. Мин 
кинини көннөрдөхпүнэ уонна 
Бэйэм тыыммыттан ылан кини-
эхэ тыын иҥэрдэхпинэ, киниэхэ 
бокулуон оҥорон умса түһүҥ» 
(аль-Хиджр сура, 28-29).

Тойон Таҥара киһиэхэ тыын 
киллэрэригэр, кинини бары атын 
айыллыбыттартан үрдэппитэ уонна 
Бэйэтин бастыҥ айыытыгар — 
киһиэхэ бары кини иннигэр тобук-

таан сүгүрүйэллэригэр ыйбыта. 
Таҥараттан киһиэхэ түспүт Тыын 
туох баар итэҕэс-мөкү, түктэри 
быһыыттан ойуччу үрдүк, көҥүл. 
Тыын эрэ дууһаҕа, кукка-сүргэ 
ханна үтүө санаа, оттон дьай хан-
натын, ханна кырдьык, оттон ханна 
сымыйа, албын баарын этэн биэри-
эн сөп.

Тойон Таҥара Адамҥа (эйэ 
буолуохтун киниэхэ) тыын кил-
лэрэн киһи оҥорбута, Ырайга кил-
лэрбитэ уонна онно олохтообута. 
Адам (эйэ буолуохтун киниэхэ) 
халлаан сэттэ хаттыгаһыгар кэрийэ 
айаннаабыта, Аллах бары айыыла-
рын көрбүтэ уонна туох баар, бары 
өйдөбүллэр хайдах ааттаналларын 
билбитэ. Ол курдук, киһи айыл-
лыаҕыттан ыла өйдүүр өйү уонна 
анааран-эргитэн көрөр өй дьоҕу-
рун бэлэхтэппитэ. Бу уратынан 
киһи интеллегэ аҥаардас инстии-

нинэн эрэ салайтарар хамсыыр 
харамайтан, тыынар тыыннаах 
бииһиттэн муҥура суох ураты-
лаһар, баһыйар буолбута. Киһиэхэ 
эрэ Барыны  кыайар Айбыт 
өйдүүр-саныыр ураты дьоҕуру, 
духуобунай билиини-көрүүнү сата-
ан иҥэринэр туспа кыаҕы-күүһү 
биэрбитэ, итинэн Кини киһи Таҥа-
ра туһунан билиини-көрүүнү 
көрдүүрүгэр, үчүгэйи уонна 
куһаҕаны сатаан араарар уонна 
бэйэтэ талан ылбытыгар эппиэтти-
ир буоларыгар кыах биэрбитэ: 
«Дууһанан [киһи] уонна Кининэн, 
ким кинини айбытынан уонна 
дьүөрэлэһэри биэрбитинэн, ким 
киниэхэ кини аньыыларын, 
уонна үтүө быһыытын иҥэрби-
тинэн андаҕайабын. Ким дууһа-
тынан ырааһырбыт, ол ситиһи-
илээх, ким дууһатыгар саһыар-
быт [дьайы], ол хоромньуланар» 

(Күн сура, 7-10). Коран киһи ураты 
дьоҕурдара киниэхэ Айбытынан 
бэлэхтэммиттэрин уонна эволюция 
процеһын кэмигэр кыыллартан 
бэриллэр кыаҕа суохтарын дьэҥкэ-
тик туоһулуур.

Адам хаҥас өттүнээҕи үөһээ 
ойоҕоһун уҥуоҕуттан Тойон Таҥа-
ра киниэхэ кэргэни — Хавваны 
(Ева) айбыта. Маҥнайгы дьон 
Ырайга олорбуттара. Ол эрээри 
Сатана кубулҕатыгар киирэн 
биэрэннэр, кинилэр сиргэ түһэрил-
либиттэрэ. Буруйдарын билинэн 
кэмсинэн, кинилэр Таҥара ыйыы-
тынан эйэлээхтик, өйдөһөн-өйөһөн 
олорбуттара уонна Тойон Таҥара 
кинилэри киһи аймаҕы төрүттээч-
чи өбүгэлэринэн оҥорбута.

Анатомия үөрэҕин кинигэтит-
тэн киһи хайдах үөскэтиллэрин 
уонна ийэтин иһигэр сайдан иһэ-
рин билэҕит. Ол эрээри эмиэ Ытык 
Кораҥҥа туох суруллубутун ылан 
көрүөҕүҥ.

Кораҥҥа суруллубут киһи хай-
дах репродуцированиеланыытын 
туһунан билии билиҥҥи медицина 
киэнигэр толору сөп түбэһэринэн 
сөхтөрөр. Киһи сайдыыта эр киһи 
половой килиэккэлэрин — спермо-
тозоиды илдьэ сылдьар «убаҕас 
таммаҕыттан» саҕаланан 
үөскүүр-сайдар. Төрөппүттэр гене-
тикаларын кода баар сперматозо-
идтар уонна яйцеклеткалар хол-
боһон силлиһиилэриттэн биир 
килиэккэлээх үөскэх — зигота 
үөскүүр, баар буолар. 3-4 күн иһи-
гэр кини күүскэ туспа-туспа арах-
сар, онтон 6-7 күнүгэр үөскэх ийэ-

тин хааныттан иҥэмтэлээх бэссэ-
стибэни иҥэринээри, маатка эрки-
нинээҕи сыраан курдук салахайга 
өтөн киирэр. Кораҥҥа бу түһүмэх 
чуо бааччы «аляк» (бөлүөх) диэн 
тылынан ойууланар, туруору баа-
рынан өйдөбүлүн эттэххэ «Туохха 
эрэ хам сыстыбыт туох эрэ» диэн 
өйдөбүллээх. 28 күҥҥэ үөскэх 
кытыытыгар көҕүс мыччыстаҕаһа 
баар буолар — дириҥ тиис ытыр-
бытыгар майгынныыр токур кими-
стии курдук быһыыланар. Үөскэх 
ити кэмнээҥҥи туруга Кораҥҥа 
«мутта»  —  ыстаммыт эт диэн чуо 
бааччытык ааттанар. «Онтон 
Биһиги таммаҕы хойуу хаан 
бөлүөҕэр, чэлкэҕэр — эт мөкүчү-
гэр кубулутабыт, эт мөкүчүгэр 
өҥүргэһи үөскэтэбит уонна уҥуох 
тула эт үүннэрэн биэрэбит. Онтон 
биһиги кинини [ол эбэтэр киһини] 
саҥа айыы гынабыт. Аллах 
айхалланнын, айааччылартан 
саамай ордук бастыҥнара» (Итэҕ-
эллээхтэр сура, 14).

Бастакы ыйын бүтүүтүн диэки 
6,5 мм эрэ уһуннаах үөскэх быычы-
каан этигэр-сиинигэр сүрүн уор-
ганнара (сүрэх, бүөр), хаан уонна 
эт сүмэһинэ сүүрэр тымырдара 
баар буолаллар, хаана үөскүүр. 
Оттон 5-8 нэдиэлэтигэр киниэхэ 
үөһээ уонна  аллараа салааларын 
чорбохторо биллэн бараллар. 6 
нэдиэлэтигэр тас кулҕааҕа, хараҕа 
үөскээн барар. Ахсыс нэдиэлэҕэ 
бары уоргана ситэр.

Киһи үөскэҕин хас биирдии 
килиэккэтэ Тойон Таҥара Кини 
бэйэтэ укпут программатын толо-

рорго ананан айыллар. Маҥнай 
дырыһааҥкы курдук үөскэх киһи 
көрүҥүн ылынан барар. Үөскэх 
сайдыытын үһүс ыйыттан үөскэм-
ньи диэн ааттанар буолар.

Бу кэмтэн ыла кини уорганна-
рын ситиитэ-хотуута салгыы сай-
дар уонна бүтэһиктээхтик ситэр-хо-
тор. Онтон тоҕус ый ааһыыта оҕо 
төрөөн тахсар.

Бу — эн бэйэҥ олоҕуҥ 
үөскээһинин туһунан сиһилии 
кэпсээн. Ити аата кимҥиний, хан-
тан кэлбиккиний? Алҕас сөп түбэ-
спит муҥура биллибэт түбэһиэхчэ-
лэр тиһиктэрэ үөскэппит бородуук-
талара, эбэтэр бэйэтин ис дьиҥин 
иҥэн-тоҥон билэр кыахтаах 
өйүнэн-санаанан, эҥкилэ суох 
организмынан хааччыллыбыт саа-
май бастыҥ айымньынан буолаҕын 
дуу?

Киһи биһиэхэ иһирэх  
дьиктилээх кэпсэлэ (2)
Дууһа уонна духуобунай эйгэ

Киһи дууһата диэн тугуй? 
Сатаан булан көрбөккүн, тутан таа-
рыйан билэр кыаҕыҥ суох, тоҕо 
диэтэххэ, киһи дууһата материаль-
найа суох, бу баар диэн сатаан 
тутан-хабан көрбөккүн. Ол гынан 
баран, сир үрдүгэр дууһа баарыгар 
саарбахтыыр дьону, арааһа, олус 
аҕыйаҕы булуохха сөп буолуо. 
Киһи этэ-хаана сиртэн тахсыбыта, 
оттон дууһата үөһээ халлаантан 
ананан түспүтэ. Эт-сиин туойтан 
айыллыбыта, оттон дууһа — таҥа-
ра сыдьаайыттан, кыымыттан.

Сир-халлаан, аан дойду куйаа-
ра айылла илик кыраман быдан 
үйэлэр саҕаланыахтарын 
иннинээҕи сахха Тойон Таҥара 

бары кэлиэхтээх кэмнэр дьоннорун 
барыларын дууһаларын айбыта, 
бииргэ мунньан баран ыйыппыта: 
«Алясту бираббикум? (Ама, Мин 
—Эһиги Тойон Таҥараҕыт буолба-
тахпын дуо?)» Онуоха биһиги 
дууһаларбыт: «Калю Бела (Даа. 
Биһиги туоһулуубут)», — диэн 
хардарбыттара.

Хас биирдии дууһа өссө 
эккэ-сииҥҥэ киирэ иликтэринэ,Той-
он Таҥараҕа эрэ бас бэринэргэ 
уонна Киниэхэ эрэ итэҕэйэр-
гэ-эрэнэргэ андаҕайбыттара. Киһи 
дууһата, кини этэ-сиинэ өссө үөскүү 
илигинэ, эрдэ айыллыбыта. Айбыт 
Модун баҕатынан-дьулуурунан 
үөһээттэн кут, дууһа ийэтин киэли-



75

тигэр үөскээбитэ ый өлүүтүнэн-
үүнүүтүнэн ааҕыллар 4-5 ый буо-
лбут болдьоҕор оҕо этигэр-сиини-
гэр киирэр. Аныгы медицина били-
итинэн чуо бу кэмҥэ үөскүүр оҕо 
сүрэҕэ тэбэн барыыта уонна киэли 
иһигэр саҥа хамсыыр буолара саҕа-
ланар. Ислам итэҕэлэ үөрэтэринэн, 
дууһаны таҥара сырдыгыттан 
үөскээбит көстүбэт аанньаллар аҕа-
лан угаллар. Бу Айбыт Модун сана-
атын, баҕатын толорооччу халлаан-
нааҕы айыылар көмөлөрүнэн киһи-
эхэ олох тыына киирэр. Сүрэх тэби-
итэ саҕаланыыта тымыр устун хаан 
сүүрүүтүн, тыҥа, мэйии, былчар-
хайдар, килиэккэлэр, гормоннар 
үлэлэрэ саҕаланыытын хааччыйар. 
Аанньаллар киһиэхэ дууһатын сэргэ 
кини дьылҕатын, төлкөтүн про-
грамматын туттараллар, олоҕун 
кодун киллэрэллэр. Дьылҕатыгар 
суруллубут барыта: майгыта-сиги-
литэ, ыарыылара, дьоло-соргута, 
түҥнэри ыйааҕа, иэдээнэ, олоҕор 
оҥорор дьайыыта, бас билэр баай-
а-дуола, мала-сала, төрөөбүт  уонна 
өлбүт күнэ-ыйа, сыла, миэстэтэ 
бүтүннүүтэ Барыттан Бары Үрдүк 
Айбытынан киһиэхэ төлкөлөнөр. 14 
үйэ анараа өттүгэр ити курдук 
Мухаммад пророк (эйэ уонна айхал 
буолуохтун киниэхэ) этэн турар. 
Аныгы наука ити сибидиэнньэлэри 
бигэргэтэр. Киһи хромосоматыгар 
кини утумнуур ыарыыларын, май-
гытын-сигилитин уратыларын, 
араас түгэҥҥэ туттар-хаптар, харда-
рар быһыыта-майгыта хайдах буо-
луохтааҕын алгоритмын быһаарар 
геннары илдьэ сылдьарын саҥа 
билэбит. Ити информацияны сатаан 

быһаара-ааҕа үөрэммит учуонайдар 
онуоха олоҕуран, киһи бэйэтин 
характерыттан, утумнуур ыарыыла-
рыттан тутулуктанан, олоҕор 
түбэһиэхтээх, көрсүөхтээх түбэлтэ-
лэрин, кутталлаах быһыыга-майгы-
га киириэхтэрин сөбүн барытын 
суоттаан-ааҕан билгэлиэхтэрин сөп.

Дууһа баарын хайдах киһи 
билиэн сөбүй? Биһиги тулалыыр 
эйгэни хайдах ылынарбыт билэр-
көрөр, истэр уорганнартан баһаам 
элбэх информация киирэр сүүрү-
гүн ылар, түмэр мэйиибититтэн 
тутулуктаах. Эһиги илиигитигэр 
кинигэни тутан олороргутун сана-
ан көрүҥ. Кинигэ ойуута харахха 
баар ньиэрбэ утахтарын нөҥүө 
мэйиигэ бэриллэр информацияны 
биэрэр. Ньиэрбэ утахтара онтон 
ордугу оҥорор кыахтаахтар дуо? 
Ол ойууну көрөр уонна өйдүүр 
кыахтаахтар дуо? Биһигини тол-

куйга түһэриэхтэрэ, үөрдүөхтэрэ, 
хомотуохтара дуо? Ама, биһиги 
араас иэйиибит, өйбүт-санаабыт 
баара-суоҕа килиэккэлэргэ, ньиэр-
бэ утахтарыгар барар химическэй 
реакциялар түмүктэригэр эрэ буо-
луон сөп дуо? Биллэн турар, биһи-
ги эппитин-сииммитин салайар 
уонна иэйиилэрбитин кытары 
ситимнээх быдан уйаҕас, матери-
альнайа суох туох эрэ баарын 
биһиги билэбит. Дьэ ити уйан-уй-
аҕас кут ханна баара биллибэт — 
дууһа диэн ааттанар.

Дууһа — Барыттан Бары 
Үрдүк Айбытынан бэриллибит 
таҥара кыыма, күүһэ. Дууһа 
көмөтүнэн эт-хаан арааһы бит-
тэнэн, таайан билэр-көрөр, сэрэйэр 
дьоҕурданар. Көстүбэт уонна или-
инэн тутан көрүллүбэт, биллибэт 
субстанция. Син үөрүүнү, санаа 
түһүүнү, ыарыыны, өйү-санааны 

тутан көрүллүбэтин кэриэтэ, 
дууһаны эмиэ бу баар диэн кыайан 
тутан көрбөккүн. Санааны уонна 
тас эйгэни билии курдук өйдүүр 
өйбүтүн салайынар кыахтаах эбит 
буоллахпытына, дууһаны киһи 
сатаан салайбат. Дууһа эти-сиини 
олоххо дьулуһар-охсуһар күүһүнэн 
толорор, сүрэх тэбиитин, хаан 
эргийэрин, бары уорганнар үлэли-
иллэрин күһэйэр. Дууһа эккэ-ха-
аҥҥа баарын тухары киһи олох 
олорор, оттон дууһа араҕыстаҕына 
— киһи олоҕо тохтуур. Дууһа 
Тойон Таҥараҕа төннөр бото-бол-
дьоҕо кэллэҕинэ, үөһээ халлаантан 
аанньаллар түһэн, дууһаны илдьэ 
бараллар.

Айбыт бирикээһинэн дьон 
дууһатын Азраиль аанньал (эйэ 
буолуохтун киниэхэ) уонна кини 
көмөлөһөөччүлэрэ кэлэн ылаллар. 
Аллах сокуонунан олорбут 
сиэрдээх-майгылаах, аньыыта суох 
киһи дууһата иһиттэн кутуллан 
тохтор уу  кэриэтэ чэпчэкитик 
этиттэн-сииниттэн арахсар. Оттон 
итэҕэлэ суох, аньыылаах киһи 
дууһатын, бараан  түүтүгэр иили-
стибит хатыыны тоҕо тардан ылар 
кэриэтэ, ылаллар. Оттон сирдээҕи 
олоҕор эппиэккэ туруохтааҕын 
санаабатах киһи өлүөн иннинэ аан-
ньаллары иннигэр көрөн, кини 
дууһатын ыла кэлбиттэрин кэннэ, 
дьэ өйдөнөр, Кини таҥараҕа дьэ 
итэҕэйэн, бу быстах олорон ааһар 
олоҕор Кини сокуоннарын толоро-
ору төннүөн баҕарар. Ол эрээри 
кини хойутаан кэмсиниитэ ылы-
ныллыбат...



77

Сиргэ олорбут хас биирдии 
күммүт, дьайыыларбыт, тылбыт 
уонна санааларбыт иһин Барыттан 
Бары Үрдүк Тойон Таҥара иннигэр 
турдахпытына, эппиэт сүгэбит. 
Киһи олоҕун тухары уҥа уонна 
хаҥас өттүгэр икки аанньал арыал-
лыы сылдьан, кини бары дьайыы-
ларын сурунан иһэллэр. «Дьиҥ 
кырдьык чахчы, хас биирдии 
дууһаҕа барытын уурунан иһэр 
арыаллааччы баар (кини дьай-
ыыларын) (Суут күнүгэр кил-
лэрэргэ)» (Түүҥҥү айанньыт сура, 4). 
Хаһан даҕаны ол туһунан умнул-
луо суохтаах.

Хомойуох иһин, киһи бу сиргэ 
хаамарын тухары Суут Күнэ хайа-
ан даҕаны үүнүөхтээҕин, Сир-Дой-
ду Бүтэр Уһуга кэлиэҕин, бүтүн 
аан дойду, куйаар түөрэ эргийи-
эҕин уонна уларыйыаҕын туһунан 
ситэри өйдүү-саныы барбат. Ону 
баара, син биир Кораҥҥа мэктиэ-
лэммитин курдук буолуоҕа:

«Халлаан хайа ыстаннаҕы-
на, сулустар таҥнары саккыраа-
тахтарына, муоралар хааларыт-
тан тахсан бииргэ холбостохто-
руна, киһи көмүллүбүт ииннэрэ 
аһыллан кэллэхтэринэ — оччо-
тугар хас биирдии киһи тугу 
оҥорбутун уонна оҥорботоҕун 
билиэҕэ [үтүө уонна дьайдаах 
быһыылартан]» (Хайа барыы сура, 1-5).

Бу сирдээҕи олох дьону тургу-
тан көрөргө ананан айыллыбыта. 
Киһи мэлдьи — үчүгэй икки, 
куһаҕан иккиттэн, дьиҥ кырдьык-
таахтан уонна сымыйа-албын 
иккиттэн, үтүөттэн, үрдүктэн 

уонна сидьиҥ, кэп-дьэбэр быһыы 
иккиттэн — хайатын талар инни-
гэр турар. Итинник түгэннэргэ 
кини дууһатыгар туох буоларый? 
Дууһа киһини үөһээ халлааҥҥа 
тиийэ үрдүккэ таһаарыан сөп, эбэ-
тэр дириҥ хаспах түгэҕэр таҥнары 
түһэриэн сөп. Өскөтүн, дууһа 
үүнэ-тэһиинэ суох барымтыа, 
иитиитэ тиийбэт буоллаҕына, куо-
мпас ыйарын кэриэтэ киһини 
албын, сыыһа сыалга-сорукка туһа-
айыан, кини түктэри, хабараан,  
кырыктаах буоллаҕына, киһини 
буруйу оҥорорго, күүһүлэһиигэ 
тириэрдиэн сөп. Ол аата, дууһаны 
араас түктэри быһыыттан, быртах 
баҕатыйыыттан куруутун ыраа-
стыы-ырааһырда, үтүөҕэ-үчүгэйгэ 
тардыстыытынан толорон, үтүө 
хаачыстыбанан үүннүү-тэһииннии, 
уодьутанныы сылдьыахха наада 
эбит.

Күннэтэ киһи эҥин араас саар-
бахтыыр санааҕа эрийтэрэр. Онуо-
ха хайдах бутуллумуохха сөбүй? 
Хайдах кырдьыгы уонна сымыйа-
ны, үтүөнү уонна куһаҕаны быһаа-
рылларый? Туох мээрэйи, саамай 
сөпкө кээмэйдиир кэриҥи тутуһан, 
сөптөөҕү быһаарар, биитэр сыыһа-
ны ыйар соҕотох сөптөөх эппиэти 
булабыт? Ону Ытык Кораҥҥа 
булан көрүөҕүҥ. 

Коран — үтүөнү уонна дьайы 
араарар Кинигэ, Аллах ыйыыла-
рын уонна бобууларын Кинигэтэ.

Таҥаранан айыллыбытын 
өйдүүр киһи хайаан даҕаны Тойон 
Таҥара дьоҥҥо олохтообут сокуон-
нарын билиэхтээх, олору ылыныах-
таах уонна бас бэриниэхтээх. Ол 
биһиэхэ наадалаах. Аллах Улуу, 
биһиги киниэхэ үҥэрбитигэр-сүк-
тэрбитигэр даҕаны, биһи тус бэйэби-
тигэр да кини наадыйбат. Ол эрээри 

кини үтүө санаата, уонна дэлэгэй 
быһыыта муҥура суох! Барыттан 
Бары Үрдүк Тойон Таҥара биһиэхэ 
ыйбыта барыта биһиэхэ бэйэбитигэр 
туһалаах уонна үтүө буолар. Оттон 
Айбыттан бэйэтиттэн ураты ким 
ордук билиэй — Кини айбыттарыгар 
туох ордугун, үтүөтүн?

Инники кэпсэлтэн эһиги туох 
баар аан дойду, куйаар уонна аан 
дойду тутулун сорҕото буолар киһи 
Айбыт сокуоннарыгар тутуллан 
айыллан-оҥоһуллан турарын бил-
лигит. Ол гынан баран, киһи, кини 
этэ-сиинэ уонна дууһата Барыттан 
Бары Үрдүк Тойон Таҥараҕа 
үҥэр-сүктэр аналлааҕын умнан 
сирдээҕи  олох тас дуйугар-килбиэ-
нигэр ымсыыран, атын сыыһа ыйар 
туһаайыыларынан баран уонна түк-
тэри сыаннастары тутуһан, андаҕа-
рын кэһэр. Аллаҕы умнубуттар, 
бэйэлэрин курдук муммуттары-тэм-
миттэри батыһан, сыыһа, мунуу-тэ-
нии суолун тутуһаллар. Кинилэр 
дьонтон, халлаан куйаарыттан, 
айылҕа күүстэриттэн көрдөһөл-
лөр-ааттаһаллар. Аныгы дьон аймах 
өйүн-санаатын, уонна дууһатын 
сүүйэр үҥэр эмэгэттэрэ — таастан-
мастан суоруллубут эмэгэттэр, эбэ-
тэр ойуулар эрэ буолбатахтар. Бу 
— олоххо бары «талбыккын» атыы-
лаһан ылар кыаҕы биэрэр доллар. 
«Сулус» буолар, аатырар туһугар 
биэрэстэнэн уһуннаах уочаракка 
анньыһыы. Албан аатыраары, атыы-
лаһан, буруйу оҥорон туран тиий-
иллэр — былаас. Сирдээҕи «үтүөҕэ» 
иҥсэрэр киһи ол туһугар олорбот 
да, утуйбат да буолар, үтэһэтэ туо-
луор диэри аһары барар. Бары 

ситиспитин кини Барыттан Бары 
Үрдүк Тойон Таҥара биэриитэ дии 
санаабат, бэйэтин кыһаныытынан, 
бэрдинэн, дьоҕурунан ситиспи-
тинэн ааҕынар. Бу сирдээҕи олох 
күндүтүгэр-маанытыгар дууһатын 
уурбут киһи олоҕун ситимигэр оҕу-
руо туораахтарын курдук аньыы-ха-
ра бөҕөнү бииртэн биири тиһэн 
иһэр: итэҕэлэ суох, дьоҥҥо эрэм-
мэт-итэҕэйбэт быһыы, сымыйала-
аһын, ньүдьү-балай быһыы, бардам-
нааһын, содур, үүнэ-тэһиинэ суох 
быһыы, күүһүлээһин, арыгыһыт, 
наркоман буолуу.

«...Кинилэр дьайыыларын 
Шайтан бэйэлэригэр сүүйүүлээх 
өртүнэн көрдөрөр, онон кинилэ-
ри [сөптөөх] суолларыттан мун-
нарар, дьиҥэр кинилэр 
[дьиҥнээҕи барытын] көрөл-
лөрүн-билэллэрин үрдүнэн» 
[Ооҕуй сура, 38]. «Ханнык баҕа-
рар алдьархай барыта эһиги тус 
бэйэҕит эрэ оҥорбуккут иһин 
кэлэр. Ол эрээри кини элбэҕи 
бырастыы гыныа [эһиэхэ]» (Сүбэ 
сура, 30).

Өлөн-сүтэн эрэр дууһаны 
өрүһүйүү — ол Бары Бүттүүнтэн 
Үрдүк Тойон Таҥара тугу аныы-
рынан сөп буолуу. Бу — Кини тугу 
биэрэригэр махталлаах буолуу. 
Кыранан сөп буолар, ордукка баҕа-
тыйбат дьон — баай дьоннор. 
Баайдаах буолуу дьиҥнээх кээмэйэ 
элбэх харчыны бас билиигэ буол-
батах, Аллах тугу анаабытынан 
дуоһуйары сатыырга.

Тулуурдаах буола үөрэнии 
(сабр) олус улахан суолталаах. 

Үөрүүгэ уонна хомолтоҕо, бай-
ылыат уонна тиийиммэт буолууга, 
олох араас түгэннэригэр барыты-
гар уолуйбат, бэйэ бодотун сүтэр-
бэт холку быһыы, аньыылаах-хара-
лаах быһыыга киириммэт, туруу-
лаһар майгы, Таҥараҕа итэҕэли 
сүтэрбэт буолуу, барыта этэҥҥэ 
буоларыгар эрэллэнии олус наада-
лаах. Биһиэхэ туох буолара барыта 
— Тойон Таҥара тургутуута буола-
рын өйдүөххэ. Эрэйи-муҥу эрдээх-
тик тулуйуу, тулуурдаах буолуу 
биһиги дууһабытын ырааһырдар 
уонна Аллахха чугаһатар. «О, 
итэҕэйбиттэр! Тулуурдаах буо-
ларга уонна малыыппа ааҕан 
көрдөһөргүтүгэр-ааттаһаргыты-
гар өйөбүллэниҥ! Дьиҥ чахчы, 
Аллах —- тулуурдаахтары кыта-
ры! (Ынах сура, 153).

Биир Таҥараҕа итэҕэйии рели-
гията — Ислам тапталга уонна 

сиэргэ-майгыга тирэҕирэр. Бэйэ-
тин таптыыр Мухаммад проруогун 
(эйэ уонна айхал буолуохтун кини-
эхэ нөҥүө Тойон Таҥара саамай 
сыаналаах бэлэх быһыытынан 
тиксэрбитэ, бу сирдээҕи олох дьо-
нугар Тиһэх Суут Күнүгэр диэри 
бары кэмнэргэ. Ислам ыйыыта-кэр-
диитэ киһи айылгытын наадыйыы-
тын кытары дьүөрэлии. Аллах 
религиятын суола дууһа хос тилли-
итигэр, сирдээҕи сыыһа быһыы, 
өй-санаа кириттэн-хоҕуттан ыра-
астаныыга, үтүө-санаалаах, дэлэ-
гэй, кыһалҕалаахха аһыныгас, 
үтүөкэн сиэрдээх-майгылаах буо-
лан киэркэйэргэ, киһи Аллах саа-
май бастыҥ айыытын быһыытынан 
бэйэтин (ахсану таквим)  олоххо 
суолун булунарыгар көмөлөһөр. 
Ислам муммут-тэммит дьоҥҥо, 
аньыылаахтарга уонна буруйу 
оҥорбуттарга сиэрдээх, киһилии 

олоххо төннөллөрүгэр көмөлөһөр, 
ол курдук сүрүн сыала — киһи 
дууһатын өрөһүйүү, быыһааһын.

Бүгүн аан дойду күүһүнэн 
өттөйүү уонна хара дьай ордуула-
нар уйата буолбутугар — араас үрдэ 
суох баҕатын толороору үүнэ-тэһи-
инэ суох барбыт уонна тухха да 
туолбат-топпот ымсыы, барыны 
барытын бэйэтин эрэ наадыйыыты-
гар апчарынар адьынаттаммыт, бэй-
этин кыайан уодьуганнаммат буо-
лбут, исламтан, итэҕэлтэн тэйбит 
киһи эппиэти сүгэр. Биир муударай 
киһи этэн турар: «О, киһи, Аллах 
Бэйэтин дэлэгэй, үтүө санаатынан 
төлөбүрэ суох эйиэхэ биэрбитин 
аанньа, эн бэйэҥ дууһаҥ хайдахтаах 
сыаннастааҕын, суолталааҕын 
билээхтээбэккин». Ханнык даҕаны 
кэмҥэ киһи бэйэтин сыаннаһын, 
бэйэтин улуу аналын өйдүүр буолу-
охтаах. Кини ону өйдөөн-санаан 
туран, олоҕун оҥостуохтаах, бэйэ-
тин улахамсык, киэбиримсэх 
быһыынан, аатыра-суолура сата-
аһынынан, кэччэгэй, харам май-
гынан, ордугумсах быһыынан, атын 
да сүөргү, толоос, сөбө суох кыдьы-
гынан, адьынаатынан намтатыныа, 
бэйэтин түһэриэ суохтаах. Төт-
төрүтүн, бэйэтин итэҕэлинэн, 
үҥүү-сүктүү сиэринэн-туомунан, 
мэлииппэнэн, өлгөм астан туттунар 
бобуу хааччахтарынан, үтүө дьыа-
лаларынан, кэрэ майгынан киэргэ-
тиэх, үрдэтитиниэх тустаах. Ол эбэ-
тэр, Таҥараҕа тириэрдэр аартык 
киһи дууһатыгар, сүрэҕэр уйаланан 
саҕаланар ыллыктан тыргыллан 
арыллар.




